Kixka Amiwa KYONAIMENA
K ABUNGWE K ABUPOPWESHI

Nakusachila, Mulongo Neville.

Ekalaiko mwane. Pantashi, Amiwa naikala waswikwa
bingi leelo poso ne abyo Amiwa ponatupila ne twamulupi
twabakolwa. Kwajinga bingi bantu bavula babintu byafyamika
byakulombelelwapo, abo Amiwa bonakukonsha kusambakana
nabo. Bino pano bimo bya. . . kimo kya bijilo, Amiwa naketekela
Billy waambile mba kyajinga kyafuma ku Canada, tuu nangwa
fiili mu mapunzha apusanapusana. Pano, baiya monka muno,
mwayukatu, kabiji ne kwikala mu maotela ne mu montela
bimye byatwajijikatu. Kabiji Amiwa naya nakusambakana
nabo, kuya nakusambakana nabo ne kwibalombelela bonsetu
kuzhokoloka abo bafuma muma ntanda, kabiji Asia, Europe
kabiji ne konse konsetu. Pajuba ne pajuba, kimye kyotuji muno,
bantu babena kwiya monka muno. Kuji bawama kukila sikisi
aduleendi batanchikwa, bakumpembelela. . . mukwisamba nabo
byabufyafya, kabiji ke kintu kyalenga kyakosa bingi. Bino
bantu abo bakolwa kiine kabiji ne bya emejensi byobya
kulombelelwapo, kika, Amiwa ngeseka kusambakana nabo.

2 Kijitu, kyawama, kufumatu kimye kyo Najinga kokwa
na kije kya matulasiti, mubyakumvwa bicheche nakije kyami
kyamatulasiti bakino kipwilo, twasambakene kimye kicheche
kyapitapo. Kabiji mukyokya kimye kyantailemo pepi nobe awala
umo na afu, kabiji kwajinga bantu bamo bafwainjilwe kwikala
konka pa kyokya kimye na kulombelelwa. Inge baji muno,
Amiwa nakonsha kutemwako kwi balombelela pa kino kimye.
Nanchi, inge bakonsha, aba bantu bafwainjilwe kulombelelwa,
kyawama, inge aba basakwiyatu ponka pano kasa bakwimba
piyano babena kwimba, kijitu kyonsetu, basakwiya kabiji
ne—kabiji ne kwitupa atweba pacheche lwimbo amba “Awa
Ng'anga mwini mukantampe uji kwipi, aye ye utekenesha
Yesu.” Pano aba bakunkonsha kulombelelwapo, inge bakonsha
abo, bajinga banga Amiwa kechi nayuka ne. Kabiji anweba
mwi batemwe, Amiwa naketekela. Batemwe, Amiwa namanama
bingi mu mubiji wami. Yesu wakokele monka mumubiji Wanji,
wamanamine, amba Aye akonshe kwikala mumusango wa
Bung’ambi, mambo Aye byo ajinga Lesa walenge mubiji
pakuuba mba Aye amanaminemo. Aye wakonsheshe kumvwa
misongo ya lumanamo lwankuntanta. Kabiji akyo Aye kyo
aishijile nakupana mfuto ya mambo. Kabiji mu kikye Aye
wakambizhe Kipwilo Kyanji kutwajijila kwingila mwingilo
Wanji.

3 Kabiji Amiwa njina—Amiwa njina bingi namushingi na
bashayuka bamichi, bakutumbula kabiji ne bintu bikwabotu,
abo—abo baji na matalenta a kuuba mba Lesa wibapa kuuba
bintu bimo ku mubiji, mukwingila ne kufumyapo aa meno
anji nabyatama, kabiji nebintu bikwabotu. Amiwa nasanta
pakyokyo. Bino kukeya kimye akyo abo kyobakapitaila mwaila
abo—abo maana, abo—abo kechi bayuka kyakuba ne. Mwamona?
Kabiji Amiwa nalanguluka mba, nanchi, tuji na kyalumbuluka
bingi, nobe byo twafwainwa kuya ku mubiji, inge twaile kwi
dokotala wa kisemi kyetu, kampe awa—awa dokotala wafuma
muno mukyalo, umo wawama wakala dokotala awa wabikile
kyeya kyatema kabiji ne kwenda mu bujimi abwa bufuku,
na kukeba anweba, kwi dokotala ne anweba. Kabiji inge aye
wakankalwa kuyuka, aye ukaya ku muntu uji yense palutwe
kacheche kukila byo aji. Aye ukemutuma ku sendwe. Kabiji pano
inge basendwe kechi bayuka ne, Amiwa—Amiwa njina lusekelo
atweba tuji na kuntu kukwabo, awa Ng’anga mukatampe.

4 Kabiji Aye kechi unkankalwa ne, awe Umo kechi wikyuba
ne, mambo Aye ye Mulenga Ayemwine. Kabiji Aye walenga
jishinda jetu. Pano, inge mwajingapo bulume bwa lubuko
mwi amiwa mwine bwa kwikyuba, Amiwa—Amiwa nafwainwa
kwiya kuno kabiji ne kwikyuba. Amiwa—Amiwa nakonsha
kwikala na lusekelo. Bino, nobe bulume bwa lubuko, Amiwa
kechi njipo nabo ne, kafwako muntu mukwabo uji na bulume
bwa lubuko ne. Pakuuba atweba twapewa mwingilo, monai,
kufuma kwi Kilishitu, mu kulombelela bakolwa, Ao wabikapo
kala bulume bwa lubuko. Mwamona? Kabiji atweba tubena
kwiya, nobe byonka byo kyajinga, na kunemba cheki pa
kyokyo. “Kabiji kyonse kyo mwakonsha kwipuzha Bataata
mu Jizhina Jami,” ao ye cheki, “kyonse kyo mwakonsha
kwipuzha Bataata mu Jizhina Jami, amba Amiwa nakonsha
kwikyuba.” Ke mulaye yense! Kechi wakonsha kunkankalwa
ne. Kabiji Amiwa nakwashishe balongo bami ne banyenga,
mwaya ntanda, tayaimo ayo nsabo...nangwa fumyaimo aya
nsabo kufuma Mubanki yakwa Lesa, monka Mumashi akwa
Yesu Kilishitu. Kabiji kyaikala bingi kyabubile kyaikajikwa.
Aye kimye kyonse wialipila kala, kabiji mambo aya nsabo
yataiwamo kala monka, mwamona. “Aye—Aye—Aye wajinga
wamanyikilwe namambo amizhilulwila yetu, ku bipumo Byanji
ko iko atweba kotwabukijilwe.” Mwamona, kyapwa. Kabiji
atweba tuji nalusekelo bufuku buno pa lwitabilo lwenu.

5 Amiwa naketekela Billy wajikumbulanga amba mulongo
umo wafuma ku Canada nangwa kuntu kumo. Kabiji abyo
ibyo nyi? Obewa mulongo wafuma ku Canada? Kabiji—
kabiji wafuma kwepi, mulongo? [Aye mulongo waamba mba,
“Ke kaabeta kabuyeke bwa Fort Wayne, ku Kendallville.”—
Waku.] Kendallville, Indiana, kufuma ku Fort Wayne. Amiwa
nasongwele ku Fort Wayne. Amiwa kyawama vulukai. Najinga

na mbung’eno yavula bingi kokwa ku Rediger Tambanako.
Amiwa naketekela mba mwayuka akwa ko kiji. Kabiji Amiwa
navuluka, nobe nsongwalume mucheche, waikala konka ku
kipona kyakwa Paul Rader, waku Rediger Tambanako, nobe
wamwingilo wikufunda mwanyike. Aye ke muntu mukatampe,
Mulongo Paul wajinga, kabiji nanchi wajinga Mulongo Rediger,
bantu ba lwitabilo. Mweo wabo ubena kukokoloka bufuku
buno. Kabiji pano, nobe abyo Amiwa byo najinga nsongwalume
mucheche, Amiwa mbena kweseka kutwajijila na byo bapana,
byonka Yesu byo ashilepo Kipwilo Kyanji kuyatu ne kulutwe.

6  Pano, na lwitabilo lonse lo Njinalo, Amiwa mbena kwiya na
kwimulombelela anweba. Kabiji Amiwa—Amiwa kechi mbena
kwiya nobe kwakubula kuntanchika ne. Atweba kechi tubena
kukeba kufika ku kyokyo kintu ne. Ine, abyo kechi ibyo ne.
Atweba tubena kwiya, kasa twaketekela mba tusa kutambula
kyo twaipuzha, monai, kasa twayuka mba Lesa wikilaile. Kabiji
atweba tubena kwiya na luketekelo mu michima yetu amba
Kilishitu ye walaile, kabiji anweba batemwe mwaeseka kubika
lwitabilo lwenu pa kyakusokelapo bitapisho, pa byonse byo
mwakonsha kuuba, Amiwa mbena kwiya na kubika pamo ne
anweba bufuku buno. Mwamona?

7 Kabiji, pano, atweba tuji na kyakusokela kitapisho
kikatampe akyo kibena kupita mwiulu, kabiji ne pakyokya
kyakusokelapo kitapisho popaji Mulambo wetu, aye Mwaana
wakwa Lesa. Mwamona? Ke Mulambo ubena kusuma mashi.
Lesa kechi wakonsha kutala pa kyokyo ne kwakubula kupana
mushingi kwi Akyo, mwamona, mambo Akyo kyo Kyambo
Kyanji, “Awe ye Mwaana Wami ye natemwa, mumvwayi Aye.”

8 Amiwa nsakwipuzha Mulongo Neville, mukulumpe wetu,
inge wakonsha kwiya pamo ne amiwa byo tubena kuya. Amiwa
nakeba kipwilo kyonse...Pano ibyepi umvwe awe wajinga
mulongo obe, balume bobe, mwanobe, bashobe? Ke kya muntu
umo, kuvuluka. Twayai, na muchima yense wabukiahinka ye tuji
nanji, kwiya kwi Lesa pa baabo batemwe.

Twayai tukunyike mitwe yetu.

9  Taata Walusa Wamwiulu, atweba tubena kuleta mu Kyeenyi
Kyenu pano, ku kyakusokelapo kitapisho kya lusa, kupichila
monka motwaimena atweba mubipona bicheche byabichi, nobe
byokyajinga, pano pantanda, bino lwitabilo lwetu lwasutula
kukyakusokelapo kitapisho kikatampe kibena kutema mujilo,
akwa Yesu (kuji bweema-bwawama bwa Mupulushi kumeso a
Lesa, Mulambo wa Mashi kufuma Kuvali) Aye washijile misongo
yonse, bikola byonse, lufu, kalunga kabafu, ne kilende, kabiji
Bukata Bwanji. Kabiji atweba, konka ku lwitabilo, iyai, na
kwitusangula atweba bene kokwa ku lusa lwa Lesa, kwamba pa
kyakusokelapo kitapisho, ku Mulenga mukatampe wa Mwiulu

ne ntanda, “Tutambulai, Nkambo, byo tubena kufwenya ku
Jizhina ja Nkambo Yesu.”

10 Pano paji batemwe betu, kabiji umo wa mwiabo wafuma
peulu ya Fort Wayne, muno mubyalo, kabiji bakwabo bashala
bonse bafuma ku Canada, kwiya kukino kimye kyamunema. Kiji
pakachi ka lufu ne bumi, Nkambo. Kuno kuji banabalume babiji,
nangwa byonkabyo mwanyike, mpwijilo yavula yashalapo kwi
Anweba, Nkambo, bashilikale babiji, Benakilishitu bemwitabila
Anweba. Kabiji mulwanyi uji nakyaipipa kyakepa, kabiji abwa
bulemo bwakepa bwaikajikwa monka mumubiji, kabiji babena

bwakwa Lesa, mulupwaino, namambo abya lubuko, pakuuba
mba bafike kulutwe jibiji, na jikebo ja kwibalamawizha,
pa kuya ku nkondo. Baiya na kukwatankana ne atweba na
milombelo yabulume, Nkambo. Kabiji atweba tubena kuya na

kusambakana mulwanyi.

11 Mu Jizhina ja Yesu Kilishitu, balekai abo bankankalwe
kwikyuba. Twakupanga obewa mu Jizhina ja Yesu Kilishitu,
baleke abo bayenga.

12 Abo kebakulwa bene bankondo. Kabiji, nobe kalume
Wenu, Amiwa mbena kuya kulutwe na kubika maboko pe
abo, na lwitabilo, kasa baketekela mba, “Abye biyukilo
bikebalondelanga baitabila,” byo byaambile aye Nkambo yetu,
aye mwine Kapiteni Mukatampe wa nkondo, “inge abo bakonsha
kutenteka maboko abo pa bakolwa, bakakosa.”

13 Akye Amiwa nekyuba mu Jizhina ja Yesu Kilishitu. Lekai
bulume bwa misongo bwakasa mubiji wa yiwe mulongo,
bumulekeko aye, mu Jizhina ja Yesu Kilishitu.

Abwe bulume bwa misongo bwakasa mubiji wa yiwe
mulongo, bumulekeko aye. Mu Jizhina ja Yesu Kilishitu, lekai
kifume.

14 Lesa Wabulume bonse, Mulenga wa Meulu ne ntanda, Nsulo
ya Bumi bwa myaka, kabiji Upana kyonse kya bupe kyawama,
letai mapesho Enu pababo atweba botwapesha. Kabiji
kyanembwa mu Binembelo, amba, “Inge anweba mukambila
yiwe mutumba, ‘Amba enda, kwakubula kuzhinauke mu
muchima wenu, bino anweba ketekelai mba kyo waamba
kisa kufikizhiwa, anweba mwakonsha kwikala nakyokya kyo
mwaamba.” Amiwa naketekela mba misongo yabo yafumamo
mu mubiji wabo. Pano kyaambiwa mba; pano lekai kyubiwe.
Amena.

15 Mu Jizhina ja Nkambo Yesu Amiwa naketekela mba anweba
mwakasuluka. Mu Jizhina ja Yesu Kilishitu Amiwa naketekela
mba anweba mwakasuluka. Amena.

Bushe kipwilo kyaketekela pamo mumusango umo nyi?
[Kipwilo kyaamba mba, “Amena.”—Waku.] Nanchi lekai
kyubiwe.

16 Pano, kana mwakonsha kwikala bakwabo muno bakonsha
kutemwa kwibavulukako mu milombelo nyi, anweba
mwakonsha kusuntulako kuboko kwenu nyi? Kijitu bulongo,
twayai tufwenye kwipi kwi Aye pakino kimye byo mubena
kubika maboko enu paumo ne mukwabo kokwa. “Abye biyukilo
bikebalondelanga baitabila.”

17 Wakila Lesa wazhila, konka kulwitabilo kotumumwena
Yesu, atweba twamuketekela Aye kasa aimana pano. Aye utala
pa Kyambo Kyanji. Kabiji Aye waambile mba, “Pose paji babiji
nangwa bavula bapwila mu Jizhina Jami, Amiwa nkekala
mukachi kabo.” Pano, Taata Wamwiulu, lekai bulume bwa Lesa
Wabulume bonse bukwate babo bantu, Nkambo, nobe byonka
byobekwata mabo abo umo nemukwabo, kasa babika maboko
abo umo nemukwabo. Awa mwingilo wapelako Anweba ye
mwaambile ku Kipwilo mba, “Abye biyukilo bikebalondela
baitabila. Inge abo batenteka maboko abo pa bakolwa, abo
bakonsha ku. . .abo bakakosa.” Anweba yenu mwikilaile, kabiji
ne atweba twikiketekela. Nanchi pano kyaubiwa, kabiji atweba
twatakaika Anweba pa kikye, mu Jizhina ja Yesu Kilishitu.
Amena.

18 Kabiji mu Jizhina ja Yesu Kilishitu lekai bulume bwa Lesa
bushinge manyi tutwe tutambala twabakolwa ne byakubila.
Kabiji byotwaketekelwa kutumwa ne kubikwa pabakolwa, lekai
kikafikizhiwe amba bakakonsha kubukwa. Atweba tutanga mu
Baibolo mba basendele kufuma kwi Paulo Wazhila, tutambala,
maepuloni; mipashi yatama yafumine mu bantu, kabiji bikola
byabukilwe. Kabiji, Taata, atweba twayuka mba atweba
kechi twiba Paulo Wazhila ne, bino twayuka mba Anweba
mwatwajijika kwikala Yesu. Kabiji atweba twalomba mba
Anweba musakuswisha kikye kyakukabila ku lukumo Lwenu.
Amena.

19 Amiwa kechi nayuka ne kana kuji...matepu akijitu,
nangwa ine. Bushe aambuka nyi? Inge ine, Amiwa nakonsha
kutemwa amba akonshe kwambuka pakino kimye. Amiwa
naketekela mba pakwambwila paji peulu. Pano, Amiwa
naketekela mba kechi Amiwa nemukokesha bufuku buno
ne. Amiwa mbena kutatula pepi nobe kichika kya awala
umo nangwa miminati sate-faivi bukiji. Kabiji Amiwa. ..
Ke lufunjisho lwa sukuulu wa pa Mulungu, kabiji Amiwa
nalanguluka amba kampe awe tepu wakonsha kuwama inge
Amiwa najinga awe tapu waambuka ponka pamuchima wami.
Kabiji atweba tubena kuya nakufiika monka mu—mu kibese
kyakatataka, tambanako wakatataka, byonsetu ke byakatataka.

20 Kabiji pano Amiwa nakonsha kutemwa kutanga Binembelo
bimo. Inge anweba bantu mwakonsha kutanga pamo ne
amiwa, Amiwa nasaka kutanga kufuma mu Samwela Mutanshi,
kyapitala kyabu 8, kabiji tubena kukeba kutatwila pa veeleshi
wabu 4 kufika ne ku 10; kabiji pano, mu kupulusha kimye, 19

kufika ku wabu 20. Kabiji Amiwa njina bipepala byavula bya mu
Binembelo ne byakutazhako byanembwa papo, kyakuuba mba
inge anweba bantu muji na mapezulu ne binembesho, nangwa
kintu kimo, kipepala, amba anweba mwakonsha kutemwa
kutazha ku bibye nangwa kwibilama kasa byanembwa panshi,
mwakonsha kwikala nabo, nangwa, Mr. Maguire usakwikala
na—na—na tepu.

21 Kabiji Amiwa nakeba awe tepu apainwe ku bamwingilo,
balongo bami, bamwingilo abo babula kukwatankanya amiwa,
kukijishamo balongo ba mu bipwilo bya madinominesheni.
Kabiji bavula ke madinominesheni.

22 Kabiji mutwe wami bufuku buno ke: Kika Amiwa
Kyonaimena Kabungwe Kabupopweshi. Kabiji Amiwa
pano mbena kutanga kintendekesho, nangwa Kinembelo
kibena kutangwa, pakuuba mba kikale kyabu Kinembelo,
Amiwa nasaka kutanga kufuma mu Mutanshi Samwela 8:4-
10, ne 19-20. Ku jibumba jami jibena kumweka, Amiwa
naketekela inge mwaya ku nzubo anweba mukanembe bibye
Binembelo kabiji ne kwibitanga na muchima wenu yense
bulongo. Kabiji ku batemwe abo bakakonsha kutelekanga
ku tepu, Amiwa naketekela mba anweba kechi musakukanya
tepu ne umvwe kintu kimo kyaambiwa mba kampe kechi
mwakonsha kuswang’ana nakyo ne, bino kikakeba Lesa mu
kikye, kumona kana Kyanembwa. Amiwa nalanguluka amba
atweba twikongongwesha atweba bene kabiji kuyiye Mbila
yamujino juba.

23 Amiwa naketekela mba bipwilo byonse biji na Benakilishitu
mukachi kabo, kabiji kine Amiwa kechi naimena abo
Benakilishitu ne. Bino ene mambo ao Amiwa onaubile akyo
Amiwa kyo naubila, ne kwamba abyo Amiwa byo naamba, ke
mambo a lutundaiko lwa Mupashi Wazhila pa Kyambo.

24 Pano twayai tutange mu Samwela Mutanshi, kyapitala
kyabu 8, kutatwila pa veeleshi wabu 4, ne kutanga wabu 10,
kunungakanyatu, patanshi.

Pano bonse bakulumpe ba bena Isalela bapwijile pamo
abo bene, ne kwiya kwi Samwela ku Ramah,

Kabiji bamwambijile mba, Talai, obewa wi mukote, ne
baana bobe kechi bendane. . . kechi uye mu joja jishinda
ne: pano tulengele atweba mfumu wa kwituzhachisha
atweba nobe byaalo byonse.

Pakuuba akya kintu kechi kyamusangajishene
Samwela, byo baambile mba, Tupai mfumu
wakwituzhachisha. Kabiji Samwela walombele kwi
NkamBo.

Kabiji aye NramBo wamwambijile Samwela mba,
Umvwa jiwi ja bantu mu byonse byo baamba kwi
anweba: pakuba abo kechi bakuna obewa ne, bino

abo bakana amiwa, amba Amiwa kechi nafwainwa
kwibatangijila abo ne.

Mwayila mingilo yonse yo baingila kufuma ku joja
juba ajo Amiwa jonebatele kufuma mu Ijipita kufika ne
ku jino juba, onkamambo abo bansatukila amiwa, kabiji
ne kwingijila balesa bangi, nanchi abo ibyo byobauba ne
kwi obewa.

Pano onkaombambo obewa umwva ku jiwi jabo:
nekulondela monka mwaila kukeba kwabo, kabiji
bamweshe abo awa musango wa yewa mfumu
ukakonsha kwibatangijila abo.

Kabiji Samwela waambile byonse abya byambo bya
NkamBo ku bantu bamwipwizhe aye mfumu.

25 Pano veleshi wa 19 ne 20 nobe mukupezhako.

Nangwa byonkabyo bantu bakaine kukokela jiwi
jakwa Samwela; kabiji baambile mba, Ine; pakuuba
atweba tubena kukeba mfumu wakwitutangijila;

Kabiji atweba twafwainwa kwikala pamo nobe
byaalo byonse; kabiji namba mfumu wetu wakonsha
kwituzhachisha, ne kuya...ku meso etu, ne kulwa
makondo etu.

26 Aye Nkambo abikepo mapesho Anji pa kutanga kwa Byambo
Byanji. Pano, nobe kalanshi wa sukuulu wa Pamulungu, Amiwa
nafwainwa kutemwa kwamba mba atweba tubena kukeba
kwikala nobe—nobe kuteshako muchima bulongo ku Kyambo.

27 Kabiji twayuka mba—mba bimye bimo bintu byaambiwa,
(kabiji ne bipwilo bimo), akyo kituntwisha awa umo ao wabulwa
byapusanako kukyokya abo kyobajinakyo. . .ne kyobatelekako.
Nobe kyakumwenako, muntu umo wambujile juba jikwabo,
ing’anyi mulunda nami waikala pakino kimye, aye waambile
mba, “Kimye kyo waambile mba, Mulongo Branham, nga
lwitabilo lwabaya nobe byonka abyo Amiwa bonji nabo mwi
obewa, ne kuketekela, byo mwaambile mba kechi kwajingapo
‘ine kalunga kabafu ka Peenape ne,” waambile mba, “Amiwa
natemwa kufuma mu kipona kyami. Kabiji Amiwa naambile
mba, ‘Kine awe muntu waya mungi.”” Kabiji nanchi waambile
mba, “Twayai twimaneko pa kimye kicheche. Kabiji pano
anweba mwaambile mba, ‘Kujitu musango umo wa Bumi
Bwapeenape, kabiji abo bufuma kwi Lesa.”” Kabiji akya ikyo
atweba kyotubena kukeba, mwamona.

28 Kabiji kechi kujipo Kinembelo kyaamba mba kuji kalunga
kabafu ka Peenape ne. Mambo, Peenape kechi yatatwile
ne, kabiji kechi ijipo nampelo ne. Nanchi Baibolo waamba
mba “kalunga kabafu kalengejilwe diabola ne bamalaika
banji,” nanchi kechi kya Peenape ne. Kwajinga kimye po

kabujileko, kabiji kukekala kimye po kakabulako, jibiji.

Pakuuba bafwainwa kumanyikwa momwa, kupichila mu mujilo
ne wa bukibiliki, kabiji ne mikola ya mujilo, ya kimye aeons,
bino kyapelako kikafika kumpelo mambo kalunga kabafu kechi
Peenape ne. Kabiji inge kwajinga kalunga kabafu ka Peenape,
kwafwainwa kwikala ne Bumi Bwapeenape bwakwikala mu
kalunga kabafu ka Peenape. Kabiji inge kyajinga Peenape, byo
kyajinga, kabiji kimye kyonse wajinga mu kalunga kafu kabiji
kimye kyonse ukekalangatu mu kalunga kabafu. Mwamona,
nanchi kechi kujipo kintu kya byobyo ne.

29 Nanchi, mwamona, Peenape ke “kechi wajinga na
ntendekelo nangwa mpelo ne.” Kabiji kujitu musango umo
wa Bumi Bwapeenape, kabiji abo buji mwi Lesa, kyafuma ku
kyambo kya Kigiliki kya Zoe, akyo kyalumbulula mba “Bumi
Lesa, twikala Peenape na Lesa, mambo tuji na lubaji lwa Bumi
Bwanji, akyo kitulenga atweba baana babalume ne babakazhi
kwi Lesa, nanchi tuji na Bumi Bwapeenape. Kabiji Bumi
buji mwi atweba, Lesa ukasangula mubiji na Bumi mu juba
jikapelako, pakuuba ke Mupashi wakwa Lesa uji mwi atweba
witusangula, mambo ke Mupashi wa Kilishitu wajinga mwi
Kilishitu, akyo kyo kitusangulula mibiji yetu ne kwitusangula,
ne Aye, kwikala mu—mu—mu Lukumo ne mu bufumu Nanji.

30 Pano kuya ku mutwe wa byambo, pano, Amiwa napita
mu iye myaka, kabiji ne uno tambanako waimana. Nangwa
byonkabyo, Amiwa naikajikilwe mu kipwilo kya Missionary
Baptist, kupichila mu Dokotala Roy E. Davis, pepi nobe
myaka sate-fiili yapitapo, muno mu Jeffersonville. Pano Amiwa,
kufumatu ponkapo, Amiwa najinga mu kabungwe pa kimye
kichechetu, bang’ondo bacheche, poso kintu kimo kyaiya
kyabula kwikala bu kinembelo, kabiji Amiwa namubuujile aye
mba kechi Amiwa nakonsha kuya ne. Kabiji nanchi Amiwa
najinga, nangwa byonkabyo, waipwizhi mba “ne kyube nangwa
kijitu kikwabotu,” kabiji Amiwa bukijitu. Nanchi akya kyajinga
kintu kimo kyo Amiwa kyo naketekela, amba akye ke Kyambo
kya Lesa. Kabiji Amiwa naambile ku muntu ao wajinga mwine—
mwine mufunjishi wa mufunjishi, “Inge anweba mwakonsha
nkumwesha kyokyo mu Kyambo kya Lesa!”

“Bino kyajinga,” aye waambile mba, “alo lo lufunjisho
Iwetu.”

Amiwa naambile mba, “Bino Amiwa mbena kwikikeba
kufuma mu Kyambo, mwamona, Kyambo kya Lesa.”

31 Kabiji kechi mambo a kuuba mba Amiwa kechi nalamata
ku kabungwe ako Amiwa ko naimenapo kabungwe ne, mambo
Amiwa nasanta ku batemwe bami, abo Amiwa bo mbena
kwambapo leelo, abo Amiwa bo naita, Amiwa naketekela, pepi
nobe dinominesheni uji yense, kukijishamo mu mapuzha a
Mamboawama Onse, kabiji ne mu bipwilo bikwabo. Amiwa

naipwizhiwa kwiya mu lumvwang’ano lwabo lwa bupopweshi
ne kukwatakana nabo, bino Amiwa naikala wakwiimena bunke.
Mambo, aa bobwa bongozhi abo Amiwa bo nji nabo, Amiwa
kechi nakeba kwikibika pa jibumba jabamo bantu ne. Amiwa
nakeba kubika akya kyonka Lesa kyo ampa, kya kulombelela
bakolwa, mukyakumwenamo baana bonse bakwa Lesa baji
mutubungwe tonse. Aye kechi wangipuzhapo amiwa namambo
akubula kulombelela ne nangwa mu kikye kimo nambo akuba
mba abo batanwa mu Kikananga-ne-kikananga ne, Lesa ye
uzhachisha muchima wa muntu.

32 Kabiji pano, kya kutatwilapotu, ene mambo ao Amiwa
onabujila kwikala kulubaji lwabo kabiji ne kwibambila
byakwibemena abo, ke, patanshi, ke mambo akuuba mba
kechi Amiwa naketekela mba kabungwe ka Bwinakilishitu
ke Kyanembwa ne. Amiwa naketekela mba kechi kyanembwa
ne. Kabiji abyo ibyo Amiwa byonsakweseka, bufuku buno,
kwaambapo mu lusa Ilwakwa Lesa, mu kushinikisha kwi
anweba amba kechi kyanembwa ne, ke kintu kyapusanako
kyakwikala na kabungwe kanji konse.

33 Pano, kintu kitanshi, atweba twikitela mba “bupopweshi.”
Kyambo kya bupopweshi ke “kya kwivweta,” kyalumbulula mba
kya kwivweta kintu kimo. Bino, Adama wajinga na bupopweshi,
bino kine aye wikyubile, kufuma ku mabula a mukuyu, kabiji
kechi kyaingijile ne. Aye wilengejile aye mwine lufujisho lwanji
kabiji ne kweseka kulenga jishinda mwakupulukila, mukutana
lupulukilo ke kintu akyo aye kyoaubile aye mwine, kabiji Lesa
wikikaine, kufuma kwi Adama kufikatu ne ku ndonda ya
kabungwe kapelako. Kechi kyajingapo ne, kabiji monka mu
bupe bwa Lesa tusakwishinikisha leelo kupichila mu Baibolo.
Bupopweshi kyajinga kya kwivweta. Adama wilengejile aye
mwine kwikala kya kwivweta ku mabula a mukuyu, wikilengele,
aye mwine, mukweseka kubapo kintu kimo aye mwine.

3¢ Bino Lesa wakebelenga lufu, mfuto ya mambo. Pano,
paji lupusano lwabaya bingi pakachi ka bupopweshi ne
lupulukilo, mwamona, lupulukilo. Bupopweshi ke kya
kwivweta. Mwamona? Lupulukilo ke Kusemwa, kya bupe kya
Lesa. Lupulukilo ke Kusemwa, kya bupe kya kwa Lesa, kabiji
kechi kyakonsha kumukumanya na muntu uji yense ne nangwa
jibumba ja bantu ne. Ke muntu bunke bwanji ao Lesa ye aletela
kikye kya bupe. Kabiji abye bya bupe bya Bumi Bwapeenape
byatongwejilwe jimo kwi Lesa pa muntu bunke bwanji kasa
tukyangye kwikalapo na ntanda, monka mwaila Binembelo. Aye
Baibolo waamba mba, mu Lumwekesho, amba awa antikilishitu
ukeya panopantanda, kabiji ukakonsha kujimbaika bonse
bekala panopantanda, aba babula kunembwa mazhina abo
mu Buuku wa Bumi wa Mwanamukoko kitendekesho kya ino
ntanda kasa kikyangye kwaalwa. Mwamona? Lesa, monka mu
kuyukila jimo Kwanji, wamwene ao ukakonsha kwiya kabiji

ne awa ukakonsha kubula kwiya, Kilishitu waishile pano
panshi mukulenga jishinda jaboba bakonsha kwiya. Mwamona,
muyukila jimo bakwabo.

3 Inge Aye ye Lesa, pa byonsetu, Aye wafwainwa kwikala
wabula mpelo. Kabiji inge Aye ye wabula mpelo, Aye kuuba
waikala wabula mpelo kwakubula kwikala wabulume bonse
ne. Aye kuuba waikala wabulume bonse kwakubula kutanwa
konse ne. Aye kechi wakonsha kutanwa kuji konse ne kanatu
wayuka bintu byonse. Nanchi, mwamona, byonse bimulengela
Aye kwikala Lesa.

36 Nanchi, Aye wayukile mpelo kufuma ku ntendekelo. Aye
wayukile ao ukakonsha kwikyuba kabiji ne ao ukakonsha
kubula kwikyuba, kabiji Aye wayukile mba bavula bakakonsha,
nanchi Aye watumine Kilishitu amba ekale mfuto yamambo
kuboba bakakonsha kwiya. Pano, kafwako kyo twakonsha
kuuba nakyo ne. Yesu waambile mba, “Bonse Bataata bo
Baampa,” bo bauba, kala, “bakeya kwi Amiwa. Kabiji kafwako
muntu nangwa umo wakonsha kwiya ne kanatu Ba Taata
bamukoka.” Mwamona? Pano, mwamona, byonse biji mu maana
akwa Lesa.

37 Mwaamba mba, “Mulongo Branham, Amiwa nji mukachi
nyi?” Amiwa kechi nayuka ne. Amiwa mbena kuketekela mba
Amiwa yami iye. Atweba twingijila lupulukilo lwetu na moyo ne
nakuzakama. Pano, Kipwilo kyatongwejilwe jimo kusambakana
Lesa kwakubula jitomya ne mafunye. Pano, inge atweba tuji mu
kyokya Kipwilo, atweba twatongwelwa jimo na kyokya Kipwilo.
Pano ipimai anweba bene kupichila na Kyambo, nanchi pakuba
mba mutane kana mwafika pepi anweba.

38 Pano, pano, kabungwe ka Bwinakilishitu kechi kakonsha
kupana luketekelo ne. Ine. Bamo bamwiabo baambile mba,
“Anweba iyai kuno mushi na kwisolola mba Yesu ye Kilishitu
kabiji ne kubatizhiwa monka mu kipwilo.” Aye diabola uba
kintutu kimo. Aye waketekela, aye mwine, amba Yesu ye
Kilishitu, kabiji aye uzakama. Mwamona, abyo ibyo.

39 Lesa kechi wakambizhepo, kuji konse mu Kinembelo,
mambo akwa kechi kwajingapo kabungwe ne. Kechi kujipo
pantu pamo mu Baibolo pa kyokyo ne. Adama watatwilepo kimo
kabiji kyakankelwe.

40 Kabiji nanchi Nimulodi waesekele kulengamo kabungwe.
Inge anweba mwiba mshimikila yapita, kabiji anweba mwayuka
jishimikila ja Babilona, tangai Hislop Babilona Babiji, anweba
mukatana kyeya kikatampe. Amba, Nimulodi, awe muntu
wa bundengamambo, watolele Babilona ne kipwilo kyanji
kyonse kicheche, nangwa kuji konse, akyo kyajinga ke kipasha
kya—kya kupondoka kwa Bwinakilishitu kwa kimye-kyabaya,
kabiji ne kulenga kimo kifulo kikantampe kabiji ne byonsetu
byabo byakukaya...mukupana byalunsachilo byabo. Kabiji

monkamwa washimikile kyamba ne kweseka pamo muntu wa bu
kabungwe, bino wakankelwe. Kyakankelwe. Akyo kyakankelwe.

41 Kola, mu Kubala 16:1, inge mwakonsha kutanga, Kola
waesekela akya kyonka kintu kimo. Aye wasendele bonse
bena Levi pamotu, kabiji aye wajinga...bamo bamwiabo
bayukanikwa, bantu bapeulu, bantu bakantampe, bantu
bazhila, kabiji aye ne Datani baishile pamo ne kwamba
mba, “Kechi kiji bulongo ne, muntu umo kweseka kwikala
mukulumpe pe atweba bonse ne.”” Kabiji nanchi baesekele
kukeba kwikala na kabungwe katatwile pamo, kabiji baishile
kwi Mosesa ne Alona, ao Lesa yeasajile namambo a mwingilo,
kabiji ne kwibabula amba bekisenda abo bene pabunke bwabo,
amba kipwilo kyonse kyajinga kyazhila, kabiji bajinga na
nsambu ya...“Mu jibumba jabantu muji bukikizhi,” nangwa
byonkabyo, bamba mba. Akyo kechi kibena kwingijisha
Bwinakilishitu ne. Amo ke mu nkondo. Monai, lupusano
lwabaya bingi.

42 Anweba mwakonsha kutola akya Kinembelo, kabiji ne
kwaamba mba, “Yudasa waile ne kwikujika aye mwine,”
kabiji ne “anweba mukoba muyenkawa musango,” inge anweba
mubena kukeba, bino akya kechi kikobika bulongo ne.

43 Lesa wasajile Mosesa kabiji Lesa wasajile Alona, kabiji
bajinga mbila ya jino juba. Kabiji nangwatu lubaji lukwabo
Ilwamwekele byepi, kyajinga kyapusanako mwaila ndangulukilo
yakwa Lesa. Kabiji atweba twafwainwa kuleka akwa
kulanguluka kwa Lesa kwaikala ke kulanguluko kwetu.
“Lekai muchima wajinga mwi Kilishitu ekale mwi anweba.”
Kabiji awe Baibolo wasolola milanguluko ya Kilishitu. Kabiji
Buuku yense wa Lumwekesho, watelwa mba Apokalapusi, ke
Lumwekesho lwa Yesu Kilishitu. Kabiji atweba twakonsha
kumona Aye byo azhachisha kintu, Aye byo ekitwala ku lubaji
lumo, kabiji tusakufikapo pa kikye pacheche. Kijitu bulongo.

44 Kola, Amiwa naketekela wajinga wakinshika mu byubilo
byanji. Amiwa naketekela mba awa muntu kechi—kechi
walumbulula mba wauba kintu kyatama ne. Amiwa naketekela
kyajinga bulubi bwa bantu babula kumona kuboko kwa Lesa
kasa kubena kwenda ne kuyuka Binembelo, kabiji ao oene
mambo aye kyo ekileteletu kulanguluka.

4 Kabiji akyo kijitu pepi nobe naite paseti lukatazho Iwa leelo,
kyakuuba mba tweseka kubikamo mu lunengezho lwa kwa Lesa,
ndangulukilo yetu. Kabiji kechi twafwainwa kulanguluka ne,
nangwa pacheche ne. Aye wayuka milanguluko yetu. Atweba
twafwainwa kupana milanguluko yetu ku kyaswa muchima
Wanyji. Pano anweba mwaumvwa nyi?

46  Kola, na kyoaimenejilepo kyawama bingi, wayile na
lufunjisho lwa bubela, ne kubula babo balongo, kabiji ne
kwibamwesha kupichila mu milanguluko, amba Lesa kechi



12 KYAMBO KYAAMBWA

wapesheshetu Mosesa ne, aye ngauzhi, ye muluwe, kabiji wa
mupesheshetu aye bunke, bino, “Akya kipwilo kyonse kyajinga
kyazhila,” aye waambile mba, “kabiji pano kipwilo kyonse kiji
na nsambu ya kuuba kikye, kabiji kipwilo kyonse kiji na nsambu
ya kuuba kyokyo.” Kabiji nanchi bajinga na bantu bawama,
bena Levi. Pano, ako ko kusalulula kwa Lesa, ao waitwa
leelo, “bamingilo,” Levi wajinga wamwingilo wa mu tempo.
Bushe Mosesa kechi wibechile panshi na mambo akikye nenyi?
Kabiji, papo, aye kechi wayilepo ko-. . .kyabula kufwainwa ne.
Aye wibabujile abo kupa byakesala, kabiji ne kubika mujilo
wazhila, kabiji ne kubika bwema bwawama peulu yakyo, kabiji
ne kupepezha abwe bwema bwawama bwazhila, ao wajinga
mukambizho wakwa Lesa. Kabiji baishile na kulenga jibumba
ja bantu bakulama kipwilo, amo Lesa mo abikile muntu umo
kuuba byobyo.

47 Kabiji, byo baubile byobyo, Mosesa waponejile pa kilungi
kyanji mambo wayukile mba Lesa wamukambizha kwingila
mwingilo. Kabiji Lesa waambile mba, “Bambilai abo balete
byonse byabuneme byamu tambanako biye kuno.” Kabiji nanchi
kimye abo kyobatatwile kupepezha byabunema byamujilo
byonsetu, kabiji ne bwema bwailenga, Lesa waambile mba kwi
Mosesa ne Alona, “Ipatuleko obewa mwine kufuma kwi abo!
Lupukaimo mukachi kabo!” Mambo, palutwe Aye wibechile
mba “bandengamambo, babula kwitabila.”

48 Kabiji bundengamambo kekubula kwitabila mu Kyambo kya
Lesa. Anweba mukiji monka mambo anweba kechi mwaitabila
ne. Anweba mubepa bubela mambo kechi mwaitabila ne.
Anweba mulenga bukende mambo kechi mwaitabila ne. Inge
anweba mwajinga baitabila, anweba kechi mwakonsha kuuba
kyokyo ne. Kujitu misango ibiji yamizhinge, alo lo lwitabilo
nangwa kubula kwitabila, anweba mutangijilwatu na lubaji
lumo nangwa lukwabo.

49 Pano, Lesa, muntendekelo, mwajinga akyo Kyambo, kabiji
Aye walengelwe ke muntu ne kwikala waikelenga muno mwetu.
Aye wajinga Kyambo, Aye ye Kyambo! Kabiji umvwe Lesa
waikala mwi anweba, ke Kyambo kya Lesa kyaikala mwi
anweba, kwepi ko mwakonsha kujimuna bintu byonse Aye byo
aamba na “Amena.” Awa ke Lesa waikala mwi anweba.

50  Pano inge anweba mwakonsha kumona, abo bantu babula
mambo baji nabyabuneme byavula mu maboko abo, mujilo
wazhila mu maboko abo, Lesa washikwile ntanda ne kwibimina,
kabiji ne kwi baabenye kwi Mosesa mambo Mosesa wi abenye
aye mwine kufuma kwi abo. Kabiji Mosesa wajimwine kipwilo,
“Kechi mwikase kikonkoji na joja jibumba jabula maana
ne. Fumaiko kwi abo!” Pano, mwayuka Binembelo, tangai
kyapitala kyabu 16, 17, 18, ne akyo, kyapitala, kabiji mwakonsha
kwikitana. “Ipatuleko obewa mwine ku baabo bandengamambo,
babula kwitabila bandengamambo. Iya lupukamo mukachi

kabo, mambo abo bafwainwa lonaiko, kabiji byonsetu amba
baji nanbyo.” Kabiji kimye abyo. . .ntanda yaponene ne kupona
panshi na baabo bantu kasa bakwachijila yiwe mujilo wazhila.
Bantu babula mambo bajimbaikilwe ku muntu.

51 Kimotu ne leelo! Kuji bantu bavula babula mambo
baponena mukimbo kya bisho, kasa bakwachijila Kyambo
Kyazhila mu kuboko kwabo, kabiji kasa babena kusapwila
kufuma ku Kyokya. Amiwa namona kilungi kyawa mwingilo
kasa kibena kuba mikanyi nanchi, wamwingilo wa ku Methodist,
wajinga wamwingilo wa ku Methodist poso kufika pa Mulungu
bufuku bwapita. Kabiji aye byo atajile, Amiwa naketekela
kyalumbulula byavula kwi anweba, mulongo, kuba mba
walupukamo.

52 Pano, monai, kasa bakwatwa kubyakupenda, mujilo ubena
kupya na bwema bwawama bunuka ku meso akwa Lesa,
kabiji ne ooa maboko kasa akwachijilatu kyokya, nangwa
byonkabyo baonaikile na byabuneme byabo mu maboko abo,
mambo baesekelenga kubapo kintu kimo mu bukishika, nangwa
byonkabyo, kasa babena kwimena Kyambo kya Lesa, kweseka
kulenga kabungwe. Waambile mba, “Anweba mwasenda
kyabaya kya kwibika pe anweba bene. Anweba yenu bang’anyi
bakwaamba mba muji na Kyambo kya Lesa?”

53 Abo bakankelwe kumona Mosesa wajinga awa—awa
muluwe wa kyokya kimye. Mwamona, aye wajinga na ABYO
BYOBYAAMBA AYE NKAMBO. Kechi kwajingapo nangwa
umo panopantanda nobe aye ne. Aye wajinga na Mbila, kabiji
bantu bakankelwe kwi Kimona. Kabiji Mosesa wajingatu
bulongo na ABYO BYOBYAAMBA AYE NKAMBO. Kine.
Kijitu bulongo.

54 Pano twatanatu kintu kimo buleelo, bantu bawama,
bantu bakatampe, bantu bawama bajingako babena kweseka
kusapwila Kyambo kya Lesa (mu maboko abo) kupichila mu
kisho kyalengwa-na muntu. Nakuchibankanya akya Kkiji kuno,
kabiji ne kuchinbankanya akya kiji panshi kuno, kabiji ne
kulenga kikye, kabiji “ne kwiya nakwinunga ku kipwilo kabiji
ne kukingya bumembala bwabo,” kabiji ne kufwa kumupashi
na kyokya Kyambo kiji mu maboko abo! Mwamona?

5 Abo kechi baketekejile muluwe wakwa Lesa ne nangwa
Mbila Yanji ya joja juba ne. Abo kechi bakonsheshe
kukwatakanya kika Lesa mukatampe kyo akonsha kubula
kwingila na jibumba ja bantu ne, kabiji ne kwiikibikatu pa
muntu umo.

56  Baanga ba mwiabo abo Amiwa bonaambila leelo, “Kika kyo
tusa kuuba, Mulongo Branham? Atweba twayukamba anweba
mujitu bulongo, bino atweba tusa kuba byepi? Ako kabungwe
kasa kwitubikatu pangye atweba, atweba kechi tukekalapo
na kifulo kyakuyako ne.” Amiwa ne bomvwina lusa; bino

kokwa kuji Kifulo. Anweba mwaamba mba, “Kyawama, atweba
twakonsha kufwa.”

57 Davida waambile mba, “Kimye kimo Najinga mwanyike,
kabiji pano Amiwa kene mukote, kabiji Amiwa kechi
nakimonapo muntu waoloka yebasha bunke ne, nangwa
lukunwa wanji kulomba shinkwa ne.”

58 Akyo kine kyo kintu kimo mo bakaine Yesu. Bepombele
bingi mu dinominesheni wabo, ne mapulisiti bazhila kabiji ne
bishimikwa byazhila, ne bipwilo byazhila ne matempo azhila,
abo bakankelwe kumona Lesa mu tempo Wanji wabumuntu.
“Anweba, obewa byo uji muntu, kwilenga obewa mwine ke
Lesa.” Monai, abo bepombele bingi! Abo bantu bepombele bingi
Datani kabiji ne abo bajinga bulongo. Nimulodi wipombele bingi
pakuuba mba akamwenepo kintu kimo kyakonsha kusenda
bantu kukila bukaji bwa Lesa. Adama wajinga wasumininwa
amba inge aye wavweta bwamba bwanji Lesa kechi wakonsha
kumumona ne. Anweba kechi mwakonsha kwikimvweta ne,
Lesa wafwainwa kwi kimvweta. Mwamona? Mwamona? Lesa
lunengezho lwanji lwikifumyapo, kechi kyenu ne. Kimye kyonse
kikala byonkabyo, abo bakankelwe kumona Yesu mu tempo
Wanji, Lesa wamwekele mu mubiji.

5%  Leelo kyandengela amiwa kumvwa bingi bibi inge Amiwa
namona Byambo bya mu Baibolo byachibilwa na bisho. Kabiji
bantu baji na bukishika-bwa muchima baimana byobya kabiji
ne kumvwa kyokya Kyambo, kabiji bayuka mba Kyabukine, bino
abo kechi bakeba ne kwenda kufumako ne, mambo mafujisho
abo ke akisho kyokibapusanyako. Omvwai mipika ne mapani,
nanchi, balongo, yaingatu kulutwe. Pakuuba atweba, ne kwi
amiwa ne ba mu nzubo yami, tusenda Kilishitu, Kyambo.
Mwamona?

60  Twayai tutole Yoano 3 pa kimye kichechetu, Nikondema,
tangi ne tangi wa dinominesheni mukatampe watelwa mba
Sanhedilini. Beleta abo bene pamo, kabiji balengele bisho byabo.
Abo—abo Bafaliseo ne umo wa ba Saduseya, kabiji bajinga na
dinominesheni yabo, ne lupusano lwabo, kabiji nanchi abo. ..
Awe muntu wajinga mufunjishi, tangi wa yiwe mukatampe wa
Sanhedilini, muntu wawama bingi wa lufunjisho. Aye wayukile
Binembelo, aye walangulukile. Aye wikiyukile kupichila mu
bisho byabo. Bushe Yesu kechi waambile mba, “Anweba, na
mambo abisho byenu, byalengela Mikambizho yakwa Lesa
yaikala yabulamo bulume”?

61 Mwamona, mambo a bisho byabo! Kyokika kyo? Kwikajika
kilumbululo kyabo pa Kyambo, mukifulo kya Kwikisha bunke,
kyo Kyaamba. Baamba mba Kechi kyalumbulula kikye ne. Bushe
anweba mwamona, ajo jo jiwi jimo diabola jo aingijishepo Eva,
kutatula kabungwe katanshi, mwamona. “Kine kyafwainwa

kwikala mujije jishinda. Lesa kechi wakonsha kuuba kyokyo ne,
mwayukatu.” Mwamona, kijitu pamo. Kijitu pamo ne buleelo.

62 Pano atweba twamona mba, awe tangi waishile kwi Yesu.
Kintu kitanshi, pano, aye waishile na kukeba bumi Bwapeenape,
aye wayishile na kukeba lupulukilo. Nangwa byonkabyo,
muntu wanji waimene, nkambo mu Isalela, bino awa nkambo
mu Isalela waishile ku yewa Muntu ao atweba yetwabulapo
kwikala nasawakya uji yense mu moba a sukulu. Ke muntu
wakoma mumyaka, mukote pulisiti, wakosa, waishile kuyewa
mwanyike Mulunda nanji. Bajinga bakinemanga bingi, awa
muntu munonshi waishile Kamulanda ao wabujile nangwa
kifulo pashakamena mutwe Wanji, na ku mwipuzha Aye jishinda
ja kuya ku lupulukilo ne Bumi. Akya kifulo kitanshi, abo
ba Sanhedilini, nanchi wisolwele Nikondema, abo bamwenepo
kintu kimo mwi Yesu kya kuuba mba bantu bakwabo ba
kabungwe kechi bajinga nabo ne. Abo bamwene mba mujipo
kintu kimo mwi Aye, mambo aye waambile mba, “Labbi,
atweba twayuka mba Anweba...” “Atweba,” ee, abo kechi
bakonsha kwikisolola ne, mambo abo bakonsha kwibapangamo.
Mwamona? “Atweba twayuka mba Anweba mwi Mufunjishi
wafuma kwi Lesa, mambo muntu kechi wakonsha kuuba bibye
bintu abyo Anweba byomwa uba ne kana Lesa uji nanji. Atweba
twayuka kyokyo!” Oo, ami! Kabungwe!

63 Pano, twamona mba Yesu wajinga kusololwa kwa Lesa.
Pano, “Kafwako muntu wakonsha kuuba bibye bintu ne
kanatu Lesa uji nanji.” Abo bayukile mba pajipo kintu kimo
kyapusanako mu yewa Muntu. Aye wajinga Kyeya kya mu joja
juba. Aye wajinga Kamonyi wa Lesa.

6¢ Nanchi byo byaubile Kola mwamona bintu bimo mwi
Mosesa. Abo kechi bajinga na muntu wayewa musango juba
nobe Mosesa ne. Aye wajinga kamonyi wa Lesa wa Bulesa,
wa joja juba, ku bulume bwa Lesa. Kola ne jibumba janji
ja mumwene mwi Mosesa. Abo bayukile mba kechi kyajinga
Mosesa ne; Mosesa kechi washikwile Kalunga Kachila ne,
Mosesa kechi wakonsheshe kutumine myalo pa ntanda ne.
Wajinga Lesa mwi Mosesa, kabiji, mambo Lesa wiimejileko
Ayemwine mu bukamonyi nangwa kyeya kya jino juba, abo
bakankelwe kwi Kimona. Kola wakebele kulenga jibumba jonse
ja bantu, mukwibaleta mukintu kimo kingi.

65  Akyo yemusango ao kabungwe byonkansha kuba, ke
kuletamo akya kyonka kyalubankana-kyatama konka kwa,
ne kwikitela mba “Bwinakilishitu.” Tumai nsongwalume ku
sukuulu wababula kuyukapo nangwa kimo pe Lesa kukila
Mbwenakulipi byo ayuka pa bufuku bwa kina Ijipita ne,
mutumai aye konkakwa kabiji ne kumupa lufujisho and ne
kufunda byamana abyambo byalesa, kabiji ne kumupa aye Ph.D.,
kabiji digili wabu dokotala nangwa bachela wa aati, nangwa
kintu kimo nangwa kikwabo kiji byobya. Kabiji nekumutuma

aye akasapwile Mamboawama, akyo kechi kyapuluka ne,
abo bakakana lusemo lwa kisungu ne lusanguko, bakana
lubuko lwa Bulesa, bakana Bulume bwa Lesa, bakana abya
byonka byatongolwa abyo Yesu byoafwijilepo, bakana Mako 16
mukutundaikwa, bakana “abye biyukilo bikebalondelanga
baitabila” kimye Yesu kyo aambile Byambo Ayemwine,
bakana Byubilo 2:38, bakana byonse Binembelo byashala
abyo byatundaikwa. Kabiji nekweseka kuleta abya byakisho
byamuntu yebabula kuyukapo ne, kabiji nekushakamena ponka.
Kabiji umvwe mwibabula bya Bukine ne kwibamwesha bya
Bukine, bomvwa buvu kwenda, mambo kabungwe kabo.

66 Kola waubile kintu kimo. Aye wamwene Lesa mwi Mosesa.
Aye wamwene mba kyajinga Wamwingilo wakwa Lesa kasa
abena kwingila mwi aye. Kabiji Nikodema wamwene Lesa
mwi Kilishitu, “Kafwako muntu wakonsha kuuba bibye bintu
ne kanatu Lesa uji nanji.” Nikondema wajinga kala mu
kabungwe, na kweseka kulupuka. Kola wajinga walupukamo
monka, na kweseka kumona umo pakuuba mba atwele mukachi.
Akya kyokyajinga kyapusanako. Nikondema wajinga ubena
kweseka kutana lupulukilo, mukusendamo akya kyonka kintu;
aye wajinga monka kasa akijitu nsongwalume, aye wajinga
wakaswatu nakyo. Aye wakebele kutambulula lupulukilo. Bino
Kola wajinga ubena kukeba kulenga aye ke—ke kifulo akyo aye
kyoafwainwa kwikala kikantampe kyakwimwesha.

67 Abyo byokiji na bantu buleelo. Alo lolukatazho luji na
Bwinakilishitu, tuji na byavula byakupashang’anya kwa
bubela. Kabiji bantu bamu Pentekosito wetu, abo befumyako
kubyakwimwesha, kwitumbijika nakyo, kwiesakanya
byabumuntu byabo! Lekai Lesa eimikepo muntu kabiji
ne kumupa kintu kimo, kabiji muntu yense mu kyaalo
waesekelenga kupashang’anya yewa muntu. Bushe anweba
kechi mwalangulangulukapo pakyokyo amba anweba mubena
kwipaya jibumba jenu anweba bene? Umvwe anweba mubena
kukaya kisela kyampila. . . “Kabiji ke lusa,” nobe byonka Paulo
byo ekibikile, “twayai tunyeme lulwe lubilo na butekanye.” Awa
muntu uji nampila, kechi anweba mwakonsha kumufumya mu
maboko anji ne, ne kweseka kutala pe aye mukumulamawizha
pe aye. Bino mukifulo kya kuba kyokya, mambo kechi uji ku
kabungwe kobe ne, obewa weseka kumufumya kwi aye. Bamo
bantu baji bingi bashupa, aye kechi wakonsheshe kwikyuba
ne, aye wakonsheshe kwituntulamo monka mumafulaushi
akobaminwene ponka, kabiji nanchi anweba esekai Kwikifumya
kwi anweba. Abyo ibyo. Pano, kwamba kwa bumupashi, Amiwa
natazha mu kuuba mba. Amiwa ndekelaiko mambo, Amiwa. . .
Kyawama, aye ukakonsha kwikipesha pakyokya kintu kimo
kicheche nobe Byubilo 2:38, kine aye wafwainwa kupona. Inge
aye witututwishe pa Mako 16, bushe wakonsha kwikyuba byepi
aye? Mwamona? Uu. Abya byonka byakufujisha aye mfumu

kilishitu. Kabiji kintu kimo kyo besambilenga pa Kinje kya
Nikeya, abo bakiyatu kulutwe pa yonse ye myaka.

68 Kweseka, Kola wami wakebelenga kulengamo kabungwe,
pakuuba mba atwele mukachi. Kabiji Nikodema wajinga monka,
na kweseka kulupuka kufuma mu kikye. Nikodema wajinga
waswa akya kyaitabilwe, ne kulupukamo. Kola waonaikile, mu
bulume bwanji, aye waonaikile mu bulume bwanji. Oo, ami!

69  Aka kabungwe Nikondema kajinga mukachi, wayukile
mba Kilishitu watumwa kwi Lesa, byo aambile. Nikodema,
mu kyapitala kyabu 3 papo, wikisolola mba, “Laabi, atweba
twayuka mba Anweba mwi Mufunjishi watumwa kwi Lesa,
mambo kafwako muntu nangwa umo wakonsha kuuba bibye
byakukumya abyo Anweba ne kanatu Lesa uji nanji.” Kabiji
ne jibumba jimo, mambo a kabungwe kabo, bamutelele Aye
mba “Zelebabuba,” mambo a bulume Bwanji bwa kupangamo
bademona, kabiji waambile mba, “Aye kujimbaika bantu betu
na Lufunjisho Lwanji.” Kijitu pamo ne buleelo. Ke kujimbaika
kika?

70 Yesu waambile mba, “Amiwa ngubatu kyonka kitokesha
ku muchima wa Bataata, Amiwa ndamatu Byambo bya Lesa,”
mambo Aye wajinga Kyambo. Aye kechi wakonsha kubapo kintu
kikwabo ne kanatu Kyambo.

71 Bino, mambo a kabungwe kabo, mambo a jishinda jabo,
bajinga na bantu bakaswa. Monka mumichima yabo bekiyukile,
bino kabungwe kabungwe kabo kechi kakonsheshe kwiswisha
kwikilama ne. Nanchi, mukulenga jishinda mwakupulukila,
mukulama bantu amba bafume kukabungwe (“bonse bantu
baye panyuma yanji”’), mu kukanya bantu kubula kusha
kabungwe ne kulondela Bukine bwa Lesa (Aye wajinga abwa
Bukine “Amiwa ne Bukine, ne Kyeya”), mukukanya bantu
kubula kulondela Kyokya, abo baambile mba Aye wajinga
ubena kujimbaika bantu. Kilangulukaipo akyo! Muntu, mu
muchima wanji wayukile mba Aye wajinga Lesa, amba Lesa
wajinga mwi Aye (“kafwako muntu wakonsha kwamba bibye
bintu ne, nangwa kuuba bibye bintu ne, kanatu Lesa uji
nanji”), kuyuka kyokya kabiji nekwaamba kyokya kabiji ne
kwisolola kukyokyo, kabiji wabwela wazhokoloka ne kumutela
mba “Belezebabuba, kabiji ne kujimbaika bantu,” bantu babo,
“monka mu Lufunjisho Lwanji.” Oo, ami!

72 Nikodema wayukile mba Aye wajinga Ngauzhi. Pano,
akya kyajinga kimo kyamukabungwe akyo kyatemenwe Lesa
mubyavula kabiji ne kuchina Lesa mubyavula, kabiji ne kuyuka
kupichila mu Lulayang’ano Lwakala amba awe Muntu wajinga
nabyatongolwa kabiji washinikishiwe ne kushininwa, amba
Ngauzhi watumwa kufuma kwi Lesa. Awe muntu, Amiwa
nakonsha kumupa mushingi inge aye waishile bobwa bufuku,
aye wajinga kokwa. Aye wakila bingi kuwama kukila bavula

bafunjishi betu leelo, kechi bakonsha kwiya nangwa pachechetu
ne. Nikodema kyapelako waishile. Nanchi, kechi mwakonsha ku
muzhachisha ne, inge anweba mukyangye kufikako. Nikodema
wayukile amba Aye wajinga Ngauzhi, nanchi aye wachinine
Lesa. Aye kechi wakonsheshe kuswisha awa Muntu kufumako
kwi aye ne, Kyeya kya mujoja juba. Nangwa Kyajinga kyapusana
byepi, nangwa kabungwe kanji ambe byepi amba Akya kyajinga
kyapusanako, aye wamwene Lesa kasa abena kushinikisha awa
Muntu kabiji wayukile mba Wajinga Ngauzhi. Kabiji inge Aye
wajinga Ngauzhi, Kyambo kya Nkambo kiiya kwi ngauzhi, kabiji
Aye wayukile akyo Aye kyoambilengapo. Mwamona? Nanchi
aye waile kwi Yesu, aye wakebelenga kuyuka mwakutambwila
lupulukilo. Inge awe Muntu wajinga Ngauzhi, Kyambo kya
Lesa kyajinga Nanji, kabiji Aye wakonsha kuyuka jishinda ja
lupulukilo.

73 Bino kyajinga Nikondema kyo afunjishenga ke bantu bavula
leelo, ba madinominesheni a jino juba, bafwainwa kufunda.
Ng’anyi kintu Nikodema kyo afwainyijilwe kuyuka, kika akyo
bantu leelo kyobafwainwa kuyuka, pa ao madinominesheni.
Aye wajinga wakila pa Ngauzhi. Aye wayishile kwi Aye na
kumutana, Aye ku mubuula jishinda ja ku Bumi, kabiji Yesu
Ayemwine wajinga Bumi. Aye uji na Mwaana uji na Bumi.
Nanchi aye kechi waubile ne, kechi wafwainwa kwiya na
kufunda lufunjisho ne, aye watwainwa kwiya na kuswa Muntu.
Abyo byobyo Kkiji bufuku buno! Aja Jibwe ja Jikoka jakaniwe
ne jikwabo. Jibwe Jikatampe ja Jikonka kyo kika? Ke Kyambo,
nangwa byonkabyo. Kilishitu, Aye ye Kyambo.

"4 Aye wafunjishenga kintu kimo. Aye walangulukile mba,
“Kyawama, pano, awe Muntu ke Ngauzhi, Aye ke Ngauzhitu.”

% Nanchi, mwamona, Yesu kechi wakumbwile jipuzho
janji ne, Aye wamukajipiletu na bumpofu bwanji. Kukila
pa Ngauzhi, Aye wajinga Kyambo kabiji ne Kyeya kyasama
kya Kyambo! Aye wajinga Lesa wasaminenga kupichila mu
bingijisho, byashinikisha mba Aye wajinga Lesa mu Muntu.
Aye wajinga Kyambo. Mutanshi Yoano, kyapitala kyabu
1...Yoano Wazhila, kyapitala kyabu 1, nangwa byonkabyo,
waamba mba, “Muntendekelo mwajinga Kyambo, kabiji akya
Kyambo kyajinga na Lesa, kabiji akya Kyambo kyajinga
Lesa. Kabiji akya Kyambo kya alukile ke muntu, ne kwikala
wayikele muno mwetu.” Kabiji papo akya Kyambo kya Lesa
kyasaminenga kupichila mu yiwe mucheche mujilo wa Muntu,
kabiji Kyapofwele aka kabungwe. Bino Aye wayishile na
kusenda muntu umo. Kukila pa Ngauzhi, Aye wajinga Kyambo!
Aye bo Bumi. Kechi. . .Aye kechi wakufunjishe pa Bumi bwa
kwiya ne, Aye wajinga bobwa Bumi Ayemwine! Aye wajinga
abwa Bumi. Aye wajinga Kyeya. Aye wajinga Bumi. Aye wajinga
Bumi Bwapeenape, wajinga mwi Aye, kabiji Aye ye Upana-Bumi
Bwapeenape. “Aye uji na Mwaana uji na Bumi.” Nanchi uji. . .

kechi wakonsha kwikala na Kyambo kya Aye ne, wafwainwa
kwikala Nanji.

76 Anweba mwamba mba, “Oo, bantu baikala panshi na
kufunda Baibolo kabiji ne byambo byonse bya mu Kingiliki,
kabiji ke musango ao walumbulula abya, kabiji ne byakulondela,
kabiji ne bintu bikwabotu.” Kabiji kechi bayukapo nangwa kimo
pa yeo Lesa kukila pakyokyo ne! Mwamona? Ine! Aye uji—aye
uji na—na—na musango, aye uji na mutanchi? Ke aye ao uji na
Mwaana, amba aye yeuji Nanji, ye Muntu. Aye Ye uji na Bumi.

77 Nikondema wayukile mba Aye wayukile na Bumi, bino kechi
wayukile mba Aye uji na Bumi Bwapeenape ne. Akyo kyokika,
Muntu kyo aambilengapo, ku Muluwe, akya Kyeya kya mu juba,
Kyeya kya ntanda. “Akya Kyeya kisamina mufishi, kabiji ne
mfishi kechi ikonkashi kwikishinda Akya ne. Aye watuminwe
ku Banji Mwine kabiji Bakwanji Mwine kechi bamutambwile
Aye ne.” Kika? Kika? Mambo abo bajinga bingi bakwatankana,
baikajikwa-monka nakomvwa mapoto ne mapani, kabiji ne
bisho, akya abo kyo bakankelwe kumona Kyambo kya alukile
ke muntu.

78 Kyabwezhiwapo jibiji. Kyabwezhiwapo ne jikwabo.
Jishimikila jibwezhapo jikwabo ajo jiine. Ee, aye wayukile
mba Wajinga—Aye wayukile pa Bumi, bino Nikodema kechi
wayukile mba Wajinga Bumi ne. Abyo byobyo kiji ne leelo.
Nanchi bantu bavula beseka kumubika Yesu, oo, Mufunjishi
mukatampe, ba eseka kwamba mba Aye wajinga Ngauzhi.
Bino kimye anweba kyo mwaesekele kwamba mba Aye wajinga
Lesa, akyo kyakilapo. Mwamona? Bino Aye wajinga Lesa, kabiji
Aye ye Lesa, kabiji Aye kimye kyonse ukekala Lesa. Abyo byo
byonka. Abyo ibyo.

79 Monai, Aye kechi wabuujile Nikondema ne, bino, byo aishile
kwi Aye, Aye kechi waambile mba, “Pano, Nikodema, Amiwa
njina munema wabaya bingi kwi anweba, amba anweba yenu—
mu—mu mufunjishi wa Isalela. Amiwa nsakwimubuula kika,
anweba mubena kupalanguzha Bumi Bwapeenape, kampepo
anweba mwafwainwa kutokesha na kufunda kobe. Anweba
kechi mukonsha kwamba byambo byenu bulongo ne.” Kafwamo
maana ne. Nangwa, “Kampe anweba mwafwainwa kukeba
ofweshi wapeulu mu dinominesheni wenu, mu kwikala na Bumi
Bwapeenape.”

80  Abyo ibyo bantu bavula byo baeseka kuuba leelo, uu-
uu, ofweshi wapeulu, babena kukeba kwikala kufuma ku—ku
kafunga kuya ku kifulo kya bukulumpe, nangwa—nangwa kwi
bishopu umo nangwa kintu kimo kyayeo musango. Akyo kechi
kijipo na kintu kimo kwi Lesa ne.

81 Talai abyo Aye byoaubile kuyewa muntu. Aye wamukajipile
aye na mambo kechi wayukile akya kimye kyo aikelengamo
ne, “Anweba mubena kumbula Amiwa mba anweba mufunjishi

wa bena Isalela kabiji kechi wakonsha kukwatakanya bibye
bintu ne, kimye,” Aye kyo aambile mba, “awa muntu wafwainwa

82 “Kika,” aye waambile mba, “amiwa ne muntu mukote,
ntwele byepi munda mubamaama?”

8 Aye waambile mba, “Kabiji anweba mwi ba bishopu,
kadino, mukulumpe wa Kkipwilo kya Pentekosito,” nangwa
muntu mukwabo, “muntu umo mukatampe mu kabungwe, kabiji
kechi wayuka Kinembelo ne?”

“Qo, atweba tuji na Mosesa.”

8 “Inge anweba mwamuyukile Mosesa, inge ne Amiwa
mwangyuka, mambo aye wajinga waambile pe Amiwa.”
Mwamona? Bino kechi mwaila bisho byabo ne, kabo—kabo
kabungwe, akya kyajinga kyapusanako. Bino Mosesa waambile
pe Aye, kabiji Aye wajinga Yewa Mosesa ye aambilepo, nangwa
byonkabyo kechi bekiyukile ne. Kika? Abo bene bekasa na
bisho, abo kechi bekiyukile ne.

8 Kabiji anweba batemwe bami batanga, anweba mubena
kusenda awe tepu, kechi mukizhimye ne pano. Pa kaminetitu
kamo, twayai tumone kikye kintu mu kilungi bulongo. Amiwa
nemutemwa anweba, anweba mwi kafunga. Kabiji Amiwa kechi
mbena kweseka kwikala kikananga-ne-kikananga ne. Inge
Amiwa mbena kulenga abya byakuvwanyika, nanchi anweba
zhimyai tepu kabiji ne kulomba pamo ne amiwa. Amiwa
mbena kwesekatu kwi muletela kintu kimo kya Bukine. Kechi
muswishe kwikifumya kwi anweba ne.

8 Pano, Amiwa nanemeka ndonda ya muntu, ne bikwabotu,
pakuuba inge mwalenga tutwe tubungwe. . . Talai ku Bafaliseo,
kechi bajingapo na kyakuuba na ba Sadduseya ne, mambo
bena Sadduseya kechi baketekela mu—mu malaika nangwa—
nangwa mupashi ne, nangwa lusanguko, nangwa kiji kyonse
ne, kabiji Bafaliseo bonse babiji bajinga, kabiji bajinga ku
nkondo na mukwabo. Pano ba Oneness baitabila kintu kimo,
ba Balesa basatu mu umo baketekela mukwabo, kabiji ne ba
Methodist bakwabo, kabiji abo Presbyterian bakwabo, kabiji
anweba ne kulenga laine ichechetu. Kabiji kika anweba kyomuji
nakyo? Alwa lwabana lwa balongo. Nobe byonkabyo, atweba
tusakutana akya kifulo monka mu Baibolo mukimye kichechetu,
abyo byokiji ke, kabiji akya Lesa kyoaamba ke kino.

87 Pano, ine, Aye kechi bamujile amba wafwainwa
kuwamishapo ne. Aye wajinga ubena kukajipila aye amba
akubula kuyuka kintu kiine kintuntulu. “Anweba mwi
mufunjishi wa bena Isalela, kabiji kechi mwayuka bibye bintu
nenyi? Inge Amiwa ne mubuula bintu bya panon pantanda,
anweba kuuba mwibikwatakanya ne...” Langulukai! “Ke
mufunjishi, ndonda ya kipwilo kya Orthodox, bishopu,
makandino, kechi anweba mwakonsha kuyuka ne musango

wa mwaana wa bintu abyo Amiwa byo mbena kwimubula
anweba ne, kana anweba mwakonsha kuyuka byepi bintu bya
bumupashi kufuma Mwiulu?”

88 Bino awa kilubi mukote wipaya masabi ao wakonsha
kubula kuyuka kunemba jizhina janji, kwikikwantakanya Akyo,
mwamona, kabiji walengelwe mutwe wa kipwilo pa Yelusalema,
Petelo. Mwamona? Oo, “Bonse bobapa Amiwa kwi Bataata,
bakeya.” Mwamona? Abo bekimona Akya. Abo bekiketekela
Akya. Abo boobapo pa Kikye, kasa bayuka mba kafwako
nangwa kimo kyakonsha kwibakwachijila ne.

89 Kijitu pamo nobe jiimi. Kechi ke kintu kyakubikako
kusekesha ne, bini nobe mukwamba kwakwikajinga. Abo
baambile mba awa jiimi wabikile kyaje, kabiji abo kechi wajinga
namake ine, aye wabikilepo jiike ja kibata mushi yanji. Kimye
aka kakiba kachepele byokatotwelwe, aye wajinga na mwekelo-
yabisela yabujile kumwekapo kala ku bazolo. Aye wajinga
nakilungi kyabisela, kabiji aye wailenga nakukwata kyailinga
mba apalayenga, kabiji—kabiji banzolo bonse bajilenga kabiji
ne kupalaya monka mulubanza. Kabiji aye abya kechi byajinga
byanji byakuja ne. Nanchi juba jimo awa mpungu wakala waile
monkamwa mumisanza, nakukwata bamo batete, kabiji wka
kukatumbatumba kwajinga ki—ki kizhiba. Kabiji ne lubesha
wamwekele nobe waiya ponka pa kizhiba, kabiji aye wapumine
pameema. Aye yemusangotu wanji. Mpungu wakala waambile

9  Aye waambile mba, “Kwaaki, kwaaki, kwaaki,” ponka pa
meema. Kika? Aye wajinga kibata, kyakutatwilapotu. Nangwa
kikale byepi kyakuba mba akwa mpungu abijike byepi, aye
wajinga kibata.

91 Kabiji abyo byobyo kiji ku muntu watongwelwa jimo ku
Bumi bwa Peenape. Umvwe aye wamona akya Kyeya kyakwa
Lesa, kechi kwikalap nangwa tubungwe twavula byepi tuji
muntanda twakonsha kumubwezha panyuma ye ne. Ine. Kika?
Ke kisemwa kyanji. Aye wakonsha kwikala nabo kimye kyabaya
nakuja nabo, kabiji ne kuja nabo ndochi ne byasulwa, bino
aye pakwiya popa pakifulo aye poatana kintu kyapusanako,
nanchi aye wayukile kyokya. “Mikoko yami yumvwa Jiwi Jami,”
byaambile Yesu, “mwenyi kechi bakalondela ne.” Abo bakonsha
kulondela kintu kyenyi, bino mukachi kabo muji kintu kimo
kyapusanako. Balekai bomvwe Bukine kimye kimo, kabiji ne
kwibamona. “Bonse bobampa kuba Taata bakeya kwi Amiwa.”

93 Bino, bumi bwa ku mubiji, inge atweba tuji na bumi bwa
ku mubiji, pakuuba mba kifikizhiwe na bumi bwa kumubiji, mu
bintu bya ku mubiji, atweba twafwainwa kwikala na lusemo
lwa ku mubiji. Abo kechi bakufumya ku kichi kuntu kumo
ne, monai, bakufumyamo mu jishinda jimo. Abo bekikebelenga,
bino kechi kyaingijile ne. Kyafwainwa kwikala kusemwa kwa
ku mubiji, kusemwa kwa ku mubiji, pakuuba mba wikale
na masesi faivi, kwenda, kwamba, kumona, kutopa, kukwata,
kunusha, kumvwa, kwendasha, ne bikwabotu, mambo obewa
wi muntu, kabiji anweba—anweba mwafikilamo ku byonse bye
bintu mambo baya mu bumi bwa kumubiji.

9 Kabiji, mukokwa kusemwa, bimye bimo atweba twikala
namilangwe yapantanda milangwe nangwa buyuke bwabaisha
bwa pantanda, mukwikala na ba Ndamabyalo kabiji—kabiji ne
lufujisha lukantampe, kabiji ne bakantampe babushauka
bwamakanika ne bushayukwa bwa masaansi, kabiji ne
bikwabotu. Kabiji kimye kyonse mwayuka, kufumatu ku
ntendekelo, bajinga baana bakwa Kaina bajinga na yewa
musango wa milangwe; kechi Seta ne, abo bajinga bekepesha
mikoko. Pakuuba baana bakwa Seta bajinga bantu ba bulesa.
Pakuuba baana bakwa Kaina kimye kyonse bajinga bajimuka,
saayansi, madokotala ne muntu mukatampe. Abyo ibyo. Aye
Baibolo byobyo aamba, mwayukatu, Akya kyafunjisha kyokyo.
Kabiji bupopweshi bingi, bino baonaikile kumpelo. Atweba
twikala na milangwe kupichila mukuya ku sukulu, mukusenda
masukulu, kabiji ne bintu bikwabotu, atweba twikala bingi
na milangwe, byalumbuluka, kabiji ne kuuba bintu kabiji ne
kwamba bintu, kabiji kimye kimo kilengela muntu wayulwamo-
Mupashi. Bushe Yesu kechi waambile mba, “Baana ba muino
ntanda bajimuka kukila baana ba mu Bufumu”? Kiine, 'mambo
abo, namambo amwaila maana abo bakonsha—bakonsha
kwaamba kabiji ne kufumakuwama ne mukwambatu, kabiji ne
kusenda Binembelo kabiji ne Kwibipimpula mukulenga Abya
bintu nekwaamba mba Akya kechi kyakonsheka ne.

9  “QOo, Kechi kyalumbulula kyokyo ne.” Inge muntu waamba
kyokyo, mfumaiko kwi aye. Lesa utala pa Kyambo Kyanji,
mwayukatu, Baibolo waamba mba. Kyanembwa monka mo
Kyafwainwa kwikela. Mwamona? Pano, Kyabikwa mumusango
wakuba mba bafwainwa kujimbaikwa, nangwa kulengela awa
wamilangwe kwituntulamo mu Kyokya. Ke kintu kyapeela bingi,
ao oene mambo kyo Bekilamapo. Mwamona? Kijitu bulongo.

9% Milangwe yonse kabiji ne bintu byonse abyo byakonsha
kunanuka, kasa bikyangye, bino ke kyakufumako. . .akya
kyasemwa kufuma kukyaikajikwa, pano panshi. Kyafuma
pantanda, kabiji kyaikala kyaimena Mupashi wakwa Lesa.
Kintu kitanshi ke kusemwa, mukwitulengela atweba kwikala
na bumi kuno, kwitulengela atweba muntu wabubole, mamba
akyokya kyubilo kyabubi kyaubilwe mu bujimi, walengele

mwanamulume kwikala mu ntanda na mwanamukazhi. Kabiji
muntu wasemwa ku mwanamukazhi ye wa moba acheche,
pakuuba muntu wasemwa kwi Kilishitu ye Wapeenape. Yoba
waambile mba, “Muntu wasemwa ku mwanamukazhi ye wa
moba acheche ne oo oa moba ke a makatazhotu.” Monai,
pakuuba muntu wasemwa kwi Kilishitu, wafwainwa kusemwa
kufuma Mwiulu. Pano, bino muntu wasemwa pano pantanda,
wikala wamilangwe kabiji wakonsha ne kwikala walumbuluka.

97 Talai musangwa wamwekele diabola byoajinga, aye
wakosamikile bonse mapulisiti abo baishile pano pantanda.
Aye kine wikyubile. Aye wakosamaikile, aye ukikyubatu. Ee,
kine wikyubile. Aye wajinga wajimuka, bino waimenejile alwa
lubaji lwa byakufikilamo anji, juba jimo, Ao wamushijile. Kabiji
kintutu kyotwafwainwa kuuba ke kukokelatu mwi Aye, Aye
washindwa kala. Mwamona?

98  Bino ke kufuma kyapanshi, kabiji ke, kikye kya milangwe
ao akubajilwa awa muntu mukushininwa kabiji ne kumwesha
byonsetu bintu kika muntu kyo akonsha kuuba kikye kabiji
muntu wafwainwa kuuba kyokya, kyajinga kyapusanako na
bulwanyi (mu milanguluko ya buntushi) kwi Lesa. Akyo
Kinembelo kyo kyaamba. Ibyo. Nangwatu kimweke kutama
byepi, abo bakonsha kwikizhobakanya. Amiwa nakeba muntu
umo nkumwesha ako Lesa ko ajinga na kabungwe nangwa
kukambizhapo umo, bino akya kyazhachisha kikye monka mu
Baibolo. Ine nangwa kikale byepi akya kyawama kyankosha
kweseka kubiwa, ke kyapusanako! Bushe milangwe yakonsha
kwimana byepi ne kwikikonsha kwi anweba, kabiji ne kulenga
anweba kumvwa kyokya kiceheche namambo akubula anweba
pakyokyo, bino ke kyapusanako na Binembelo.

99 Muntu umo waambile kwi amiwa mba, “Mulongo Branham,
pajipo kintu kimo akyo Amiwa kyo nakonsha kwamba kwi
anweba.” Waambile mba, “Anweba mwi Yesu Yenkatu.”

Amiwa naambile mba, “Amiwa kechi byonji ne. Amiwa kechi
nalamata ku kabungwe kaji konse ne.”

100 Ba presbyter baji namusango wabo waikajikwa, mu juba
jikwabo, kabiji waambile mba, “Muntu umo wambujile mba
anweba mwi Yesu Yekatu, Mulongo Branham.”

Amiwa naambile mba, “Akyo kyapusanako. Akyo kyatama.”

101 Waambile mba, “Bambujile mba anweba mwaketekela mu
butemwe bwakasuluka, amba banabalume bafwainwa kuleka
bakazhi babo ne kukeba. . .” Pano, mwamona, akyo ke bubelatu
bwa diabola. Anweba mwayuka kyokyo.

102 Amiwa naambile, “Amiwa kiine nekimena bingi akya kintu
kyabula bukinembelo! Amiwa naketekala mu buzhile kabiji
ne kulumbuluka. Amiwa naketekela mba awa muntu wakaswa
ku mukazhi wanji kikulutu waikala na bumi.” Anweba kechi
mwakonsha ku musenda kwakubula kulomba ne.

103 Kabiji Yesu Yenkatu, Yesu Yenkatu jibumba, kafwako
nangwa kimo kyatama kwi abo ne, abo bajitu pamo nobe
abo babatiza mukubwezha bumi jikwabo. Amiwa naketekela
mba atweba twatambula bumi ku Mupashi Wazhila, kechi
mu meema ne. Amiwa naingijisha Jizhina ja Yesu Kilishitu
mu lubatizhilo, kabiji kechi kujipo Kinembelo kikwabo ne
mu Baibolo kunyuma. . .mukulenga akya kintu kyapusanako.
Kechi kwajingapo nangwa umo mu Baibolo ao wabatizhilwe
mu jizhina ja “Taata, Mwaana, Mupashi Wazhila ne.” Amiwa
nakeba mba muntu umo wakonsha kwiya ne kumbula amiwa
pantu pamo apo umo poabatizhile muyewa musango. Nanchi,
inge akya kyabula kyabukinembelo, kyaleka kwingila muyewa
musango!

Anweba mwamba mba, “Kechi kijipo na lupusano ne.”

104 Kyamubijile Paulo amba. Aye wibakambizhe abo mba
babatizhiwe jikwabo, mu Jizhina ja Yesu Kilishitu, kabiji
nanchi ne kutambula Mupashi Wazhila. Kabiji Paulo waambile
mba, “Inge malaika wafuma Mwiulu,” Galatiya 1:8, “waiya
wafunjishe mamboawama akwabo,” kukila ne ao otwafunjisha,
“mulekai aye ekale wafingwa.”

105 Mwamona, ke kisho. Amiwa naambile ku muntu mukatampe
kechi papita kimye kyabaya ne. Waambile mba, “Mulongo
Branham, Amiwa kuuba nekyuba ne. Amiwa nayuka mba Abyo
ibyo,” aye waambile mba, “bino kika akyo Amiwa kyo nakonsha
kuuba pa Kikye?”

Amiwa naambile mba, “Kikokele Akyo!”

Aye waambile mba, “Kika, Amiwa—Amiwa njina mutemwe
mukachi ka bantu betu.”

106 Amiwa naambile mba, “Bino Amiwa nakeba mba mwikale
banekenena na Lesa, nanchi ne kukokela Kyambo Kyanji.
Anweba mwafwainwa kufukula kusalulula kwenu, kana anweba
mwakonsha kwingijila Lesa nangwa muntu nyi?”

107 Bino abo banji na kabungwe kabo, kasa babika nabyonka
byakwamba mwi abo, mukulondela bulongo monka. Kimye
kitanshi akya kyo naingijishepo kyajinga mu kipwilo kya
Katolika wa ku Loma. Abyo ibyo. Amiwa nakeba muntu
umo wakonsha nkumwesha kintu kimo kyapusanako. Amiwa
natanga jishimikila, ne amiwa, mwayukatu. Nanchi vulukai, alo
ke lubatizhilo lwa ba Katolika, kabiji ne yense wabatizhiwa
muja jishinda ba Katolika. Amiwa nakonsha kwikishinikisha
kasa kikyangye kupwa ne, inge Nkambo waswa. Abyo ibyo. Ao
oene mambo anweba o mwafwainwa kubwela.

108 Kechi Yesu Yenkatu ne. Pano, kuji bantu bawama bingi
mu kipwilo kya Yesu Yenkatu. Bavula bantu bawama bingi
mu Assemblies of God, Kipwilo kya Lesa, Methodist, Baptist,
Presbyterian, kabiji ne Katolika. Bino kafwako nangwa umo

wa mwiabo mu Kipwilo, kafwako nangwa umo ne. Amwa
muji pa muntu pa bunke mu Kipwilo. Bino kechi kyakuuba
mba dinominesheni ye baji nanji ne akyo kibalengela Kipwilo,
nobe bantu beseka kwikilenga byobyo. Kyatama. Pa ka kimyetu
kacheche atweba tusa kwimupa anweba Kinembelo kimo
mubimye bichechetu.

109 Ee, mukwikala akitivu pa ntanda, anweba mwafwainwa
kwikala basemwa kumubiji mukwikala akitivu, kabiji kusemwa
kwayewa musango kulengela atweba kwikala bamilangwe nobe
Amiwa byo naambile. Mwamona nyi? Kabiji atweba twikala
balumbuluka, bamaana, kabiji maana etu etupa atweba kwi.
Bino vulukai akwa kusemwa, konka kuntendekelo yakyo,
kyaikala kyapusanako. Ke bya pano pantanda kabiji byapusana
na Kyambo kya Lesa, ke byabulamo maana kwi Lesa ne
lunengezho Lwanji, ke kilubi ku lunengezho lwa Lesa. Inge
kechi kyajinga byobyo ne, Nikodema kampe inge wakonsheshe
kuyuka byavula kukila Yesu byo ayukile pa Kikye. Mwamona?
“Anweba mwi mufunjishi mu Isalela?” Mwamona? Mwamona
akwa kuya oa madinominasheni, akwa kuji awa muntu wenu
mukanta walumbuluka ako aye koaleta bantu pamo ne kuleta
lunengezho lwanji, kabiji ne kwilwikajika nyi?

110 T.ekai amiwa ne mubuule kikye. Kimye kyonse Lesa
kyo atuma Kyeya pantanda, pa kintu kimo pa Kinembelo,
banyemenatu ne kuya kwalepa. Kabiji aku awa muntu umvwe
wafumapotu, abo balengamo kabungwe mu kikye. Kabiji umvwe
balengamo kabungwe, Amiwa nasaka kwipuzha jishimikila jiji
jonse (pano, nangwa kiji pa matepu) kwiya na kumwesha amiwa.
Pa kimye kiji kyonse awa muntu po anengezha kipwilo, akyo
kifwa ponkapatu kabiji ne kunkankalwa kusanguka jikwabo. Ke
kintu kyapusanako na Lesa. Kyapusanako na Binembelo. Onkao
mambo Amiwa ne kimena akya. Kintu kyonse kiji na Lesa, inge
Lesa uji mwi amiwa, nanchi Amiwa ne kimena kyokya Lesa kyo
abula kuswisha. Mulwanyi wanji ye mulwanyi wami. Kipwilo
Kyanji ke Kipwilo kyami. Bumi Bwanji ke Bumi bwami. Aye
wapaine Bumi Bwanji, Aye waalukile ke amiwa pakuuba mba
Amiwa kupichila mubupe Bwanji ngikale nobe Aye. Mwamona?
Atweba twapimpwile mampuzha. Aye waikele ndengamambo
nobe ami ne kufwa wafwile, mu kifulo kyami, pakuuba mba
Amiwa ngikale mwaana wakwa Lesa nobe byonka byo ajinga
Aye.

111 Pano mwamona madinominesheni enu po afwainwa kwikala
kala? (Atweba kechi twatatwijile ne.) Bamilangwe mwaila
milangwe ya pantanda pakuuba bafwa ku lunengezho lwa
Lesa! Pano twayai tumone kunyuma, imanai papo pa kakimye
kacheche.

112 Adama wajinga wapusanako na lunengezho lwa kwa Lesa,
'mambo aye kechi wakokejile Kyambo ne. Waeseka kwilenga
aye mwine, bupopweshi. Kyakankelwe, kabiji kimye kyonse

kikankalwa, muntu kyo akeba kuuba. Nimulondi wajinga
watama. Kola waonaikile. Kika abo kyo bakebelenga kuuba? Ke
kulenga kabungwe.

113 Kabiji panyuma ya kyokyo, byo kyapelako kya bukabungwe
abo bene, Yesu wibataine, bafwa! Waambile mba, “Anweba muji
na meso kabiji kechi mwakonsha kumona ne. Anweba muji
na matwi kabiji kechi mwakonsha kumvwa ne.” Mwamona?
Waambile mba, “Anweba mwi bampofu, batangijila bampofu.
Inge bampofu batangijila bampofu bakwabo, kechi bonse
babiji bakonsha baponena mukimbo nenyi?” Aye waambile
mba, “Anweba mwi mufunjishi mu Isalela, kabiji kechi
mwakonsha kuyuka ne kusemwa kupya byo kuji ne? Kimye, inge
anweba mwakonshatu kufumako kubyobya bya bisho, kabiji
ne kulamachila ku Kyambo, anweba mwakonsha kuyuka mba
Amiwa najinga nakupana ku bantu kusemwa kupya. Anweba
mwakukonsha kuyuka juba Jami. Inge anweba mwayukile
Mosesa, inge anweba mwangyuka ne Amiwa. Mosesa waambile
pe Amiwa kabiji waambile mba Amiwa nkeya, kabiji Amiwa
bano! Kabiji inge Amiwa nabula kuuba bintu abyo Mosesa
ne bangauzhi byo baambile mba Amiwa byo nkoba, nanchi
kechi mwakonsha kuketekela Amiwa ne. Inge Amiwa nabula
kuuba mingilo yakwa Lesa, nanchi kungitabila Amiwa ne.
Pakuuba inge anweba kechi mwakonsha kungitabila Amiwa ne,
byonji Muntu, kabiji inge anweba kechi mwakonsha kungitabila
Amiwa ne mambo Amiwa ne Muntu kabiji ne kuuba mingilo
yakwa Lesa, itabilai mingilo mambo ayo inshimuna amba
Amiwa mbena kuuba.” Mwamona?

114 Bino pano, nobe leelo, inge Aye waikele pantanda leelo, ba
Assemblies of God bakonsha kwikalapo na umo, abo ba Oneness
bafwaijilwe kwikala na umo, kabiji bonse bafwainwa kwikala
na Yesu. Kiine, madinominasheni abo akonsheshe kulama mpila
yabo. Mwamona? Inge kechi kibena kuya ne, nishi kechi babena
kuuba ne. Kwiabanya butemwe bwa balongo.

115 Amiwa navuluka songwalume mucheche watelwa mba
“Davida mucheche.” Aye ke muntu, wasongola pa kino kimye,
Amiwa naketekela uji na kisemi. Amiwa navuluka kimye
kitanshi kyo atatwile. Amiwa naile ku St. Louis. Amiwa
naumvwapo kala basapwishi babacheche, abo bakonsha
kwimana ne kwamba mba, “Yesu, nsongwalume mucheche,
wasemekelwe mu kyakujilamo banyama. Bamaama, byonse
byashala byo byajinga?” Bino kechi yewa nsongwalume
mucheche ne. Aye wavujile konchi wanji, watolele kibaba
ne kusapwila. Bino aye wajinga ng’anyi? Aye kyamwekeletu
nobe Yesu Yenkatu. Bashanji, Mr. Walker, wajinga kulubaji
lwa Yesu Yenkatu. Kika, ba Assemblies inge kechi bakonsheshe
kwimana byobya ne. Bafwaijilwe kwibatana Davida mucheche.
Kika, bashala bamwiabo bafwaijilwe kwibatana Davida
mucheche. Kabiji kimye kimo kimye nsongwalume mucheche

byo akwachile mpwijilo ku Florida, aye wangichile kwiya
na kumukwasha. Kabiji Mulongo Moore kabiji Amiwa ne
kutanga mapeji abiji akulutwe pakipepala, kwakubula kintu
ne bino Davida mucheche, kipwilo kyonse kyajinga na Davida
mucheche. Oo, buwame! Kika, inge jibumba ja bakulumpe ba
kwa Lesa jayuka kyabupe mu yewa mulunda mucheche, aye
wakonsheshe kulenga kupita masauzande a myeo mu Bufumu,
mwamona; mubulai aye kulubako kisho kyanji namambo a
muntu kabji ne byobya nobe bibye. Lesa uji na kyabupe mu
bumi bwanji, ne kwikingijisha!

116 Kimye lubuko lwa Bulesa po lwaimejileko, muntu yense
wajinga na ng’'umvwino mu maboko abo kabiji wakonsheshe
kunusha bikola. Kabiji, 0o, ami! Kika? Abo bekyubile, kabungwe
kabo kajinga mu kisemi kya kunyuma. Mwamona, anweba muji
na tubungwe twenu palutwe ya lunengezho lwa kwa Lesa,
mulanguluka mba byokiji. Bino Lesa uji na Kipwilo Kyanji
kibena kutwajijilatu mumusango umo, Mubiji wafyamika.
Anweba kechi mwinungako kwi Akyo ne, anweba mwafwainwa
kusemekwa monka mwi Akyo.

117 Bamilangwe a panopantanda, bino wafwile mu mutanchi
wakwa Lesa. Mbulai, nanchi. Mbulai, nanchi. Anweba
mwakonsha kwibabuula ne kushinikisha kwi abo mba
baya mungi, na Kyambo kya Lesa ne mulaye, kabiji nangwa
byonkabyo kechi bakonsha kwikimona ne. Amiwa nakonsha
kwikala panshi ne kusenda Kyambo ne kwimumwesha mba
dinominesheni yatama. Amiwa nakonsha kwimumwesha
anweba mba ao mafujisho omujinao leelo atama, mwamona,
ao mafujisho a kipwilo. Mweshai mba kyatama, kabiji baamba
mba, “Kyawama, twafunjishiwa kuketekela kikye.” Anweba
mwamona, mwaila milanguluko yami, ke—ke nsono yauma,
inge anweba mwayuka akyo Amiwa kyo mbena kwambapo, ke
nsono ya kuja banyama. Ee, abyo ibyo. Abo kechi bakonsha
kumona ne. Yesu waambile mba, “Anweba, anweba—anweba
kechi mwakonsha kumona ne, amba mwafwainwa kwiya kwi
Amiwa kabiji ne kwikala na Bumi.”

118 Kwajinga Nikondema, muntu wamushingi, muntu
mukatampe, bishopu wa mu kipwilo kyanji, muntu
wayukanyikwa, watemwikwa kumuntu yensetu, kabiji waishile
kwi Yesu kabiji kechi wayukilepo byavula pa Bumi bwakila—
bwakila ne mwakwikyubila ne. Aye wajinga Kkilubi bingi
wabukinshinka mubyavula pakwiya. Bashala kechi bakonsha
kwiya ne. Baimene na bang’anga bakatampe kabiji ne ba
Bishopu Kananga-ne-kananga kabiji ne Kananga-ne-kananga.
Mwamona? Abo baimene nabo, nangwa byonkabyo kasa basenda
bisho bya bakulumpe baabo kukila kumvwa Kyambo kya Lesa.

119 Pano, anweba mwakonsha kwibabula, abo kechi bakonsha
kuteleka ku kyokyo ne. Anweba mwafwainwatu kuuba. ..

Mwakonsha kulanguluka...Amiwa nasaka kwi mwipuzhapo
anweba kintu kimo. Amiwa kechi natazha mu kikye mu
myendeleko ne. Pano, batemwe babena kuteleka ku tepu, Amiwa
kechi natazha mu kikye mu myendeleko ne. Kana anweba
mwakonsha kulanga amiwa kuya kukyokyo, kabiji—kabiji kanji
konse kamuzhazhi wa kichi nakonsha kwipuzha amiwa, “Bushe
anweba muntanda mukonsha kwenda byepi ne kuzhokoloka
nobe byomuba anweba nyi? Amiwa nji bumi, Amiwa ne kipu kya
kikye kichi nyi”? Aye wakonsha kushinikisha mba uji na bumi,
bino ke musango watama. Inge aye ubena kukeba kwendauka,
mujishindatu jimo anweba mwakonsha kwenda, ne kumona,
kutopa, kukwata, kunusha ne kumvwa, inge aye wakonsha
kwamba ne kwamba kwi amiwa kabiji ne kwipuzha kyokyo,
jishindatu jimo, aye jo akonsha kusemenwamo mujishinda jimo
jo Amiwa nasemenwamo. Amena. Aye kechi wakwatankenye
kyokya mujishinda jikwabo ne. Bino inge aye wasemwa
mu musango umo ao Amiwa ye nasemenwamo, nishi aye
ukayuka bintu abyo Amiwa byo nayuka. Amena. Oo, ami! Ee,
mwane. Anweba kechi mwakonsha kwamba namambo a bipu
bya kichi byo twenda namambo kabiji ne kwikala akitivu,
kyafwainwa kutambula musango wetu wa bumi pakuuba mba
bekyumvwishe. Pamotu na Mupashi! Kintutu kimo ku Mupashi,
inge ne obewa kuuba Wikikwatakanya ne. Kechi pajipo nangwa
kintu kyakweseka kwambapo pa Kyokyo ne, anweba iyaitu

mba mwikiyuke Akya.
120 “Kyawama,” anweba mwamba mba, “Amiwa nasemwa

jibiji.” Kabiji wakana Kyambo? Bushe anweba mwakonsha
kwikala byepi? Bumi bwenu anweba bene bwi mupana
kwikishinikisha, jibumba jenu jakwatakana pamo na, bang’onyi
ba mayona. Mwamona? Pembelelai poso twafika ku byobyo

bintu mu mamineti achechetu, mwamona.

121 Wiya na Mupashi. Kana anweba mwakonsha kubuula bantu
bintu bya Mupashi babula kusemwa ku Mupashi nyi? Anweba
mwafwainwa kusemwa ku Mupashi pakuuba mba muyuke
bintu bya Mupashi. Aye. . . Yesu waambile mba, “Mwela upupila
konka ko asaka, kechi wakonsha kubulang’ana ko abena kuya
ne nangwa kwepi ko kibena kuya.” Mwamona? Nanchi ne yense
wasemwa ku Mupashi, kechi bakonsha kukubuula ne. Ke muntu
awa wasemwa ku Mupashi kechi usendapo milangulukapo ne,
aye lekai Lesa waingila aya ndangulukilo.

122 Bushe anweba mwalanguluka mba Amiwa nakonsha
kwimana kuno ku pulatifomu, na kusenda mulanguluko ne
kubuula muntu kunyuma koko, “Jizhina janji ke John Doe
kabiji wafumine ku kananga-ne-kananga pa kifulo, waubile
kikye. Kabiji aye wasongwele mwanamukazhi mukwabo

kunyuma kokwa, myaka tweti yapitapo, kabiji aye wajinga na
baana ku yiwe mwanamukazhi. Aye wafwainwa kubwezha kikye
kintu, kabiji ne kuuba kyokya,” bushe anweba mwalanguluka
mba, kutola mulanguluko mba, Amiw nakonsha kuuba kyokya?
Kafwako biji nobe aya milangwe mwaila kukwe kusemwa
kuno pantanda nobe byobya ne. Ke kintu kyapitaila kyokyo.
Kyafwainwa kwiya kufuma Mwiulu. Nanchi umvwe anweba
mwasemwa ku Mupashi, Mwiulu, Bumi bwajinga mwi Aye Ao
waubile bibye bintu, waambile mba, “Mingilo ayo Amiwa yo
nguba, ne anweba mukeyuba nayo.”

123 Kusemwa kwenu kwafwainwa kupipulwa. Anweba
mwajimbaikwa. Anweba mwakonsha kwaamba mujimi,
anweba mwakonsha kutolauka peulu ne panshi, anweba
mwakonsha kubijika, anweba mwakonsha kuba bintu byonse
kikye, kyokya, ne kikwabo, anweba mwakonsha kwikala
ba na—na bumembala bwalukokelo. Nanchi byo kyajinga
ne Nikondema, monai, bino aye wabujilwe akwa kusemwa.
Kabiji umvwe wakana Kyambo, ne kweseka Kwikitwala pantu
pangi kabiji ne kwikyuba kintu kimo kwi Akyo, kabiji ne
Kwikipalang’anya nobe byobya, nanchi...Yesu waambile
mba, “Abye biyukilo bikebalondelanga baitabila. Yainga
panopantanda ponse na kusapwila Mamboawama ku bilengwa
byonse.” Kikulutu Mamboawama abena kusapwilwa, abye
biyukilo bikebalondela. Mbulai kifulo Aye kyo afumishepo mu
kipwilo. Mweshaipo Kinembelo apo Aye po aambile mba, “Pa
kimye kyabaya.” Aye waambile mba, “Ku ntanda yonse kabiji
ne ku kilengwa byonse!”

12¢ Ee, anweba mwafwainwa kutambula musango wa Bumi Aye
bo ajinga nabo, pakuuba mba mwikale na Bumi Bwanji.
Kabiji inge anweba mwamona Bumi Bwanji, nanchi po
ukayuka Kyambo Kyanji. Abyo ibyo. “Kimye Aye,” na
ng’ambilo yakutazha ku bumuntu, kechi mulanguluko ne,
kechi kyakufwanyikizha ne, kechi byakumvwa ku mubiji ne,
bino “umvwe Aye, Mupashi Wazhila, waiya, Aye ukasenda abye
bintu abyo Amiwa byo nemubuula, kabiji ne kwibisolola kwi
anweba, ne kwimumwesha bintu bikeya.” Akwa kokusemwa.
Ako ko kushiniikishiwa Kwakyo ke Kyambo. Kabiji umvwe
muntu waamba mba uji na Mupashi Wazhila, kabiji wakana
Kyambo kya Lesa ne kwi Kibika kuntu kukwabo, pano nga
Mupashi Wazhila wakonsha kukana Kyambo Kyanji Mwine
nyi? Pano mweshai kabungwe mu Kyambo. Abyo byobyo kiji.
Mwamona? Kijitu bulongo.

125 Mwakonsha anweba kulanguluka muntu musulu. . .Pano
abyo kipwilo kyetu byo kiji kunyuma. Bushe anweba mwakonsha
kulanguluka awa muntu musulu ao watatwile abwa busulu kuno
panshi, ke...ke kintu kiine kyakweseka abwa busulu, kabiji
aye wafwainwa kutambula bukwasho bukiji bukiji, ne kuya
ku jibumba ja bantu bafwa, bijiilo, kabiji ne kwaamba mba,

“Bushe anweba mwakonsha kwiya kumwingilo wami nyi?” Abo
bafwainwa kumwenamo.

Mwamona? Ke jibumba jabula kwitabila bafwa abo babena
kupwila pamo nobe byonka byajinga Nimulondi, nobe Kola,
nobe byonka byajinga bakwabo bakote mumyaka. Bushe
mwakonsha byepi...Aye kechi wi kingijishepo ne, kechi
waingijishepo kabungwe ne. Aye kuuba wikyuba ne. Kyapwa
kala mu kyaswa muchima wakwa Lesa, kyapichile pa kyokyo.
Ke kintu kyafumamo kala, ke kintu kyafumamo kala.

127 Bushe mwakonsha anweba kuya byepi ku muntu ubula
kwenda ne, wajinga wamutwe waikala na kalepu, kuboko ne
kulu, mubulai aye amba anweba mubena kumukeba amba
anyeme kapela kanu, mukunyema akano kampela na kutekanya,
kasa alala byobya...Mwamona? Bushe anweba mwakonsha
kwikyuba byepi aye inge muntu kechi wakonsha kwenda ne, aye
uji na kalepu? Anweba mwafwainwa kufimishiwa ako kalepu
mwi anweba, patanshi, nanchi aye kechi wakonsha kunyema ne.

128 Abyo kabungwe byo kakeba, ke lubuko lwa Bulesa.
Oo, ami! Amiwa naketekela mba Amiwa kechi natana...
kumvwanyika nobe myendeleko ne. Mwamona, Amiwa kechi
nakonsha kwendeleka ne, bino inge kechi musomali wapopwa ne
mwafwainwa kumufumyamo bukijitu. Mwamona? Oene mambo
Mupashi Wazhila kechi wakonsha kwingijisha dinominesheni
ne. Bukiji bukijitu. . .

129 Vulukai, Amiwa naketekela mba Martin Luther wajinga na
Mupashi Wazhila. Kyakine. Kampepo kechi mu kibese Kyakyo
leelo ne, 'mambo kechi kyapainwe ne. Atweba twapitamo
mu kikye, anweba bantu ba ku tambanako, muno pa bbodi
ufita. Bino aye waketekejile Lesa, “kabiji aye waitabila uji
na Bumi bwa myaka.” Amiwa nalangulukile amba kechi
kwajingapo muntu waketekejile nobe byonka byonajinga amiwa
ne, poso lukeelo luno, Amiwa naumvwine Charles Fuller abyo
Amiwa byo nailengako kokwa. Aye waketekela, ne apo, amba
kusemwa kupya kechi ke lubatizhilo lwa Mupashi Wazhila
ne. Kusemwa kupya kokusemwa. Aye Mupashi Wazhila ke
lubatizhilo. Mwamona? Kijitu bulongo.

130 Pano atweba twatana kuuba mba awe muntu wafwainwa
bulongo, kusemwa ku mubiji, nanchi uji na milangwe a
muntanda. Kabiji maana a panopantanda akokela mufunjishi
wa kumubiji. Ibyo. Ao oene mambo muntu wabula kusemwa
kupya, ne kumubuula Kyambo kya Lesa, abo bakakokela
bishopu wabo, mukulumpe wa kipwilo nangwa kabungwe kabo,
mukifulo kya Kyambo kya Bumi. Kika? Kafwako nangwa kimo
kyo ayuka ne kanatu kyonka. “Kika, anweba mwayukatu, juba
jimo Amiwa nakonsha kwikala mukulumpe wa kipwilo.” Kika,

Nikodema wajinga nkambo. Awa wajinga wakila pa mukulumpe
wakipwilo, awa wajinga wakila pa—pa—pa kafunga, wajinga
wakilapo, ao wajinga mufunjishi wabena Isalela. Mwamona?
Ee, kabiji aye wajinga muntu mukatampe, aye wajinga wa ku
jije jibumba kabiji kechi wayukilepo nangwa kimo pe Lesa ne.
Mwamona? Aye byonse byoayukile ke mashimikila apita.

131 Buwame buji na Lesa wamashimikila inge kechi Aye ujitu
pamo ne leelo? Ng’anyi buwame buji muyiwe Lesa wakwa
Mosesa inge kechi ye Lesa umo ne leelo ne? Nga’anyi buwame
buji muyiwe Lesa wakwa wakonsha kupulusha muntu pa
musalabo ao wabula kupulusha musango umo ne leelo? Nobe
byonka byoamba kimye kyonse, “Ng’anyi buwame buji mwi
anweba mukwimupa akya kyawama kipantu kyabumutu mwaila
monka nalukunwa ne vitameni, kumulengela aye kwikala na
byapi byawama ne mayona awama, kabiji ne kumubika mu
kimbo?” Amiwa kechi ne bija ne. Esekai ku mubuula pe Lesa wa
bulume ne bintu bikwabo, kabiji ne aye kasa alamachila konka
kukabungwe amba abo kechi bakonsha kuketekela mukyonkya
kintu ne. Mwamona? Kyakulupukamo. Ao oene mambo kyo
kimye kyo kikakalwa, aye wafwa. Anweba kechi mwakonsha
kwikingijisha ne. Lesa kechi wikingijishepo akya ne.

132 Pano ngilangulukaitu, Mupashi Wazhila kechi wikyubilepo
ne, kimye kiji kyonse, kwingijisha aka kabungwe, kechi akya
Kinembelo kyonkatu kya mumashimikila akala ne. Inge uji
yense uji pa tepu, nangwa baji pano, ao wakonsha kumwesha apo
Mupashi Wazhila po atolele kabungwe kabiji akya kyalengelwe
kwendeshewa pano pantanda, iya mumbule amiwa. Amiwa
nakeba mba anweba mumbulepo amiwa mashimikila apita
amu buuku akya kyakonsha kuya kufuma kuno. Anweba
mwayuka kechi Kkiji mu Kinembelo ne, nanchi Amiwa nasaka
namba anweba mweshepo jishimikila ko kyafuma. Lesa kechi
waingijishepo kintu kya musango yewa ne. Aye wingijisha
muntu pa bunke bwanji, kimye kyonse.

133 Kijitu bulongo, kusemwa ku Mupashi. Pano, kusemwa ku
mubiji, ne kwikala na milaangwe ya muntanda, milangwe
ikakokela mufunjishi wa mubiji. Kusemwa ku Mupashi ke ku
ketekela kabiji ne kukokela lufunjisho lwa mu Baibolo, monka
mu Mupashi Wazhila. Kabiji muntu wasemwa ku Mupashi ye
ukakokela Kyambo kya Lesa nangwa kikale byepi na kisho
kiji kyonse kibuulang’ana kwi aye. Ke kwikyubatu kyokya.
kyo mwamwena. Kwikala ku kabungwe, ne kubika luketekelo
lwenu lonse mu. . .

13¢ Bino, Amiwa kg_chi naamba mba bantu baji mu kabungwe
mamineti achechetu, inge Nkambo waswa. Kiine, abo keboba,
bino abo baji bunke. Kechi kabungwe kokakonsha kusemwa

Lesa, kyo kyonka kyubiwa: lwabano. Kijitu bulongo. Nangwatu
mubiji wa nyama ne mashi, dinominesheni ufunjisha mubiji,
kimye kyonse kyapusanako na kyaswa muchima wakwa Lesa.

kufuma Mwiulu.” Nejikwabo kyalumbulula mba “Mwiulu.”
Amiwa naketekela mba mwayuka kyokyo, mwamona. Akwa
Mwiulu.” Pano, anweba mwakonsha kumona, anweba
mwakonsha kwibifunda inge mubena kukeba, lexicon.
Mwamona, kyalumbulula mba “kusemwa kwafuma Mwiulu.”

kukila pa bubwe bufumu, poso abwe bufumu ke maana ku
Kyokya, kabiji Abo ke bumbulwa maana ku kikye.

136 Nobe byonka Amiwa byo ng’amba, amiwa ne mukazhami
kuno kechi patita kimye kyabaya ne apo potwaile nabyakupota
byangulosali, patitatu bang’ondo bachechetu bapitapo, kabiji
atweba twamwene mwanamukazhi ao wajinga mushikechi.
Kabiji kyajinga kintu kyakukumya bingi akyo atweba kyo
twamwenepo kala.

137 Kyawama, lukeelo luno, Amiwa kechi naamba kino
namambo a kwendeleka ne, Amiwa nauvwine tumo tubungwe
ato twayukanyikilwe bingi. Kabiji mwaanami wamukazhi
kabiji Amiwa najikutelekanga ku waileshi abyo atweba byo
twaile na kupesha kipwilo. Kabiji ne lwimbo ye baimbile, nobe
kintu kikwabo pa Kananga-ne-kananga, kimo kyamukyokya
kyang’imbilo yauvwanyikile kwi amiwa nobe mwanamukazhi
mwaila mpemeno yanji poso akya kilungi kyabo pokyaalukile
ke mbulu, kabiji nanchi ingilangulukaipo ayo ny’imbilo. Ayo
yakupata. Amiwa natemwa kwimba kwaba Pentekosito bakala,
kufumatu mu muchima wabo. Anweba kechi mwakonsha kutola
mbekete mu mbekete ne, bino nangwa byonkabyo anweba
mubena kwimba, kasa mubena kuuba kyongo kyalusekelo kwi
Nkambo. Amiwa nalanguluka mba ke kya bumupashi. Amiwa
nekitemwa. Bino mukukwachijila akwa kupema kwenu poso
anweba kilungi kyenu kyaikala ke mbulu, kabiji ne kufwa
kechi mwayuka ne kyomubena kwiimbapo ne. Bushe anweba
mwakonsha kuketela byepi muntu mukwabo akonshe kuyuka?
Abyo byobyokiji. Yesu waambile mba, “Atweba twibabuula
bintu byo twayuka.” Abyo ibyo. Abyo ibyo. Kyo twafwainwa
kuuba ke kwimba bo twayuka mu muchima wetu, byo tubena
kumvwa.

138 Kabiji kimye abo kyobapitamo mukyokya, mwana wami
wamukazhi wafunda nabya kwiimba, kabiji aye waambile mba,
“Mulongo,” waambile mba, “ao wajinga walepa bingi.”

139 Amiwa naambile mba, “Ee, bino bushe baanga bantu baji
mujoja jibumba ke fifite bushe anweba mwakonsha kulanguluka
mba abo bapemapo fwanka nyi? Bushe anweba mwakonsha
kulanguluka amba baanga bakonsha kwikala mujoja jibumba,
ke bufuku bwapita bwajinga bufuku bwa Pakibelushi, abo
kechi bajinga nabyakutoma bicheche byamanduliki nenyi?
Baanga banabakazhi baji momwa bajinga na suki yakwichika?
Baanga bajingamo bepentele, kimye kafunga wa kipwilo po
aambile mba pamoba acheche apitapo, ‘Lesa walengele ntanda
yawama kimye Aye kyo alengele yajinga yapentwa nyi’?”
Kimye, atweba twayuka mba kwajinga mwana mukazhi umo
uji mu Baibolo ao wipentele kilungi kyanji, kabiji ne Lesa
wamupaine kubakabwa nakumuja aye. Kabiji atweba, muntu
yense wayukapo kintu kimo pa kipwilo ne pa bantushi, twayuka
mba akwa kwipenta ke musango wabuntushi, kimye kyonse
byobyokiji. Kabiji, nangwa byonkabyo, banabakazhi bekyuba.
Kabiji mwanamulume ubena kupepa, kutoma, ne kuuba bintu-
bikwabo. Kabiji baimana popa na kwimba, mawi biji byobya.
Atweba tusakufikapo pa kyokyo mu mamineti achechetu konka
kuno. Kijitu bulongo. Mukutanwa kukanwa kukabungwe nobe
mwailatu ndangulukilo, kimye, akwa kukekala kulengeshiwa
buvu akwa ponka pa Buchibishi bwamambo, nobe mwaila
milanguluko yami.

140 Kusemwa ku Mupashi, ke ku ketekela kabiji ne kwikala
bulongo mu Mupashi, ke kuyuka ne kuketekela na muchima
obe amba Yesu ye Kilishitu kabiji Akye kyo Kyambo Kyanji,
kyakuuba mba kechi kujipo byambo bikwabo byakonsha
kubikwako kwi Akyo ne nangwa kufumyako ne Akyo
kwakubula jizhina jobe kufumamo mu Buuku wa Bumi ne.
Akyo kyajinga kyakosa. Inge anweba mwabikapo kintu kimo
kwi Akyo, mu bisho byenu, nangwa kufumyako kintu kimo
ku Kyokyo, kyawama, Kilishitu waambile mba, Ayemwine,
“Jizhina jobe jikale jabikwa mu Buuku wa Bumi.” Pano, natana
kabungwe, dinominesheni mu Baibolo. Anweba mukanyemako
kukyokyo! Kijitu bulongo. Nangwatu byonkabyo mubiji,
lufunjisho lwa dinominesheni Iwapusanako na Baibolo.
Ee. Kusemwa jibiji kyalumbulula mba “Kusemwa kupya
kufuma Mwiulu; twasemwa kufuma Mwiulu.” Nanchi atweba
twanungakana na bintu kufuma Mwiulu. Oo, ami! Mambo
Kengubilo Yanji Ayemwine mu Kyambo Kyanji kupichila mwi
obewa, musapi Wanji, ku Kichi.

141 Ao oene mambo Yesu kyo ambijile mba, “Inge Amiwa nabula
kuuba mingilo ya Ba Taata, kechi mwakonsha kungitabila
Amiwa ne.” Oo, kyakine! Aye waambile mba, “Kafwako
muntu waile Mwiulu ne pakuuba kana Yenka wafumine
Mwiulu.” Mumonai Aye byo ailenga Nikondema kuno, kimye
Nikondema. .. Anweba kwayuka, abo balangulukile mba, Aye
byo ajinga Muntu, Aye kuuba waikala Lesa ne. Kabiji Aye

waambile, kabiji popa Aye waambile mba, “Kafwako muntu
waile Mwiulu ne kana Yenka wafumine Mwiulu, kana yenka
Mwaana muntu uji Mwiulu pa kino kimye.” Akya kyajinga
kyabaya bingi kwi aye. Aye wakonsha byepi Aye, Mwaana
muntu, wafumine Mwiulu, waishile panshi kufuma Mwiulu,
awajinga mumusango umo watwajilwe kuya Mwiulu, kabiji
yenka Umo waimana papo peulu ya iye nzubo, kasa aamba
kwi Nikondema, wajinga monka Mwiulu ponkapano? Kyawama,
aye wafwaijilwe kumona mba kyajinga Lesa. Aye utanwa
konsekonse, konse konse! Mwamona? Bino aye, mu bisho byanji,
kechi wayukile kyokyo ne. Aye kechi wajinga wa milanguluko-
ya bumupashi ne. Milanguluko ya buntushi, kabiji kechi
ikikwatakenye ne.

Aye waambile mba, “Bantu baamba mba Amiwa Mwaana
muntu yami ng’anyi?”

799

“Bamo baamba mba, kyawama, ‘Aye ye Mwaana Davida.

142 Aye waambile mba, “Pano kika Davida mu Mupashi kyo
amutelele mba ‘Nkambo, amba, ‘Aye Nkambo wamwambijile
Nkambo yami mba, “Ikalai Anweba muji ku kuboko Kwami
kwa kilujo, poso Amiwa nalenga shinkwa Wenu kwikala wa
maulu”’?” Pano Aye byo aji Muzhazhi ne Kisaka kya Davida;
Aye wajinga kumeso akwa Davida, Aye wajinga Davida, kabiji
kufuma kwi Davida. Mwamona? “Aye ye Muzhazhi ne Kisaka
kya Davida,” aye Baibolo byobyo aamba, byonse bibiji Muzhazhi
ne Kisaka kya Davida. Nanchi Aye wakonsha kwikala byepi
Mwaana wanji nanchi? Aye wakonsha kwikala byepi Nkambo
yanji? Aye Baibolo waamba mba, “Kufuma pa kino kimye
bamwipwizhe Aye kafwako.” Amiwa naketekela mba kyajinga
kintu kyawama, ne akyo. Ee, mwane. Kijitu bulongo.

kwikala akitivu kufuma Mwiulu, kabiji, Bumi Bwanji buji mwi
atweba, akyo ke Kyambo Kyanji kibena kushiniikisha Kyambo
Akyokine. Aye Mupashi uji mwi anweba ke Kyambo kya alulwa
ke muntu mwi anweba. Aye Mupashi utamuchima ku Kyambo,
kabiji aye uji akitivu mukushinikinshisha Kyambo.

144 Bino, Mupashi kechi wikala akitivu mu dinominesheni uji
yense ne. Kechi utako muchima mukulenga kabungwe ne,
mambo Mupashi Ayemwine wapusanako na kabungwe. Ako
kabungwe kabena kutala pa bintu byamutanda, katamuchima
pa bya mutanda, kabiji abo belenga matempo akatampe
kabiji ne kwibiwamisha na bintu, kabiji tubungwe tukatampe
twawamisha, basapwishi bawamisha, ne bikwabotu byonkabya,
kabiji ne jibumba jawamisha mu muzhi. Kwepi, Mupashi ubena
kukeba kutana michima ya bukishika kwepi kuji Mupashi
wakatazhiwa na kusolola kabiji ne kushinikisha mba Kyambo
kyonse kya Lesa kyakine. Bushe anweba mwakonsha byepi,
bushe wakonsha kwingila byepi Mupashi mu kabungwe kasa

abena kukana, kusenda mafunjisho a bantu mukifulo kya
Kyambo? Kechi wakonsha kwikyuba ne. Nanchi, mwamona,
kyafwa. Lesa kechi uya mwiabo mukuanwa amwa mubifulo
mukuta Aye, aja—aja jibumba ja bantu bakwingila kwi
Aye, 'mambo abo bafwa kala. Abo ke babula Iwitabilo mu
Kyambo, nangwa kechi bakonsha kwikala monka ne. Mwamona?
Pano, atweba twanungakana na bintu kufuma Mwiulu. Pano,
milanguluko ya Mupashi itazha ku Kyambo. Pano, abyo ibyo,
mambo Mupashi upana Bumi Kyambo. Mwamona? “Abyo
byambo bipayang’ana; pakuba Mupashi upana Bumi.”

145 Pano, Amiwa mbena kwiya kokwa leelo, mukutala
akya kichi kikantampe kyabuya Kkiji mujisaka, atwa
tutumbatutumba twabaya, twakibobo, twaikajikwa kimye
kyonse kyabumazhamatamba. Naambile mba, “Mwayuka akya
byokiji nyi?” Amiwa naambile mba, “Atweba twajinga na lufu,
kabiji Lesa wafumishepo akya Kyanji momwa, mukwibatwala
abo monka mututumbatumba. Ke maluba akijilo. Bumi
Yanji yajingamo kufuma mu maluba ne bintu bikwabo, ne
kwibazhika abo jikwabo, kabiji Aye wibifumyamotu monka
Aye mumutanchi. Aye ubena kutala ponka pantanda mambo

lukunwa ukatola bumi jibiji.” Amena. Kijitu bulongo.

146 Aye Mupashi utako muchima kushininkisha Kyambo.
Kabiji umvwe anweba mwaitaba kisho ne kukana Kyambo. . .
Pano, anweba mwaamba mba, “Kyawama, atweba twaketekela
Byonse, bino, Mulongo Branham, Amiwa nayuka mba kechi
atweba twaketekela Kikye ne.” Nanchi ponka apo anweba
pomuji mwakosha kushinka.

147 Kyapulini wambujile amiwa kimye kimo amba aye. ..amba
aye—aye kapiteni waambile mba, nangwa Amiwa naketekela
wajinga wakilapo, waambile mba, “Kyapulini, yainga kokwa,
kuji kapiteni ubena kufwa. Aye wajinga ubena kulozwa-
namashinyi.”

148 Aye waile konka kwa, kabiji kapiteni wakatazhiwe bingi.
Bamubikile pa Musalabo Wachila, kabiji waambile mba,
“Kapiteni.”

149 Aye watajile kupita mu majimi a mashi, kabiji waambile
mba, “Ee, mwane.” Kabiji aye waambile mba, “Obewa wi
kyapulini.”

“Ee.” Aye waambile mba, “Obewa ubena kufwa, kapiteni.”
Aye waambile mba, “Amiwa ne kiyuka.”
Aye waambile mba, “Obewa wi Mwinakilishitu nyi?”

Aye waambile mba, “Amiwa byo byonajinga.”

150 Waambile mba, “Kwepi ako anweba mwamushiile Aye,
kapiteni?” Aye waambile mba, “Anweba mukamutana Aye
ponka pomwamushile Aye.” Ibyo.

Kapiteni waambile mba, “Amiwa kechi nakonsha
kulanguluka ne.”

151 Awa kyapulini waambile mba, “Anweba kyawama, anweba
kechi mujipo na mamineti akwabo ne, jishinda jo mubena
kulwisha.” Kanwa kasa kabena kwiya kaasama, mashi
kasa abena kufuma mukanwa ne mumatwi, kabiji abwa
buta bwafikijile kupitaila aye. Waambile mba, “Anweba
mwafwainwa kupelawizhako, mapwapwa enu abena kuyuzha.”

152 Kabiji awa kapiteni watatwile kukumya, kasa alala aye
nakukatazhiwa. Kumwemwesela kwaishile pa kilungi kyanji, ne
kwamba mba, “Amiwa nayuka pano.”

Waambile mba, “Kwepi ako anweba komwamushiile Aye?
Watatula konka.”

153 Aye waambile mba, “‘Pano Amiwa nalala panshi na kulala.
Akwa iko Aye po bamushile, akwa iko Aye po bamutaine.

154 Umvwe kabungwe kenu kemufujisha anweba kyapusanako
na Kyambo, anweba mwafwainwa kumusha Aye ponkapa. Kwiya
konkakwa jikwabo, mambo Aye waika akitivu mukushinikisha
kabiji ne kulenga akya Kyambo kwikala kyakiine. Abyo Yesu byo
ajinga, kimye kyonse wajinga wa kuuba kyaswa muchima wa
Taata. Mwamona? Kijitu bulongo.

155 Nanchi, monai, kabungwe ka Nikondema kechi
kyalumbululapo kintu kwi Lesa ne. Pano, nangwa kikale
byepi inge anweba mwajinga na kintu kikantampe kyalozwa,
nobe atweba byotwikitela, monka mukabungwe, nkambo wa mu
Isalela, kufunda kwanji konse ne kumvwa kechi kyalumbulula
kyokyo ne [Mulongo Branham wajizha minwe yanji—Waku.]
umvwe aye waimana kumeso a Kilishitu, ke kumukajipilatu
aye. Pano, Amiwa nalanguluka mba bantu bonse baamba
mba, “Taata wazhila, Nikondema. Taata wazhila, Nikondema.
Atweba twakunama, mwane.” Pakuuba kimye Yesu, aye byo
aimene ku meso akwa Lesa, Aye wamukajipile aye mambo
abulubi bwanji. Nanchi, anweba mwamona byonse bye bibena
kubiwa, kulubako! Iyai, twayai tuye kwi Lesa. Abyo ibyo. Kijitu
bulongo.

156 Nangwatu Kola wajinga na kukwatankanya kukatampe
kechi kyalumbulwilepo kintu ne, nangwa Adama, yensetu
wakainenga kushinikinsha kwa Mbila yakwa Lesa. Pano
twayai tuteleke bulongo, atweba tusakutwela mu meema
akatampe mu mineti umo. Monai, kimo kimo, ene mambo
kyo baikela mu lukatazho, Nikondema, Kola, Nimulodi, ne
bikwabotu, ke mambo akuuba mba abo kechi bayukile
muluwe wakwa Lesa na Kyambo kyashiniikishiwa kya mujoja
juba ne. Pano, muntu yense wayuka kyokyo. Pano, atweba

twakonsha kwikala pa kyokyo kimye kyabaya. Bino Lesa
waambijile jimo kabiji kyaambiwa mba akya ke kintu kya
kiine kikakonsha kufikizhiwa pakyokya kifulo, muntu ulenga
ktubungwe, muntu wikala monka mokyaila. Baketekejile mba
kwajinga Mesiyasa ubena kwiya. Oo, aba Bayudeya, oo, ami,
kine! Bino kimye Yesu byo aishile mujishinda ajo Aye jo
abubijilemo, baambile mba, “Akyo kechi kyakonsha kwikala
Aye ne.” Abo bakankelwe kumvwa Kyambo. Pano, Yesu kechi
waishile wapusanako na Kyambo ne (bushe Aye?), bino Aye
waishile mwapusanako mwaila kulumbulula kwa kabungwe
akya Kyambo. Mosesa kechi waishile mwapusanako na Kyambo
ne, aye waishile monkatu mwaila akya Kyambo; bino Kola
wakankelwe kwikimona akya. Kabiji byonsetu byaikala monka
mujoja jishinda.

157 Pano talai. Aye Mbila ya jino juba kechi yakonsha kwikala
kintu kya kwamba mba “atweba tuji na Bukine kabiji tuji
na kikye, kyokya ne,” kyafwainwa kutongwelwa jimo mu
Kyambo Kyanji! Kabiji nanchi panyuma ya Kyambo kyaletwa,
ke kyafwainwa kwikala kyashiniikishiwa ku Kyambo.

158 Yesu wajinga washinikishiwa na Lesa, kupichila mu
Kyambo. Aye waambile mba, “Inge anweba mwamuyukile
Mosesa, umvwe juba Jami mwijiyukile.” Kyawama bushe
bangauzhi baambile pe Aye, kyawama bonse bangauzhi
baambile byo ajinga Aye. Kabiji nangwa byonkabyo
wibapofwele meso, abo kechi bakonsheshe kwikikwatakanya
ne. Mwamona? Bino Yesu wajinga. . .Kabiji Amiwa kechi. . .

159 Amiwa nasaka kwamba kikye pa tepu, kabiji ne anweba, ne
anweba. Monai, muluwe na Mbila ya jino juba!

160 Pano, inge anweba mwaya, ba Seventh-day Adventist
baamba mba, “Atweba tuji nanji, twajijilaitu na Sabando!”
Anweba mumwenshe amiwa abya Binembelo. Mrs. Eddy Baker
waambile mba najinga nakyo. Mweshai akyo kwi amiwa. Jehova
Witness waambile mba bajinga nanji. Mweshepo. Mwamona?
Methodist waamba mba baji nakyo. Mweshai kyokyo kwi
amiwa. Baptist baambamba baji nakyo. Mweshaipo amiwa
kyokyo. Mweshaipo amiwa tubungwe tuji tonse. Amiwa mbena
kushinikisha kwi anweba mba abo, bonsetu, bafuma mu kyaswa
muchima wa Lesa. Bonsetu bamwiabo bapusanako, bafunjisha
bisho bya muntu mukifulo kya Kyambo kya Lesa. Amiwa
kechi nayukapo nangwa umo wa mwiabo wakonsha kuswa
bintu bya nembwa mu Baibolo byonka byo Kiji. Abyo ibyo.
Pakuuba umvwe muntu umo waiya ne kwaamba mba, “Amiwa
njina Mbila ya jino juba,” aye patanshi wafwainwa kumona ne
kwambila jimo amba jifike.

161 Kimye Yoano Mubatishi kyo aishile kokwa, baambile mba,
“Bushe anweba mwi Kilishitu nyi?”

Aye waambile mba, “Amiwa kechi byonji ne.”

Waambile mba, “Obe—obe—yobe Elaija nyi?”
Aye waambile mba, “Amiwa kechi byonji ne.”
Aye waambile mba, “Yenu bang’anyi?”

162 Aye wakonsheshe kwimwesha ayemwine, aye wajinga na
Mbila ya kimye. Aye waambile mba, “Amiwa ne jiwi ja umo
ubijika mungyetu, nobe byonka byaambile ngauzhi Isaya. Pano,
inge kusemwa kwami ne bumi kechi kwesakena pamo na kyokyo
ne, kechi—kechi mwakonsha kutambulwila amiwa ne.”

163 Kimye Yesu byoaishile, bajingatu kintu kimo, kintu
kimo. Aye muluwe na Mbila, wafwainwa kwikala Mbila ya
kwambila jimo kwi Lesa. Kabiji pano nanchi Lesa, ubena
kwamba kupichila mu yiwe muluwe, washinikisha mba
akye kya Bukine. Bushe anweba mubena kwikyumvwa nyi?
Bushe anweba mwikyumvwisha nyi? Kyumvwai! Kyafwainwa
kwikala byonkabyo ABYO BYOBYAAMBA AYE NKAMBO,
watongwelwa jimo. Kabiji ne muluwe na Mbila, wafwainwa
kwikalatu monka Lesa mo aambijile mba bikobiwa pa kyokya
kimye.

164 Abyo momonka Mosesa byobyo ajinga. Ao oene mambo kyo
aponejile pa meso akwa Lesa, ne kwaamba mba, “Lesa, Anweba
mwatumine.”

Aye waambile mba, “Ipatuleko obewa mwine ku joja
jibumba.”

165 Mwamona akya akyo Amiwa kyo mbena kulumbulul nyi?
Kimye kyonse kikala kintu kyazhobakana milanguluko ya
muntu, kyo bajinakyo mu kyaswa muchima wakwa Lesa.
Pano vulukai, waambijile jimo na Kyambo Kyanji kabiji
washinikishiwa na Kyambo Kyanji. Pano, Yesu waambile mba,
“Inge Amiwa nabula kuuba mingilo aya. . .yakwa Lesa, nanchi
abyo anweba kungitabila Amiwa ne. Mwamona, inge Amiwa
natupila. . . Kwaamba mba, ng’anyi mwi anweba wafwainwa
kuzhachisha Amiwa na bubi? Ng’anyi mwi anweba wakonsha
Amiwa nkumwesha mba Amiwa ne wabula kwitabila?”

166 Nikodema waambile mba, “Atweba twayuka mba Anweba
mwi. . .Laabi, Anweba mwafuma kwi Lesa, mambo kafwako
muntu wakonsha kuuba byobya bintu ne kanatu Lesa uji nanji.”
Mwamona? Nanchi kyamwesheshe mba Aye wajinga waitabila.

167 Pano, atweba twayuka jishimikila ja kipwilo. Pano bikai
pa milanguluko yenu. Kechi kimye kyapwa kala ne, mwamona,
nanchi telekaitu bulongo pano kabiji Amiwa nsakweseka
kwikala bukiji bukijitu amo Amiwa mo nakonsha kubila.
Amiwa—Amiwa nasaka...Telekeshai bulongo ku tepu.
Pano, awa yense ukonka kutanga jishimikila ja kipwilo,
wayuka mba aba Benakilishitu bamukimye kintashi kechi
bajingapo mu kabungwe ne, wajinga kipwilo kya Katolika
wa ku Loma. Pano, inge kuji bimye bimo kunyuma, Amiwa

nasaka muntu umo kuleta jishimikila ne nkumwesha. Amiwa ne
mulunda wamukyaji kyakwa Paul Boyd, byavula bikantampe
byamashimikila. Amiwa natwela mwakufunda akwa, Akya
Kipabi kya Kije Kya Nikeya, Akya Kije kya Nikeya, Kya
Bashakulu Bakunikeya, byonse byazhila byanembwa bya
kipwilo, abyo Amiwa byo nayuka. Myaka sate-fiili ayo Amiwa
byo nebafunda, natajile pe abo. Kechi kwajingapo kabungwe
ne. Akya kipwilo kya Katolika ke inabo wa tubungwe. Atweba
twayuka mba abo bo bukine. Kechi kyajinga kipwilo kya
bukabungwe ne, kyajinga na dinominesheni, kanatu kipwilo
kya Katolika. Kabiji kyambo kya katolika kyalumbulula mba
“ntanda yonse.” Kabiji abo balenga bupopweshi bwalengwa-na
kipwilo, ne kulengamo bunkambo bonse bwa mu Loma, kabiji
kyajinga lubaji lwa—lwawamisha lwa ntanda lwashinda mu
kyokya kimye. Kyajinga kipwilo kya ntanda, kabiji aba bonse
bakakonsha kubula kukokela akya bafwainwa kwipaiwa. Akya
Kinje kya Nikeya, mooba fifitiini amankondo, kimye bangauzhi
bakine ba kwa Lesa, byo baimene popa pa. . .

168 Kipwilo kya Katolika, kika pantashi kyatatwile, kika,
atweba bonse twikiyuka, Amiwa ne kifunjisha papo. Byepi,
kine, Akwila ne Pulisila wajinga kafunga, Akwila wajinga
kafunga wa—wa ku kipwilo kya Benaloma. Kimye Mupashi
Wazhila byo aponejile pa Pentekositi, Waponejile pa Bayudeya
kufuma mu kyaalo kyonse kiji mushi ya mwiulu. Bino moba
acheche panyuma ya kyokyo, Petelo wajinga na kimwesho
peulu ya nzubo, kuya ku Koneleusa’, mwina Loma, muntu
waoloka, kabiji aye walombele ne Mupashi Wazhila waponejile
pe aye. Panyuma ya kakimye kacheche kimye kyatatwile
bakantampe kwikitambula Akya. Akwila ne Pulisila baile mu—
mu Loma kabiji baile monka mu bukabungwe, nangwa, kechi
kyajingapo kyabukabungwe, bino kyaikajikilwe pantashi mu
kipwilo kyabena Loma. Kabiji, kimye byo bekyubile, bajinga
na—na balongo babo ne banyenga yabo.

169 Kabiji Kelondasa, mu bufumu bwanji bwakutangijilwa,
bamufungileko Bayudeya bonse kufuma ku Loma. Kabiji akya
kyo kimye kipwilo kya Katolika wa ku Loma kyo aambile
mba Petelo wajinga mu Loma. Mweshaipo Kinembelo kimo apo
mba byo ajinga. Aye kechi wajinga, mwaila Kyambo kya Lesa ne,
kabiji Abyo ibyo Amiwa byo naketekelamo. Pano bushe Petelo
wakonsha byepi, aye Muyudeya, wakonsha kwikala byepi na
kupopwela bakishi ne bintu byo baji nabyo, na kupopwela tulubi
ne bintu bikwabo? Kwepi...Mwamona? Bushe aye wakonsha
kuya byepi na lufunjisho lwanji aye mwine? Kechi muji maana
ne. Kechi kukila pa kyokyo ne kukila ba Polotesitati byo kiji.
Pembelelaitu, tusakufikapo pa kakimye kacheche, ne kulutwe,
inge Nkambo waswa. Monai. Monai pano, twatana kuuba mba
akya kimye kipwilo kyaamba mba Petelo wajinga mu Loma,

aye jishimikila waamba mba Kelondasa (kabiji Baibolo waamba
mba ne aye) watongwele bonse Bayudeya kufuma ku Loma.

170 Kabiji Paulo wapichile ku Efisesa ne kufika ku kitulu
kya peulu, watana babo banababwanga, kabiji wajinga kokwa
na kupepula Aquila ne Priscila. Panyuma yakuya kwabo,
pano batemwe bena Loma mu kino kipwilo batatwile kulenga
milanguluko yabo, kabiji ne abo babikapo kupopwela bakishi.
Kabiji nanchi aye Kosintatini, ao waikala ke inaja kyakiine
kya Bwinakilishitu ne kuketekela aye nsongwalume wakonsha
kwikala, bino aye wajinga mulwila ntanda. Kabiji aye wamwene
akya kiine kya bena Loma, nangwa Kkibese kikantampe
kyakyo, nangwa kalashi wabakamulanda, ao waswile kala alwa
lupulukilo kupichila mwi Kilishitu. Kabiji nanchi abo batatwile
kwiya nakyokya kyakuyukanikwa, mambo abo baambilenga
kuya ku Venus kabiji ne kubikwa kwa Maliya, ne ku mutwala ku
Jupita ne kubikamo Petelo, kabiji ne bikwabotu kabiji—kabiji
ne banababwanga, kabiji kyajinga kyayukanikwa bingi abwa
bupopweshi. Kabiji abo bajinga bakonsa. Abo, Benakilishitu
bakonsha kufwal!

171 Kabiji kipwilo kya Katolika kyaamba mba, “Atweba
twajinga ntendekelo.” Abyo kine bukine, kipwilo kya Katolika
kyatatwile pa Juba ja Pentekosito. Bino kuno kokuji akya kiji
mwi aye: aye waletele kabungwe kabiji ne kwikeletamo (kufuma
ku Kyambo) lufujissho lwaikajikwa lwa buntushi. Kabiji alwa
lufujisho lwaikajikwa lwa katataka kya d, anweba bantu
kupitaila teni sauzande wakala bakonsheshe kuvuluka doguma
wakatataka: kusuntulwa kwa Maliya, panyuma yakupitapo
myaka teni. Lukwabo lufunjisho lwanungiwepo mu kipwilo.
Kyalinga amba kwikale Kinembelo, ke lufunjisho lwaikajikwa!
Kabiji abo bakemupa anweba kukwatakanya ponka pano, abo
“kechi batako muchima ku byaamba Kinembelo ne, kijitu ku
byaamba kipwilo.”

Abo, awa pulisiti wambujile mba, “Lesa uji mu kipwilo
Kyanji.”

Amiwa naambile mba, “Lesa uji mu Kyambo Kyanji.”

172 Aye waambile mba, “Kyawama, awa Baibolo ke jishimikilatu
ja kipwilo kitanshi kya ba Katolika.”

173 Amiwa naambile mba, “Nanchi Amiwa ne Katolika
mutanshi.” Amiwa naambile mba, “Akyo kindengela amiwa
kwikala Katolika kukila ne obewa, byo uji pulisiti.” Mwamona?
Amiwa nambile mba, “Inge byokiji, nanchi Amiwa yami
kyokya.” Amiwa naambile mba, “Mwamona, Amiwa naketekela
byonka byafunjishiwa batumwa. Anweba mwaketekela muntu
byo atwezhamo mukikye.” Kabiji abyo kine byo kyailenga. Kine,
byo kyajinga. Kyaile na kyokya, mujishindatu jimo.

174 Pano monai, jishimikila, nanchi batatwile kubikapo
mafunjisho a bantu, mafunjisho akwabo, kabiji Paulo

byo aishile, atweba twayuka, mwaila jishimikila, amba
kechi watambwilepo kipwilo kitanshi ne, mambo kechi aye
wakonsheshe kwimana na kupopwela bankishi ne. Kabiji aye
wapempwile kipwilo kya bubiji akyo kyo babikileko, kipwilo
kya bubiji kya ku Loma.

175 Kabiji kimye akya Kije Kyanikeya byokyaishile, akwa
Kositantino wamwene awa mulanguluko wabuumo bwa
mubufumu. Akya kyonka kintu kimo kwi Ahaba byokyaubikiwe
ne Yezebele, kasa asongolwa kokwa kuno. Mwamona? Kabiji
kimye aye poakamona akya kintu kyabuumo mu bantu banji
kabiji aye walengele kyalo kikantampe kyabulume kufuma
momwa, aye walangulukile amba abo bakakonsha kusenda
bupopweshi bwabo, nanchi aye walengele aye kipwilo-kyalo
kyabupopweshi kufuma mwi abo. Kabiji kimye abo pobajinga
na Kije Kyanikeya, kabiji ano mepuzho ashile monka kana
kwajinga Lesa umo, nangwa basatu; kana abo bakonsha
kubatizha mu Jizhina ja Yesu Kilishitu, nangwa Taata, Mwaana
ne Mupashi Wazhila; onse mepuzha aletelwe ku—ku kino
kitambo kokwa. Kabiji, kimye byo kyaubile, bamo bangauzhi
bakala baishile kookwa kechi nakintu kikwabo ne kanatu
bikoba byamukoko kasa bavwala kuzhokoloka nabo, kabiji
kasa babena kuja bishu. Kijitu bulongo! Bino abo babinemanga
bajinga kala kasa baingila monka kujishinda jabo mukipwilo,
bebimvwetele na maana a muntanda. Bino bajinga na ABYO
BYOBYAAMBA AYE NKAMBO. Aye waile mu mfishi ya
butunshi pa myaka kiumbi kimo.

176 Bino aye  wachibawile abya  bintu  bikwabo,
mukwibifumyako. Abyo ibyo. Anweba kuuba mwipaya Akya
ne. “Amiwa kabwezha bintu byobyajinga, byo byaamba aye
Nkambo, myaka yonse yaja abye bintu.”

177 Nanchi dnominasheni yanungilwepo ku lolwa lufujisho
lwaikajikwa. Kabiji ne kwikyuba akino, mukubikapo alwa
lufujisho lwaikajikwa, akya kyonkatu monka mukipwilo,
jishindatu jimo ja dinominesheni uji yense jo akonsha
kushiilamo mu Kyambo kya Lesa, ke kubikako mafunjisho
abantu mukifulo kya Binembelo byazhila, ke kweseka kulenga
bisho byenu nangwa lufunjisho lwa kipwilo kyenu, nangwatu
kikale kyapusanako na Binembelo. Pano mwakonsha anweba
kuzhachisha byepi kipwilo kya Katolika, inge anweba mubena
kuuba bintu bimo byo baubilepo? Bushe mwakwatakanya
nyi? Kijitu bulongo. Inge, pano langulukai Binembelo kechi
byakonsha kukakalwa ne! Mafunjisho a kipwilo ke bubela,
kyakutatwilapotu. Kabiji umvwe mwaitaba dinominesheni,
obewa uji kala na mafunjisho a bantu, mambo ke kintu kimo
kyanungwako. Kechi kiji mu Kinembelo ne. Kechi kiji mu
Kinembelo ne.

178 Kechi kujipo kintu kya kwamba mba kabungwe ne. Yesu
kechi waambile mba, “Amiwa ne mutuma anweba yainga

panopantanda ponse, ne kulenga kabungwe ne.” Ine, mwane,
kafwako kintu kya yewo musango yeo ne! Kuuba kikye,
ke kukana Binembelo byazhila. Kimye akye byo kyaubilwe,
kyajinga kyapipulwa kufuma ku “Kipwilo monka mu kusemwa”
kuya ku “kipwilo ku mafunjisho a bantu ne mafunjisho a
kipwilo.” Kechi kipwilo ne, ndekai amiwa ndombe lulekelo lwa
mambo; kifulo kya bwenyi! Anweba mwasemekwa mu Kipwilo,
pakuuba mba anweba munungakane mu kifulo kyabwenyi.
Kechi kipwilo kya Baptist ne, kipwilo kya Methodist, kipwilo
kya Pentekosito ne. Ke nzubo ya bwenyi ya Baptist, nzubo
ya bwenyi ya Pentekosito, ne nzubo ya bwenyi ya Methodist,
kwimvwanga nabo. Anweba kechi mwakonsha kwinungako mu
Kipwilo ne. Kechi kujipo na kintu kya musango yeo ne. Anweba
mwasemekwa monka mwi Akyo. Nikodema waambile byobyo.
Nanchi anweba mwamona po muji? Oo, ami!

179 Ao oenemambo kika Amiwa kyonaimena kyokya. Kechi
kwimena bantu banji mukyokya ne; ke ndonda ayo Amiwa
yonaimena. Mambo abo kechi bakonsha ne...Umo wa mwiabo
bakulumpe nangwa kintutu kikwabo, kimo kya mu byobyo
bipwilo tusapwila kintu kimo kiji mu Baibolo akyo kyapusanako
na lufunjisho, abya byubilo amba abo byobaji nabyo amwa
monka mu kipwilo, aye bamufumyamo monka bulongo nobe
byobya. Ee, mwane. Bamo ba mwi abo batama bingi kyakuuba
mba kechi bakonsha ne kuleka kusangululwa kwiya ku kipwilo
kikwabo ne kanatu waikala umo wa bantu babo. Kika, byo
baji. ..

180 Muntu umo kimye kimo wapainenga musapwishi. ..
Monka muno mu kyaalo, awa musapwishi mucheche mukote
waimenenga popa kuno mumukwakwa, mukujila ne kulomba
bya lulapilo, kabiji ne kwamba mba, “Iyai, mutambule Kilishitu,
ne kuyuzhiwamo na Mupashi Wazhila,” kabiji ne bintu biji
byobya. Kabiji muntu umo wafumine mu kabungwe ka
Pentekosito waishile na kupana ku muntu dola mu maboko
anji, kabiji wakonsheshe kulapila mambo aye wiswikile
mubyabukende mukwimena kipwilo kyanji. Ambai pa Katolika!
Abyo ibyo. Kabiji anweba mwayuka pakyo Amiwa kyo mbena
kwambapo, ne apo; nangwa akye kipwilo kyuba, nangwa
byonkabyo. Kijitu bulongo.

181 Ubai kikye, kukana Binembelo, abye byo byubiwa, kikala
kyampipulwa umvwe anweba mwabikako lufujisho kabiji
ne kwingungako ku kabungwe, anweba ponkapotu mwaswa
alwa lufujisho lutanshi, ’kechi Kyanembwa ne, nanchi ke
kintu kimo kyanungwako. Kabiji alwa lufujisho ke kintu
kikwabo kyanungwako, “kwikibika pa kyokya kifulo,” kibena
kusenda kifulo kya kusemwa. Umvwe anweba mwaswa kya
dinominesheni, anweba mwaswa kunungako alwa lufujisho.
Kijitu bulongo. Umvwe akye kyaubiwa, nanchi kyapimpulwa
kufuma ku “Kipwilo kupichila mukusemwa” kuya ku

“mafunjisho abwenyi a bantu nangwa a kipwilo.” Mambo,
mwamona, ke lufunjisho lwa kipwilo akyo kine, kechi mwaila
Binembelo ne.

182 Pano, Yesu kechi waambile mba, “Yainga panopantanda
ponse na kulenga madinominesheni ne, yainga mukabungizhe
bantu pamo ne” Aye waambile mba, “Yanga ukalenge
banababwanga.” Anweba mwikiketekela nyi? [Kipwilo kyaamba
mba “Amena.”—Waku.] Amena. Nanchi, anweba mwamona,
anweba mujitu pamo.

183 Telekai, tajishai kuno. Twayai tushinke nakintu kimo
kikwabo kuno, kitusenda kintu kimo kyakosa bingi pakino
kimye. Baanga baji na lexicon wa Kigiliki, Ke Efatiki Diyagolotti
kufuma ku awa sendwe wakala, Ngiliki? Kijitu bulongo.
Kitangai kyo, sendai musango yense yemubena kukeba anweba.
Tolai amwa monka mu lalimbulali ne kusendamo alwa lexicon,
Kingiliki lexicon. Tangai Lumwekesho 17, kabiji umvwe anweba
mutangepo papo, King James Papo waamba mba, kabiji
akye, “Aye watwajile mu Mupashi; kabiji Amiwa namwene
mwanamukazhi kasa aikala pa lukinyama wachijisha, wayula
na—na mazhina a mwenga.” Pano, abyo King James byo aamba.
Bino kilumbululo kitanshi kintutulu kyaambile mba:

.. .basendele mu mupashi. . .kabiji Amiwa namwene
mwanamukazhi. . . wayula ma mazhina a mwenga
avula,. . .

18¢ Paji lupusano lwabaya bingi pakachi ka “mazhina a
mwenga” ne “byamwenga a mazhina avula.” Pano talai. Atweba
bonse twayuka mba akya kyajinga kipwilo kya Benaloma
wayikele pa tutumbatumba sebeni, na kutangijila bulume bwa
ntanda. Kabiji watelelwe mba wajinga “pite,” kabiji wajinga
“inanja ba pite.” Kika? Pite kyo kika? Kyakonsha kwikala ke
mwanamulume? Wafwainwa kwikala mwanamukazhi. Nanchi
inge mwanamukazhi, wafwainwa kwikala kipwilo; aye wajinga
inanja bapite, pamotu nobe byo ajinga. Kabiji talai, monai,
“Mwi aye!” Lekai kifikizhiwe. “Mu mazhina anji a mwenga.”
Kyokika? Pano, bamwingilo muno kabiji ne boba bapatepu,
twayai tukwachijile mutende wetu. Nga oa byamwenga bya a
mazhina byobika? Methodist, Baptist, Presbyterian, Lutheran,
ba Pentekosito, ne bikwabotu. Byamwenga a mazhina avula,
mambo ke kabungwe, ne kwipaiwa na Lesa, byonka byo ajinga
aye.

185 Kabiji abo, mu oa mabumba, bantu baamba mba, “Kika, aye
ke Methodist, kabiji wauba kikye. Aye ye Pentekosito, kabiji uba
kikye. Aye ye Presbyterian, kabiji uba kikye.” Abo booba bintu
byonse pa kalenda, wayuka kyokyo. Kabiji kyo kika? Ke mazhina
afwainwa kwikala nobe-Kilishitu kabiji ne kutelwa na jizhina ja
Bwinakilishitu, kabiji ke byamwenga bya mazhina avula! Abyo
kechi bipwilo ne. Abyo ke byabubela byatelwa mba “kipwilo.”

Abyo ke mwakukokolokela! Pano anweba mwamona akyo kika
Amiwa kyo naimena kabungwe? Kechi bantu ne, ke ndonda
ya kabungwe, mwamona, mazhina, byamwenga a mazhina
avula (talai) ke mwakukokolokela, byabubela byatelwa mba
bipwilo. Methodist kipwilo, kipwilo kya Baptist, kipwilo kya
Presbyterian, kipwilo kya Pentekosito, kipwilo kya Lutheran,
kipwilo kya United Brethren, kechi kujipo kinta kyabyobya ne.
Akyo kechi kyabukinembelo ne.

186 Kujitu Kipwilo kimo, kabiji kechi anweba mwakonsha
Kwinungakanya ne. Anweba mwafwainwa kusemekwa monka
mwi Akyo. Anweba mwatongwelwa jimo Nakyo. Awa Mubiji
wa fyamika wa Yesu Kilishitu awa...Mubiji wafyamika,
byonkabyo, wa kwa Yesu Kilishitu pantanda, na Kyambo
kyalengwa na kusololwa. Bana babalume ne babakazhi bakwa
Lesa, abo kechi batanwapo mukiji kyonse ne. “Lupukaimo
mukachi kabo,” Aye byo aambile. Ee.

187 Talai, bukiji pano. Amiwa kechi mbena kukeba
kwimulondolwela ne, bino inge anweba mwakonsha kumpako
mamineti akwabo acheche, Amiwa nsakuya bukiji bukijitu amo
Amiwa nakonsha kubila, bino Amiwa nakeba mba anweba
mwikitambule, pakuuba mba anweba kechi mwakonsha
kwikitupila ne. Mwamona?

188 Vylukai, maama Loma, watainwe pe aye, pa byamwenga
mazhila a avula, inanja ba pite. Nanchi inge abo ke bapite,
nga pite yeng’anyi? Nga pite yeng’anyi? Kintutu kimo nobe
pite. Ke mwanamukazhi wikala wabula bukishinka ku luchipo
lwa masongola anji. Kabiji kipwilo kiji kyonse kyamba mba
akyo kyo Kipwilo kya Kilishitu, kabiji wakana Kyambo kya
Lesa, aye kechi waikala nabukiine bwaluchipo lwa masongola
anji! Nanchi aye walenga mambo a bukende nakubikapo alwa
lufunjisho, lwaikajikwa na byamuntanda kabiji ne milangwe
yanji, mukifulo kya kuswa Kilishitu ne bulume bwa lusanguko
Lwanji konka ku Mupashi Wazhila. Kabiji aye ye inanja ba
pite wauba kintu kimo. Mpuki kechi yakonshenka kutelwa mba
“byaluwankana,” anweba mwayukatu; mwamona, umo wa mu
sikisi, kabiji ke kichika kya danzeni kyakikwabo. Bamo bantu
bamubibye banyemena monkamwa nakulenga byakusekesha
byaba Katolika, kabiji ne kutanwa kukyokya kintu kimo kyabo
abo bene. Aye wajinga inanja balubatizhilo lwa bubela lwa mu
meema. Aye ye inabo wa bukamonyi bwa bubela bwa Mupashi
Wazhila, kabiji uya nanji pamo. Pano twayai tumone.

189 “Bushe akyo kyakine nyi, Mulongo Branham?” Lamai
mutende wenu pa kakimye kacheche.

190 Mwamona, aye ye inabo wabyamwenga a mazhina a avula,
mwakukokolokela bantu bo batwelelemo, kabiji ne kuleta

banabakazhi baji na suki yakwichika, bapeta, banyimbi

bakwaya, kupepa fwaka, tolai kijilo, misango yonse ya bubipisho
bwa pantanda, kabiji ke kya kwitutulako ku wabula kwitabila.
Bushe Timoti kechi waambile pa kikye ne, aye Mupashi
Wazhila nenyi? Talai. Mwamona, aye, Loma, ye inabo wa
bonse. Mwamona? Anweba mwaubile byonkabya kukabungwe
nobe byonka byobaubile amba aye wikyubile, ne kuletelamo
mafujisho kyalinga mba balete Kyambo, mambo akuuba mba
jibumba ja bantu bejibika pamo, bakulumpe ne mabishopu ne
bakwabotu baambile mba kyafwainwa kwikala mujije jishinda,
kabiji abyo kine byo kyamwekele ku Loma. Kabiji anweba
esekai kyokyo, mulongo wami kafunga, swai Kyambo kyonse kya
kukibelo! Pano atweba tusakumona inge Lesa wakubujile,
nangwa ine, mu maminetitu acheche. Mwamona? Kijitu bulongo.

191 Mwamona, aye ye inaja bonse, mambo aye wajinga mutanshi
kufumyapo ndondolwelo ya Kinembelo kyenembwa kabiji ne
kubikapo mafunjisho aikajikwa, mambo bakaine bangauzhi
bashingwa manyi abo bajinga na bumi bwashinikishiwa, na
Kyambo. Mambo a maana abo, muntu wajimuka, Bufumu
bwa Bwinaloma, ne bakwabotu, baswile Bwinakilishitu, bino
kukeba. . .kiswayi mu jishinda jabo abo bene. Mwamona? Abyo
ibyo. Abo bekikeba mujishinda jabo abo bene.

192 Naamani wakebele amba mbumba yanji ifumeko monka
mu meema a mukyalo kyanji, aye kechi nobe meema a mu
machipa a mu Yondano ne. Bino inge aye kechi wakonsheshe
kufumyako mbumba yanji ne, aye wakonsheshe aye kwenda
monka mumateshi nobe ngauzhi byoamubujile aye. Mwamona,
Lesa kechi uji na mushingi wa muntu ne.

193 Monai, aye wajinga dinominesheni mutanshi. Talai pa baana
banji babakazhi, baubile kintutu kimo, banungako mafunjisho
a bantu ne mafunjisho a kipwilo mu kifulo kya Kyambo. Kechi
mumbule amiwa ne; mweshaipo umo ao wabula kufuma ku
Kyokya. Mweshaipo amiwa kafunga umo ao wakonsha kuswa
akya Kybukiine, amba abo kechi basakukonsha kwimunyema
anweba mukyokyo ne, kanatu anweba mwayukanyikwa muyewa
musango, mwayukatu, abo bafwainwa kukukwachijila anweba
mambo akuyukanyikwa nangwa kintu kimo. Kijitu bulongo.

194 Pano monai pa Lumwekesho 18, pa mamineti acheche,
veeleshi walondelapo, kyapitala kyalondelapo, panyuma
ya Lumwekesho 17 waubiwa kabiji—kabiji ne kumwesha
kyafyamika kya yiwe Miss Babilona. Kyapitala kyabu 17
kya Lumwekesho kyaambiwa mba ke kipwilo kyaikala pa
tutumbatumba sebeni, Muzhi wa Vatican, ye utangijila bonse
bamfumu ba panopantanda (abyo kine ibyo), ne Ndamakyalo
ne aye, ne bakwabotu. Uu-uu. Nanchi, bino uji konka, kasa
akwachijila mwekelo ya muntanda yanji mu kuboko kwanji.
Abyo kine ibyo. “Ng’anyi wakonsha kulwa nanji?” Abyo ibyo.
Atweba bonse twayuka kyokyo. Pano kika kyakwikela ku kintu

kimo kyakwatakana nanji? Pano monai mu kyapitala kyabu
18, ke kyokya kyapitala kyalondelapo panyuma yakyafyamika
kyanji kyalondololwa. “Wikala mu tempo ya Lesa.” Bino, papo,
juba jikwabo. . .

195 Zella Braitman, kana muji muno bufuku buno, Zella? Aye
waletele, uji mu kibamba kokwa pakino kimye, Mwenyi Wetu
wa Pamulungu, pepala wa ba Katolika. Kabiji kipepala kya
Katolika wakumbwile wamwingilo. Waambile mba, “Bushe
anweba mwajikwamba mba, levalandi, amba bushe...Mu
manambala abena Loma a mu Vatican, nangwa kuji pa jitanda
ja Papa, kyanembwa mba, ‘Vicarivs Filii Dei, kyalumbulula
mba, abo,” mu ki Katolika popa, “amba ayo yo—yo nambala ya
lukinyama ya Apokalapusi?”

196 “Kika,” aye waambile mba, “kinetu, byo kiji. Kine,
kikapanga sikisi aduleendi sikisite-sikisi. Abyo kine ibyo.”
Kabiji butangi bwa bena Loma, akyo kyokyonka. Bino apano
po panji mukumbu, walumbuluka, kyayulwa na milangwe,
waambile mba, “Bino, mwayuka, jizhina jobe mu mulaka umo
wakonsha kusokwa kintu kimo.”

197 Awe muntu waambile mba, “Wami, ke pepi nobe kintu kimo
mu mulaka umo.” Aye wikisopejile. Waambile mba, “Mwamona,
Amiwa jina pepi nobe sikisi aduleendi sikisite-sikisi, ne apo.”
Waambile mba, “Kwajinga ma aduleendi a mwiabo.” Waambile
mba, “Kimye kyonse kintu po kyaimena, muntu umo uji na sikisi
aduleendi sikisite-sikisi.” Kabiji waambile mba, “Levalandi,
bushe mwayukapo mulaka umo wa jizhina jobe ja antikilishitu
nyi?” Waambile mba, “Kika kyo ubena kutalapo?” Talai pa
milangwe.

198 Bino Mupashi Wazhila wayuka bulongo. Talai. Akya
kyakonsha kwikala, jizhina jami bakonsha kwiji sopelela na
bya sikisi anduleendi ne sikisite-sikisi, bino Amiwa kechi
nafikilamo nabyatongolwa byonse ne. Amiwa kechi naikala
pa katumbatumba ne. Amiwa kechi mbena kwamba bibye
bintu ne. Amiwa kechi ne kafulumende ne, mwamona. Abyo
ibyo. Awa iye Aye yeabena kwambapo. Nanchi milangwe
yenu ya muntanda akaya ku kintu nangwa kimo, mwane,
abyo ibyo, mu Kyeenyi kya Mupashi Wazhila. Amiwa kechi
nakumanyapo byashala ne, pakuuba aye wikyuba. “Wikala mu
tempo ya Lesa, na kwimwesha ayemwine ye Lesa, kabiji waikele
pa tutumbatumba sebeni.” Amiwa kechi naikala pamitumba
sebeni ne, inge kyafikila sikisi aduleendi sikisite-sikisi. Amiwa
kechi nsambakanapo ya byonse byashalapo ne, bino aye
wikyuba. Mwamona, abyo byokiji. Mwamona? Nanchi ikalaitu
mu Mupashi Wazhila, “Anweba kulangulukila jimo bya kwamba
ne, mambo kechi anweba mukambanga ne; ke Bataata.”

199 Nanchi milangwe yenu byepi ne Kusemwa kupya kufuma
Mwiulu kwesakanya pamo na bibye bintu pano pantanda,

abye—abye byakonsha kwikala ke babingelekezha mukyokya
nyi? Kika, abo bayuka bingi kila kintu kimo kyakicheche
ne kyafyamika. Nga Mosesa wakonsha kwimana byepi byo
alondejilenga Mikambizho yakwa Lesa, mu kutaya mukombo
wanji kabiji waalukile mu muloolo, kabiji kuno kwaishile aba
babingelekezha kokwa ne kwikyuba akya kintu kimotu? Bino
Mosesa waimene ne jikwabo, byo ayukile mba walondejile
Kyambo kya Lesa, kabiji muloolo wanji wajile ne bonse
bashala. Mwamona? Nanchi umvwe anweba mwakokela ne
kutambula. . .Kika kyo akonsha kuuba byo ebatangijile kuya
ku ntanda ya mulaye, kabiji akwa kwajinga Kalunga Kachila
kajinga kimiko kwiabo, bino jishinda jakwa Lesa jajinga
konka kasa jatoka mwakupita monka. Amena. Waambile mba,
“Imanaitu nzoo, kabiji ne kumona Lukumo lwa Lesa!”

200 Umvwe Kkiji mujishinda ja mwingilo, kulondela Kyambo,
kyaimana popa kabiji ne kwikimona kyashikuka. Amena.
Amiwa njina myaka fifite-fili, na kumwingijila Aye pa myaka
sate-fiili, inge Amiwa kechi najinga na myaka teni milyoni ya
kumwingijila Aye. Amiwa kechi na Mumonapo kukakalwa ne,
bino Kyambo Kyanji kasa kyalamwa. Abyo ibyo.

201 Pano talai, panyumatu ya bubi bwanji, byafyamika byanji
bya onaika. Atweba twaikala na kyokyo kimye kyapita
kunyuma, atweba twikiyuka.

202 Pano kyapitala kyalondelapo, talai pa Lumwekesho 18.
Lekai Amiwa nekyambepo pa mineti umo. Kyakonsha kwikala
kintu kyawama, kechi kyakonsha kwitusenda ne bino pa
mamineti achechetu, kabiji kyakonsha kulumbululapo kintu
kimo kwi anweba. Amiwa naketekela byo kyubiwa.

203 Pano twamona papo, mu kyapitala kyabu 17, veeleshi wabu
5:

.. .ponka pa kilungi kyanji pajinga kyanembwa amba,
KYAFYAMIKA, BABILONA MUKATAMPE, INAJA BA
MPITE, KYABUNYA KE KYA PANOPANTANDA.

Kabiji talai.
Kabiji Amiwa namwene mwanamukazhi (kipwilo)
kasa apendwa na mashi abazhijikwa, kabiji ne mashi

a bakamonyi ba kwa Yesu:...kimye abyo Amiwa bo
namumwene, Amiwa namukuminye bingi kukantampe.

204 Mwamona, pa kumumona aye, wajinga kintu kikantampe
kyawama bingi. Kabiji aye wajinga inanja bampite, bupopweshi,
madinominesheni, byonse byo aubile, mwamona, ’'mambo
batwezhezhemo mafunjisho a bantu byonka byo baubile. Pano
talai, talai pa Lumwekesho pano, kyapitala kyabu 17, na veeleshi
wabu 18. Pano monai.

. . .panyuma ya byonse bintu (panyuma ya byafyamika
byanji byasololwa), panyuma ya bibye bintu Amiwa

namwene malaika mukwabo kasa ekila kufuma mwiulu,
kasa aji na bulume bukatampe; . . .

205 Pano, akuno kekwiye muluwe mukwabo kasa abena kwiya,
mukyapitala ikwabo, kyafyamika kyanji kyasolokelwe. Pano,
akye ke kifulo kyanji kyafyamika kabiji ne kyafyamika kya
baana banji. Mwamona, atweba twayuka kiine bya mulengele
kwikala pite: mambo walengele bukende ku Kyambo kya Lesa.
Kabiji akyo ikyo kyamulengejile aye kwikala kabungwe. Aye
kechi wakonsha kwikala kipwilo kya Baibolo ne kuswa kyokyo
ne. Kabiji kafwako nangwa kabungwe kanji konse kakonsha
kubula kusenda Kyambo kya Kyokya (monka mokyanembelwa
Akyo ne) nangwa kikale Baibolo wa kipwilo. Kabiji kafwako
nangwa umo wa mwiabo uji byobya ne, ao Amiwa ye nayuka pa
kikye, kafwako nangwa umo ne. Nanchi akwa, mwamona, nobe
byonka byobakonsha kwibungizha aye bintu ne, (byonse bibiji
ke Kinembelo ne kyakushinina) aye wafwile ponkapatu, aye
waswile alwa lufunjsho. Pano talai, pano akyo kyo kyamwekele.

206 T.esa watumine, mu kikye kyapitala kyabu 18, malaika
wabulume, panyuma ya kyokya kyafyamika yayukanyikilwe,
malaika mukatampe, nangwa, muluwe. Talai kuno.

.. .pakupita bibye bintu Namwene malaika mukwabo
kasa ekila kufuma mwiulu, na bulume bukatampe;
kabiji ne ntanda yasamine bingi nakyeya kya lukumo
lwanji.

Kabiji wabijikile. . .na kyasuntula jiwi jikatampe, . . .
Babilona (kivundakanya) ng’ingijilo itkatampe ibena
kupona,. . .kabiji waikala ke mwakwikala bya
badiabola, . . .mukukwata mupashi yense watama,
kabiji ke mwakulamina aba babipa ne batama. . .aba
bang’onyi ne banyama babipa.

Kabiji byalo byonse bya bantu byatoma ku binyu
lusako lwabulalelale bwanji aye, kabiji ba mamfumu
ba panopantanda...bauba mnanji bulalelale aye,
kabiji moba mwenejile bonse bapano pantanda abya
byalumbuluka byabunoshi monka mu byalukumbwa
byanji byavula lukantampe.

207 Talai, panyumatu ya kuyukanyikwa kyafyamika kyanji,
musango aye byo ajinga, ne byo ajinga, ne byajinga baana banji
babakazhi, kyafyamika kyayukanyikwa, nanchi Lesa watumine
malaika, muluwe wa (kika?) byo abena kwita, “Lupukaimo!”
Aya Mbila ya kimye!
... Lupukaimo kufuma mwi aye, bantu bami, kechi
mwikale bakutambulako myalo yanji ne. . .

Aye ukamufinga aye. Talai.

208 Lupukaimo kufuma mwi aye! Lesa watumine malaika
wabulume, nangwa, muluwe. Kabiji Kyeya kyanji kechi kyajinga

mu koona ne, Kyapalang’ejilemo panopantanda. Kyafumine mwi
aye! Kika? Aye, ne banyenga yanji, pamo. Mu kumwesha ntanda,
kabiji ne kwita bantu Banji kulupuka kufuma mwi aye. Bino,
mwayuka mba abo bo Bukine. Muluwe watuminwe kufuma
Mwiulu, mu kwita bantu bakwa Lesa kufuma mu Babilona.
Kabiji Kyeya kyanji kyasamijile mu ntanda, Mupashi Wazhila
mukatampe.

209 Monai, Baibolo waamba mba, “Aye ke mwakwikala, kabiji
mwakukwachila byabipa, bang’onyi babipa.” Kechi bampungu
ne, pano, ine, ine, ine, ine. Bababikwanga, “batama, bang’onyi
babipa,” abyo byo bamukambizha aye. Aye ke mwakwikala
byonse byayulwamo, byonse byabipa momwakwikala. Nakika?
“Byayula na byamwenga bya mazhina,” byapusana na
Kinembelo. Wabubiji Timoti 3 waamba mba, Mupashi Wazhila
ubena kwamba, “Mu moba akapelako abo bakonsha kufuma
Kulwitabila kabiji ne kongolokela kumipashi ingi yatama.” Ne
apo kyaambiwa mba, Mupashi Wazhila waambile mba: “Amba
mumoba akapelako abo bakatamana, mwailamilanguluko
yabo.” Kyakilamukutama: “Apeshe Lesa, wi wa kulubaji
Iwetu, nangwa kechi muji na jizhina jenu mu buuku wetu ne,
obewa walubilamo.” Hmm. Washikwa! Kyabubipisho! Hmm.
Amiwa naketekela mba Amiwa kechi mbena kukozhang’ana
ne, Amiwa naketekela mba Amiwa mbena kuuba bulongo.
Kyakilamukutama, bang’onyi babipa, aye wibabika pamo.

210 Vylukai, Lesa ke Mpungu. Aye witelele Ayemwine mba
Mpungu. Kabiji Aye watele Yakoba mba mpungu. Kabiji atweba
twibana bampungu Banji. Amena. Aye watele bangauzhi Banji
amba “bampungu.” Kabiji awe malaika wiya mukumwesha ne
kwita!

211 Nobe biji mibila yami ichechetu amba Byonka Mpungu
Byoasandang’anya Kinsa Kyanji. Awa mpungu mucheche
wakala walondejilenga aja jike janji jakala jazhokolokelenga
mulubanza kimye kyonse, kasa abena kupalaya nakuzhokoloka,
bino aye kechi wajilenga byobya bintu byo ajinga nabyo
ne, mwandalo, ne banabakazhi bampeta, suki yo baichika,
ne tuputula. Aye kechi wakonsheshe kuuba kyokyo ne. Bino
kechi wayukilepo kintu kikwabo ne kanatu kyuya kya kyanje
wakala. Bino juba jimo mpungu wamutaine aye. Aye wabijikile,
wamutelele aye mba, “Mwaana, obewa kechi wi umo wa mwiabo
ne. Fumamo mwi aye!”

Waambile mba, “Maama, kika kyo nakonsha kuuba Amiwa
nyi?”

212 Waambile mba, “Pukumuna byapi byobe kabiji ne kutatula.”
Ku toloka kutanshi, aye wafikiletu monka mukifulo, monka
mukachi ka kabungwe. Waambile mba, “Mwanami, usakwiya
peulu kukila popo inge ne Amiwa kechi nakonsha kukutana
ne. Wafwainwa kutambula maulu obe kufuma panshi.” Aye

ukamusenda na kutumbuka. Aye wataine mba aye wakonsha
kutumbuka. Aye waishile na kumwita. Abyo ibyo.

213 Bino awe Inaja Bambilona wajinga ayemwine na
jibumba jabanzolo, bakonshenga tupyopyo, bempenta kyonse,
bakwichinka nsuki, betela abo bene amba “Benakilishitu.” Aye
uji nalukelo kyakwikala kyayula bonse. Anweba basapwishi
mwimana ku pulupiti kabiji ne kuswisha banakazhi kwikyuba
kyo, bumvu pe anweba, mukulenga dinominasheni wenu
byavula. Lesa ukemukabila anweba kyokyo kumaboko aenu.
Lupukaimo kufuma mwi aye! “Mikoko yami yumvwa Jiwi
Jami.” Ke lupata lwa kuuba bibi, ba kwilundumika, ba
kwilundumika, ba kutemwa bya lusangajiko ne kutemwa Lesa
ne, kyangwamina kwikala nobe ntanda kukila kwikala nobe
Kilishitu. Umvwe mwamona mwanamukazhi uji nabyavula
byakwipoloya, kimwesha amba aye wabujilwa mukachi kanji
kafwamo kijimo ne. Aye mukachi kanji muji bubela. Abyo
kine ibyo. Inge mwanamukazhi. .. Amiwa namwene juba jimo
jikwabo, na suki ya mazhamatamba, abyo ibyo, na byonse bintu
bya mazhamatamba monka mu meso abo.

214 Pano, inge anweba—inge—inge anweba kechi mwajinga
na suki ne, kabiji—kabiji wakebele anweba kuvwala nsuki,
kyakonsha kwikalatu bulongo, bino, kuvwalatu umo ubena
kumweka nobe muntu. Kabiji inge anweba kechi mwajinga
na ngala ne, kabiji—kabiji wakebele anweba kuvwala aya
ngala, kechi mwikale nabyo nobe byakusona ne yaikala yanema
yakumika ne, ikalai—ikalai nangala ituntulu. Inge anweba kechi
muji na bibye bintu ne, kijitu bulongo. Inge anweba kechi
mujipo nameeno ne, sendaipo inge abo bakonsha kulengapo
amo, sendaipo amo. Bino kechi mufumyemo meeno enu-ao
emupele Lesa ne mambo amba ao afinakana acheche ne,
kabiji ke meeno awama bingi, ne kusendapo amo ne. Kechi
mwafwainwa kutenda nsuki yenu ne, nangwa kintu kimo
ne, kabiji kyamweka nobe kintu kimo kyafuma kuntu kumo.
Kechi. ..Inge anweba mwiufika, kabiji anweba kemukebe
amba mwikalengela anweba bene kumweka nobe muji batoka
ne, kijitu bulongo, Amiwa nalanguluka. Bino anweba kechi
mwikala nobe byajinga Yezebele ne, nobe ao wimpenta mubiji
yensetu ne.

215 Kabiji anweba batemwe ba ki Pentekosito, mwibaleke
banabakazhi batenda nsuki yabo, inge Baibolo waamba mba
lukumo lwabo! Kabiji kechi kikonshenka aye kulomba kasa
anji nansuki nobe byobya ne. Kabiji nangwa byonkabyo
ne kwibaswisha abo kwiya ku pulupiti ne kusapwila
Mamboawama, ne kwimba mu jibumba ja banyimbi, ne
kufunjisha sukuulu wa Pamulungu. Kimulenge bumvu anweba!
Anweba mwafwainwa kumvwa bumvu anweba bene. Kika
kyo Amiwa kyo naimena kabungwe? Anweba mulanguluka
mba Amiwa nakonsha kubika kintu kimo kiji byobya nyi?

Amiwa nayuka ene mambo anweba kyo mubila kikye, mulongo.
Anweba mwayuka bingi bulongo, bino inge anweba mwakonsha
kufunjisha pa kyokyo, anweba mukaluka ke maofweshi
akatampe, kabiji bakakuchibako ku lumvwang’ano. Apeshe
Lesa pa mambo a lutundaiko lwenu inge anweba mwakonsha
kwikyuba. Abyo ibyo. Lesa ukemupesha anweba.

216 Pano awe malaika waambile mbaka? “Fumamo mwi aye!”
Ee, mwane. Awe malaika waishile panopantanda, kabiji aye
waishile na kuleta Kyeya, kabiji wasamine Kyeya pantanda. Aye
wajinga malaika wabulume. Kabiji aye waishile na kwaamba
Mbila ya “Kufuma mu Babilona! Kukwatako ku bintu bya
bubipisho ne!”

217 Wajinga nabyonse byakwikalamo bonse. Waambile mba,
“Aye yekyakwikalamo byonse bibang’onyi babipa.” Ee, aye
uji na kyakwikalamo kyayulamo pakino kimye, Kinje kya
Bipwilo bya Ntanda yonse, nangwa mwakukokolokela. Aye
uji najibumba jonse joabika monka mwakwikala mwanji,
abo babena kwiya pamo. Aye waikele ke kitebuke, Kkijitu
bulongo, kyayula bang’onyi babipa. Abyo ibyo. Mukweseka
kwaamba umo ne mukwabo kimye kimo, mukweseka kyokya,
nsongwalume, wajimuka mu maana a ntanda, bino kechi
wayukapo nangwa kimo pe Lesa ne kukila kalulu byo kauba pa
mabebe amashika. Abyo ibyo. Ke kyonkakya, amba byobyokiji,
mwamona, byonse byobayukatu ke milangwe yabo ayo yabikwa
kukikye kuno kabiji ne kuba kyokya monka muno. Bino umvwe
kyafika pa kumuyuka Aye? Uu! Ee, bamukwachile mu lukelo
Ilwanji na mafunjisho anji. Ne bipwilo byaba polotesitanti
byatatwile kimotu, baikele ke baana babo babakazhi, mambo
akuba kikye mukukana Kyambo kya Lesa. Aye byobyo oba.
Aye wakana Kyambo. Kabiji umvwe anweba mwaitaba kintu
kikwabo mukifulo kya Kyambo, anweba mwi Kikana anweba
bene. Kabiji umvwe mwatwela mukachi kabyo, muji ne na
kukana Kyambo. Lesa kechi ukeba obewa muyewa musango ne,
kafwako kifulo pa kikye ne kanatu kwikala pa Kinembelo.

218 Monai, awe ye malaika wa Kyeya, vulukai, aye malaika
wapelako, ke malaika mu nkulo ya kipwilo kya Laodikeya. Ke
muluwe wa mu Laodikeya, ao, ye wapelako, mambo kyapitala
walondelapo ke kyapitala kyabu 19, ao ye Musongwa ubena
kwiya. Kabiji akye kiji, mu Kinembelo, malaika wapelako
waishile na kuleta Kyeya kasa akyangye kwiya Musongwa
amba amukumanye Kilishitu. Kyajinga Nkulo ya Kipwilo kya
Laodikeya, nanchi. Ng’anyi wajinga muluwe wa Nkulo ya
Kipwilo kya Laodikeya? Wibechilenga abo kulupuka kufuma
mu Bambilona! Talai! Bipwilo byatwajilwe mu lukelo lwanji
kyakwikalamo, na mafunjisho anji, kukana Kyambo kabiji ne
kuswa mafunjisho a bantu. Awe ye malaika wa Kyeya ku kipwilo
kya Laodikeya aba bakaine Kilishitu ne Kyambo Kyanji, ke
kisho, kabiji bamubikile Aye pangye. Kabiji Aye waimene pa

kibelo, na kukonkosha, na kweseka kutwela mukachi. [Mulongo
Branham wakonkosha pa pulupiti—Waku.] Mwamona? Nkulo ya
kipwilo yakaine Kilishitu, kabiji Kilishitu ke Kyambo, kabiji Aye
bamukaine, kabiji Wajinga pangye. Yo yonka nkulo ya kipwilo
yo tuji nayo ayo Kilishitu yoaji pangye, na kukonkosha, na
kweseka kutwela mukachi. [Mulongo Branham wakonkosha pa
pulupiti.] Kabiji aye Mbila ya malaika, muluwe wafumine kwi
Lesa, aye ubena kuleta Mbila yanji pantanda, mu “Kufuma
mu Babilona! Mfumai mu tubungwe!” Aye Mupashi Wazhila
leelo, kusololwa kwa Mupashi Wazhila ke yewa malaika
ubena kweseka kubwezha bantu ku Kyambo, 'Mupashi Wazhila
ushinikisha Kyambo. Kechi wakonsha kushinikisha mafunjisho
ne, kechi mujipo bumi mwi abo ne. Aye bo Bumi. Monai, Nkulo
ya Kipwilo kya Laodikeya bamukaine Aye, Aye bamukaine,
kabiji Aye bamubikile pangye.

219 Monai, awe malaika ye muluwe wapelako kwiya kwa
Kilishitu mu kyapitala kyabu 19 kya Lumwekesho. Aja Jiwi
ja muluwe! Inge atweba twamona, byo apaine Jiwi janji pa
4, inge anweba mubena kukeba kwikitanga, kijitu bulongo,
veeleshi wabu 4, kyapitala kyabu 19. Awe muluwe wa pantanda
wajinga walamachila bingi kwi Lesa poso, kimye aye byoambile
pano pantanda, Lesa wauvwanyikile kimotu akya kintu kufuma
Mwiulu. Ngakya kyalumbulula amba ka kiji mu veeleshi-wabu
4? Ngakya kyalumbulula amba ka? Jiwi ja Lesa jaambilenga ku
bantu Banji batongwejilwe jimo, amba, “Lupukaimo kufuma
mwi aye!” Byonkatu byajinga Jiwi! Aye uji na bantu bonse
amwa mukachi, kupita mu Babilona. “Lupukaimo kufuma mwi
aye, amba kechi mwikale bakutambulako bubi bwanji ne,” ee,
mwane, kufuma mu kyokya mafunjisho a bantu ne mafunjisho a
kipwilo, ku Kyambo kyalengele Mupashi ne Bumi. Amena.

220 Monai, kyapitala kyabu 19 kyo kyalondelapo, “Panyuma
ya bibye bintu.” Bushe anweba mwamona papo mu kyapitala
kyabu 19, “Panyuma ya bibye bintu”? Monai kika? Panyuma
ya kika? Panyuma ya Mbila ya “Lupukaimo kufuma mwi aye!”
“Pakupita bibye bintu,” talai, “ke kubijika kwa Musongwa
wazhila, na Musongoshi, kuya ku Masongola a Mwanamukoko.”
Pano atweba tuji peepi byepi, mulongo? Lwito lwapelako loluka?
“Lupukaimo kufuma mu Babilona!”

221 Pano, batemwa bami, oene mambo ao Amiwa naikela nakyo.
Ke kyanembwa. Ke kya mu binembelotu. Kyashiniikishiwa
kwikala kyabubela. Lesa kechi uji mukyokyo ne, Aye kechi byo
ajinga ne, Aye kechi ukekala ne. Pano, Amiwa kechi mbena
kwamba mba kechi kujipo bantu mu bibye bipamo ne, apo
ipo Kipwilo po kyalengelwe. Bino, kikulutu waikala muyewa
musango, anweba mwi lubaji lwakyo.

222 Inge Amiwa naikala mu United States, Amiwa ne mwina
America. Kikulutu Amiwa ne ngikazhi nangwa membala wa

uno United States, Amiwa ne lubaji lwakyo. Inge Amiwa naya
ku Germany kabiji nakana bumembala bwami kuno, nangwa
bungikanzhi bwami, Amiwa natambula bungikazhi bwa mu
Germany, Amiwa kechi nji mwina America ne, Amiwa ne mwina
German. Kabiji inge Amiwa naya ku Japan, nangwa kuji konse,
Russia, Amiwa naikala ngikazhi konkakwa.

223 Kabiji umvwe anweba mwinunga ku abwa bungikazhi
bwabo. . .ne ndoonda, kabiji ne kwikala ngikazhi wa muyoya
ntanda, anweba mubena kumwesha anweba byonka byomuji.
Kabiji mu ano moba apelako, Lesa ubena kwita bantu kufuma
mu kikye. Aye Baibolo byobyo aamba, “Lupukaimo kufuma
mwi aye, amba anweba kechi mwikale bakutambulako ne,
kabiji Amiwa nkemutambulwila anweba. Kechi mukwate ku
bintu byanji bya bubipisho ne, mwamona, kabiji Amiwa
nkemutambulwila anweba. Kabiji anweba mukekala baana
babalume ne babakazhi kwi Amiwa, kabiji Amiwa kekala Lesa
kwi anweba.” Mwamona?

224 Ao oene mambo ao Amiwa o naambila byakwimena kipwilo,
kya—kya nzubo ya bwenyi. Amiwa kechi nakonsha kwikitela
mba kipwilo ne. Kujitu Kipwilo kimo, akyo ke Kipwilo kya
Mubiji wa Kilishitu. Pakuuba abye ke manzubo abwenyi
atelwa mba “kipwilo,” wami Baibolo wambula mba ao ke
mazhina a mwenga avula, bonsetu, tubungwe tonse. Babena
kunena mwenga bang’anyi? Mwenga ke “kwikala wapusanako,”
nangwa, “kwamba byakwimena.” Umvwe Lesa waamba mba,
“Iyai musemwe,” kabiji baamba mba, “Iyai mwinungeko
mukachi.” Mwamona? Umvwe lubatizhilo lwa Mupashi lwaika
lwabubela mwaila kutwela kwa mumeema mumusango wa
kipwilo kya Bukatolika, kwiimuna kwa mu maboko kwa mu
kipwilo kya Polotesitati, kabiji ne ng'umvwino ya kumubiji kwa
mu kipwilo kya Pentekosito, mukifulo kya Muntu wa Kilishitu
kwiya na kishimikwa kya pilamenda kyo twajinga nakyo juba
jikwabo.

225 “Bikaipo pa lwitabilo lwenu, bulume,” kabiji ne bikwabotu,
byonse bye mu Petelo Mutanshi, wabu 1...Petelo Wabubiji,
Amiwa naketekela, kyapitala kyabu 1, kwepi ko kyanungwako
ku lwitabilo lobe, byonse bye bintu, bulesa, kabiji watoka, ne
buzhile, ne bintu byonse, kabiji popo mwabikwa katetesho ka
Mupashi Wazhila.

226 Bino kijitu pamo nobe muntu umo abo...bantu baamba
mba baji na kikye bino kasa babula ne, mambo abo
babulwa byabulela. Abo ba Methodist bekala na ng’'umvwino
yabyakisangajimbwe ingi, ya kuuba mba, kabiji ne kusukanya
pacheche, nangwa—nangwa kuzha mu Mupashi. Ba Pentekosito
baamba na njimi, nangwa—nangwa wauba kintu kimo kya
ng’'umvwino ya kumubiji. Amiwa naketekela amba abye bintu,
byakiine, bino abye bintu byonse kwabula bikwabo kechi
byawama ne.

227 Nobe byonka abyo Amiwa byo naambile juba jikwabo,
kijitu pamo nobe nduba. . .nangwa ng’onyi ufita ubena kukeba
kwikala na mayona anduba aye mwine, nangwa kapwa kekasake
kwikala namayona a nkunda. Kechi akonsha kukomapo popa ne,
aye yewiabikapo aye mwine. Ao abyaalwa, ao ke dinominesheni.
Pakuuba umvwe Lesa wabikamo kintu kimo, ke kya kumubiji.
Anweba mwilenga anweba bene ne kwamba mba, “Amiwa
nenungile ku kipwilo bufuku bwapita. Amiwa kechi nakonsha
kutwajijila kuya kulutwe ne, Amiwa kechi nakonsha kutoma
ne, Amiwa kechi nakonsha kuuba kikye ne. Amiw nenungileko
ku kipwilo.” Mwamona, anweba mubena kukeba kwikala na
mayona a nduba ku mubiji wenu wanyama ya yakapwa. Abyo
ibyo. Mwamona? Mwamona? Anweba mwafwainwa kusemwa
jibiji! Anweba mwafwainwa kutambula Kilishitu. Kabiji umvwe
anweba mwatambula Kilishitu, anweba kechi mwakonsha
kutambula Kilishitu kwakubula kutambula Kyambo Kyanji
ne, mambo Aye ye Kyambo. Kabiji umvwe anweba muji na
musango wa bwina lesa, kabiji mwakana Kyokyo, nanchi Amiwa
nakumya. Mwamona? Kabiji anweba mwakonsha kwikala
kulubaji lwa kabungwe konse ko mwakonsha kukeba kabiji ne
kwikala na musango wa bulesa, kabiji nangwa byonkabyo kechi
anweba kechi muji Nakyo ne.

228 Pano, abyo byokiji, balunda. Kyo kintu kyonse. Lesa
emupeshe anweba. Lesa emukwashe anweba. Amiwa kechi
naamba Kkikye kwikala kyapusanko ne. Amiwa mbena
kulondolola amiwa mwine. Abye kwikala moba akusekelela,
Amiwa kechi mbena kwiimba nyimbo yamutende ne anweva
bamwingilo ne, ine kechi ibyo ne, Amiwa naketekela mba
anweba mwafwainwa kwiya na kiyukilo pamo ne amiwa; kechi
ne amiwa ne, bino ne Lesa, Kyambo. Abyo ibyo. Abyo ibyo.
Ambai byonka byaamba Baibolo byoaamba, ambai Monka
mo Kyaambila Akyo. Mambo Baibolo waamba mba, “Ing’anyi
ukafumyapo nangwa kubikapo kintu kimo.” Kabiji anweba
mwamona, kabungwe ke kyokya kyabulwa kunembwa, kabiji
kimye anweba kyomwatambwile lufujisho lutanshi anweba
kyajingatu pamo nobe byonka byomwaya munyuma, 'mambo
anweba mwakilang’anya pa mulaini ponkapa. Inge anweba
mwabwela ku kusemwa kupya, nanchi anweba popo mukatwela
mu Kinembelo.

229 Kabiji anweba mwaya mu dinominesheni, baamba mba,
“Amiwa nayuka, atweba kechi twaketekela mu Kikye ne.
Mambishopu etu mu kipwilo kyetu bafunjisha mba twi umo wa
bipwilo byakala. Atweba kechi tufunjisha ne...” Amiwa kechi
natako muchima ku byo babula kufunjisha ne. Inge Baibolo
wikifunjisha, Mupashi Wazhila mwi anweba Ukaja pa Kyambo.
Nangwatu muntu ekale wajimuka byepi kabiji ne byo akonsha
Kwikilondolola, bakonsha kulondolola. Kilubi wakonsha kutola
Baibolo kabiji ne kulondolola Lesa kwi anweba mwapusanako.

230 Onkao mambo, kafwako muntu uji na nsambu ya kusapwila
Mamboawama ne kanatu waikala, nobe Mosesa, kokwa
kunyuma kumushiji wazhila akwa aye kabiji ne Lesa bunke
ku meso ne Lesa, kabiji wayuka. Kechi pajipo kilubi ne, kechi
kujipo saikoloji ne, kechi kujipo kulondolola ne, kechi kujipo
bafunda mu ntanda bakonsha Kwikifumyapo pe anweba ne.
Anweba mwajingako byo kyamwekele! Ee, mwane. Anweba
mwayuka kyamwekele.

231 Nanchi anweba mwaamba mba, “Amiwa najinga na
kyakupitamo, kabiji Amiwa najinga na mupashi pe amiwa.”
abyo muji na mupashi watama. Anweba mwaamba mba,
“Amiwa—Amiwa kechi nakonsha kuya ku bibye bintu ne.
Amiwa nayuka, bino kipwilo kyetu...” Uu-uu, ke mupashi
ungi. Akyo kyo Kkiyukilo kyenu kya kuyukanyikwa. Kaina,
obewa wabikiwa kayukilo. Ee, mwane.

232 Eva wazhinaukiletu Kyambo kimo kicheche; kechi
byonse Lesa byo aambile ne, ke Kyambo kichechetu, kabiji
kyaleta lukatazho lonse lwa muchima ne buwame, ne lufu,
ne bubi, ne mankondo, kabiji ne byonse byashala, kilende
kyonse, kabiji kubijika konse kwaambulasi, kipatelo kyonse
kyashimikilwe namambo abakolwa. Mukuzhinauka kwanji
Kyambo kimo kicheche kya Lesa, kyaletele byonse bye. Kabiji
aye wabikilwemo monka, kimye abye byonse pobyabujilwe
kumweka. Bushe anweba mwakonsha kutambala byepi, ne
kuzhinauka Kyamobo kimo Kyakyo? Kwaamba mba, “Amiwa
nayuka byo Kyaamba mba, bino Akyo...” Kyalumbululatu
Amba!

233 Pano talai. Lesa wafwainwa kuzhachisha ntanda yonse na
kintu kimo. Anweba kechi mwakonsha kwikala na luzhachisho
ne kana muji na mizhilo patanshi. Kwafwainwa kwikala
kintu, anweba mwafwainwa kuchibankanya kintu kimo pakuba
mba muzhachishiwe. Mwamona? Kabiji nanchi kokwa kechi
kwafwainwa kwikala luzhachisho ne, kyaitabilwa, kwakubula
malipilo. Pano, mwamona, kuuba mwaikala na mizhilo mu
muzhi ne kwamba mba “faivi-dola wawama pakuuba mba
kyeya kichila,” kabiji mizhilo yalondelapo yaamba mba “ine,
wakonsha kwikala wakasuluka.” Mwamona, kuuba wikyuba ne.
Nanchi kechi kwakonsha kwikala mizhilo ibiji pa kimye kimo ne.
Kabiji kuji muzhilo umo, Lesa umo, Buuku umo, Kilishitu umo.
Byo byonka. Lwitabilo Lumo, luketekelo lumo. Byo byonka. Awo
ye Baibolo, Kilishitu.

23¢ Pano monai, mu kikye, inge pajipo kintu kimo kyanungwako
ku Kikye, kyafwainwa kubikwapo pa muntu. Kechi kyakonsha
kwikala byavula kukilapo ne. ..

235 Kabiji inge Lesa ukapingula ntanda na kipwilo, nobe

byonka byaamba ba Katolika, pano kipwilo kya Katolika Aye
ukamuzhachisha? Kuji bavula bingi; kuji umo, Mwinaloma;
umo, Ngiliki; kabiji, oo, muji misango yonse yapusanapusana.
Ng’anyi kipwilo kya Katolika Aye ukapingula nakyo? Nangwa,
kampe Aye ukapingula na bena Luther? Kyawama, nanchi, kabiji
kampe Aye ukamuzhachisha na ba Presbyterian? Mwamona?
Kika Aye kyo akooba? Aye kechi ukebuzhachisha na kipwilo ne.
Aye ukamuzhachisha na Kyambo Kyanji. Kyawama, nanchi, Aye
kechi. ..

236 Mwamona, Aye kechi wakonsha kulama jibumba ja bantu ne,
nobe kimonwa kya nyenga bufuku bukwabo, Mupashi Wazhila
waitulwijile mukachi, Wapichilemo mukyokya kibokoshi. Kine,
kafwako nangwa kimo kyakulama Kyokya ne. Ke kyabunke
pamuntu. Kyokyonka kyakuwamisha kipwilo, bino kechi
kyakonsha kwikikwachijila Akya ne. Kafwako kabungwe
kakonhsa kwikikwachijila Akya ne. Byo byonka. Kuuba
wikyuba ne. Anweba muji na bintu byonse biji momwa, kabiji
kuuba wikyuba ne. Kabungwe kechi kakonsha kwikyuba ne.
Pakuuba ke muntu umo uji na Mupashi Wazhila. Pano monai.

237 Nanchi inge Lesa ukapingula ntanda na Kyambo Kyanji,
nanchi Aye kiine watajilenga ponkapa pa Kyokya kabiji ne
Kwikilama monka mumusango wakyo. Nangwa, inge Byonse
byasunkenatu, Aye ukaleta byepi luzhachisho? Mwamona?
Kyafwainwa kwikala kintu kimo. Kabiji Aye kechi waambile
mba, “Yense, ku kipwilo ne.” Aye waambile mba, “Yense
ukafumyako Kyambo kimo kwi Akyo, nangwa kunungako
kyambo kimo kwi Akyo ne, kintu kimo kikasenda (lubaji
lwanji) kufuma mu Buuku wa Bumi.” Nanchi, kwi amiwa,
ke Lesa, Kyambo Kyanji ne luzhachisho. Pano, inge Amiwa
nazhachisha ne kuswa Kyambo, kabiji ne kumona mba
Kilishitu wafwijile, nanchi Amiwa nkepuzha Bumi Bwanji
kwiya na kutangijila. Kabiji umvwe Bumi Bwanji ke Kyambo,
kabiji Aye wanembele Kyambo, Bumi Bwanji bwakonsha
kwikala mwi amiwa, kabiji ne kwamba mba uji na Mupashi
Wazhila, kabiji ne kubikapo mafunjisho akipwilo mukifulo
kya Kyambo? Kechi kyakonsha kwingila ne. Bushe Amiwa
nakonsha kubikapo byepi dinominesheni kasa Aji nakyo, kabiji
ne kwikishinikisha, ne kwikimwesha kupichila mu jishimikila,
amba kimye kyonse kikala nabukambo kubafwa, kumupashi
nyi? Oo, abo bamembala babo bakoma, kiine. Abyo ibyo. Abo
bamembala babo bakoma. Bino, bumupashi, abo kechi bayako
kokwa ne. Mbulai, mbulaipo mujishimikila apo kipwilo po. ..
Panyuma ya kwilenga kabungwe, kyafwile ponkapa, Mupashi
Wazhila wamushile. Kechi kujipo bya kukumya ne biyukilo ne,
kabiji wayiletu monka mu kivundakanya.

238 Apyo kine byo kyamwekele ku bipwilo byetu bya
ki Pentekosito. Abo baubiletu kyonka kyaubile inabo.
Kuntendekelo, balupukile, bantu bakaine madinominesheni.

Pano, anweba bamo balongo mubena kuteleka ku uno
tepu, anweba bamo banabalume bakala, mwayuka aya
myaka yapita kunyuma, foote, fifite myaka yapitapo, inge
abo bakonsha kwisamba ne anweba pabya bukabungwe,
anweba kechi mwakonsha kwikyamba amba kyamwesha ne.
Bino leelo jino anweba mwatanwa kukyokya kintu anweba
kyomwamwaambanga amba kyamwenga. Anweba banabakazhi
mwipipisha nsuki yenu ne kupenta bilungi byenu, bainenu
baimenejile kyokyo, akyo kyawama—kyawama kyakala kya
bazhijichikwa ba pentekosito. Kika kyamwekele kwi anweba?
Paulo waambile mba, “Anweba mwanyemene bulongo, kika
kimushikijila anweba?” Mwamona? Kunyuma kokwa mwajinga
bakasuluka ku bibye bintu, bino mukebelenga kwikala nobe
bonse bashala.

239 Byonka byaambile Samwela. Isalela wajinga na Mfumu,
kabiji awa wajinga Lesa. Kabiji abo baambile mba, “Samwela,
anweba mubena kukota. Tulenge kwikala na mfumu, atweba
tukebena kukeba kwikala nobe ntanda yonse. Atweba tubena
kukeba kwikala nobe byaalo bikwabo. Atweba tubena kukeba
mfumu kwitutwala ku nkondo, atweba tubena kukeba mfumu
wakonsha kulwa makondo netu.” Kabiji akya kyakatazhizhe
Samwela.

240 Aye waambile mba, “Bushe Amiwa natolapo kintu kiji
kyonse kwi anweba nyi? Bushe Amiwa natola mali enu kwi
anweba nyi? Bushe Amiwa ne mwipuzhapo kala amba ng’ombe
nangwa kintu kimo nyi? Bushe Amiwa ne mwipuzhapo kintu kiji
kyonse nyi?”

Abo baambile mba, “Ine. Obewa kechi witwipwizhepo kintu
nangwa kimo ne.”

241 Nangwa kwaamba mba, “Bushe Amiwa naambapo kiji
kyonse kwi anweba mu Jizhina ja Nkambo kanatu kyafikizhiwa
nyi?” Abyo ibyo nyi? Aye waambile mba, “Nanchi kechi
mutambule awa mfumune, mambo kisakwikala kyalumbula
kwio anweba ke kyatama.”

242 Pano Amiwa nasaka kwi mwipuzhapo anweba kintu kimo,
ba Branham Tabernacle. Anweba mubena kukeba kukoma
mu tabbanako wabaya. Amiwa nakonsha kufuma kwi anweba
pakakimye kacheche. Amiwa nakonsha kuya kuntu kumo.
Kyakosa kwimubula anwena ako Nkambo koakonsha kungita
amiwa; kampepo kufuma pa kyokya kifulo, kampepo kubwela
mu mwingilo, kampepo Aye wakonsha kungita amiwa mungye.
Amiwa kechi nayuka Aye ko akangita ne poso Yesu waiya.
Amiwa nasaka anweba kwimwipuzhapo kintu kimo. Bushe
Amiwa ne mwipuzhapo kintu kiji kyonse nyi? [Kipwilo kyaamba
mba, “Ine.”—Waku.] Bushe Amiwa ne mulombapo mali nyi?
[“Ine.”] Bushe Amiwa nemubulapo anweba kiji kyonse nyi, pa
byobya bya bintu byamasauzande abyo Amiwa byo nemubuula

anweba mu Jizhina ja Nkambo, bino, kechi kyafikizhiwe ne?
[“Amena.”] Nanchi kechi mwakonsha kutwela mu kabungwe
ne. Kana kwamba Kyambo kya Lesa. Lupukaimo mwi akyo
inge muji mukachi kakyo, kabiji mwi kwiabanya anweba ne
kutambula Kyambo kya Nkambo.

Twayai tukunyike mitwe yetu.

243 Lesa Mukatampe wa bangauzhi, aye Lesa wa Abulahama,
Izaka, ne wa Isalela, bikaipo bulume, Nkambo, kukikye
kicheche kintu kyaambiwapo ku Mbila ayo yaambiwapo kufuma
pamuchima wami kimye kyabaya, mu kuya kubatemwe bami.
Byavula byamubyobya biji monka, Nkambo, nobe byakumwesha
kyatama kwi amiwa. Abo balanguluka amba Amiwa mbena
kukeba kwikala wapusanako. Abo balanguluka mba Amiwa
mbena kweseka kwikala na kuyuka-bintu-byonse. Abo babula
bantu amba Amiwa mbena kujimbaika bantu, kukijishamo pa
yewa mutwe nobe lubatizhilo lwa mumeema mu Jizhina ja
Nkambo Yesu, kabiji ne pa lukunwa wa muloolo, ne inaja
bampite mukantampe, kabiji ne muosentu matepu ao ayile
konkakwa kwakubula kintu nangwa kimo akyo kyakonsheshe
kwikilubankanya Kyabukiine. Kabiji Amiwa nebepuzha mba,
“Anweba bamo iyai kuno mumweshepo kwepi Amiwa ponaikela
mububi, nangwa kubula kuketekela nangwa kulondololwa
mungi kwa Kyambo.” Kabiji kafwako nangwa umo wamwekele
ne. Amiwa nalomba mba Anweba, Taata, lekai abo bantu
bayuke amba babena kutupila awe awala. Abo bakapembelela
kimye kyabaya, inge kechi bakonsha kutalapo ne. Lekai abo,
bonsetu. . .

244 Nkambo, Amiwa njina luketekelo lwa kikye, muchima
wami wakonsha kwabana inge akye Kinembelo kechi kyajinga
kyakine kwi amiwa ne, inge Anweba mwaambile mba, “Bonse
bobampa kwiba Taata, bakeya. Mikoko yami yumvwa Jiwi
Jami.” Nanchi, Nkambo, Amiwa naketekela mba Bufumu bujitu
bukiine byonka abyo Anweba byo mwaambile, Amiwa ne
kiyuka akya, kijitu pamo nobe muntu watele bukonde kabiji
ne kuya kukizhiba, ne kutaya bukonde kabiji ne kukwata
byonsetu byamisango byapusanapusana. Akwa kwajinga,
kafwako nangwa byaluzhinauko ne, kwajinga kukwata ne
masabi, kwajinga ne bakovu, batangatanga bapameema,
milolo, ne byonsetu abyo bukonde bwa Mamboawama
byoakwata. Bino kyapelako, mukuya kwa kimye, lukomwe
watolokejile jibiji monka mumeema jikwabo, awa kovu
wafuminemo, mulolo wafumishemo kabiji ne kumubwezha
jibiji mubwina, nobe kabwa wabwela ku malashila anji nangwa
ku nkumba mulume wikata mumateshi anji. Bino kwajinga
jisabi bingi konkakwa, Nkambo. Kabiji Amiwa najinga nalulwe
lutekenesho, lwa kuyuka, kyakuuba mba nangwa bukonde
kasa bukyangye kwikalako, kwajinga masabi pa kyokya kimye.
Abo basemekelwe, jisabi jatongwejilwe jimo. Kabiji nanchi

ne bukonde bwa Mamboawama bukwatatu mu kusangululwa.
Anweba mwayuka Benu Anweba bene. Kintutu kimo akyo
Amiwa kyonjipo na mwingilo, Taata, nobe byonka abyo
Amiwa byo nayuka, ke kwikala wakishika ku kikye Kyambo.
Anweba Yenu Anweba mufukula byakuba ing’anyi wafwainwa
kwikala. Kabiji Amiwa nayuka mba kafwako nangwa byavula
byakubakovu byakonsha kwikala byakutolauka ne, nanchi
kyakonsheka muntu nangwa muntu, ao uji na matwi ashinka ku
Mamboawama, babula kukwantakanya bya Bukiine. Aye Taata
wamwenejile jimo kikye, kabiji Anweba mwalaile mulaye amba
abya byonse Aye byo emupele Anweba bikakonsha kwiya.

245 Taata wa Mwiulu, Amiwa nalomba Anweba amba
muntu yense ukomvwa ino Mbila icheche, amba Kyeya akyo
kyasapwijilwe monka kwi abo, kabiji kilumbululo kyajinga
amba Amiwa njinakyo mu muchima wami ku muntu wami,
bantu Anweba bo mwafwijile...Kabiji banabalume, bamo
bamwiabo baji kokwa, Nkambo, nobe jibumba ja kwa Kola,
bantu bakiine, batangijilwe mubyabulela, namalapi abo azhila
kasa biji mumaboko abo, bino baonaikile. Kika, abo kechi
bakonsheshe ne kulekamalampi abo amujilo kasa abena
kuya nabo; mwaana wakwa Alona, Elieza, wajinga wabungizha
byonsetu pamo. Kabiji abo balengele ne kipampa kyakusokelapo
bitapisho bya bang’ombe, bya kwilamawizha, mu kumwesha,
kabiji kwikala kyakuvulukilako akya kintu kyatama, akya
kyakebele Kola kulenga kyabukabungwe kyakisangajimbwe
kyakwimena muluwe wakwa Lesa. Kikale kwalepa ne atweba
akyo, Nkambo. Lekai Mupashi Wazhila kimye kyonse etukizhe
atweba.

246 Atweba twimusachila Anweba, Nkambo, amba kipwilo
kyetu kicheche, akye kipandawilo kyazhila kicheche. Myaka
yavula yapitapo, myaka yakala nobe ya sate, Amiwa nafukamine
kokwa kukizhiba kyayujila na seku kabiji ne nkamfwa, kabiji
atweba twapeshe akino kifulo kwi Anweba, akino kishimikwa
kicheche. Kabiji amwa monka mukona ya tambanako mwajinga
kimwesho. Akyo kyafikizhiwa byonkabya. Kikijitu ponkapa.
Abo kechi bakekitabaula ne, Nkambo, abo babena kuyatu. . .na
kukoma, kabiji abo bakonshatu kwikilama kupichila mukubika
kimo ponka peulu yakyo. Lesa, kiswishai mba ao Mamboawama
a pya ao anembwa mu mapeje kuno, lekai kechi Akye kifume
muno mukipwilo kicheche ne poso Kilishitu waaiya. Lekai
membala yense, yense membala wa Mubiji wa Kilishitu, eye
kuno kufuma mwaya kyaalo kabiji ne kuzhokoloka ntanda, lekai
umo wa mwiabo atambule Kyeya, kya Mamboawama, ne kwenda
Monka kabiji ne kutambula Kilishitu.

247 Kabiji lekai kikale kyakine kyakuuba mba Byambo Byanji
bifikizhiwe, “Mingilo yo Nguba, ne abo bakeyuba. Aye umvwa
Byambo Byami, ne kumwitabila Aye watuma Amiwa, uji na
Bumi Bwapeenape.” Kabiji umvwe Bumi Bwapenape bwaiya

monka, abo basemwa kufuma Kwiulu, kabiji ne mingilo yakwa
Lesa yasolokwa kwi abobene, mambo ke Bumi bumo bwajinga
mwi Aye. Kechi kyakonsha kuuba kintu kikwabo ne.

248 Nanchi Taata, lekai akye kipwilo kechi kikajikilwetu ponka
pa mpelo yabya kuvwauvwa bya Penape ne, pa kintu kiji
kyonse kyapusanako na Kilishitu Ayemwine mwi abo, na
kushiniikisha Kyambo Kyanji kwi abo ne mulaye Wanji. Lekai,
kufuma kumwanyike wapelako mucheche bufuku buno, poso
ne muntu mukulumpe, atambule akwe kupitamo. Kabiji lekai
mwanamulume yense nangwa mwanamukazhi, nsongwalume
nangwa nsongwakazhi, ukomvwa yiwe tepu, lekai kikale nabo
byonkabyo, Nkambo, kabiji ne kwibapa kukwatakanya ako
Amiwa ko mbena kwesekatu kujimuna ne kwita, mambo kino
kimye kiji pepi kukila byo tulanguluka.

249 Kabiji atweba twamona Babilona, inaja bampite, kabiji ne
bonsetu banababakazhi bapite babena kwibungizha pamo abo
bene. Lesa, atweba twatuluka amba Kinembelo kyaamba mba
aya nsoke yamubujimi ikakonsha kukaswa pamo patanshi, mu
bikuta. Kabiji abo batwanwa kala mu bikuta, ne kwitela abo
bene amba byamwenga amazhina ao kiine abulwa kutanwa kwi
abo ne, kechi kyalamata ku Kipwilo ne, nangwa byonkabyo; ke
mwakukokolokela, kechi bipwilo ne. Kujitu umo wa mwiabo,
Taata, kabiji ao yeyewa Anweba ye mwafwijile.

250 Kabiji Amiwa nalomba mba, Taata, nobe atweba twamona
bonsetu kasa babena kubikwa mubikuta pano namambo atomiki
wamujilo katatakatu, Amiwa nalomba, Nkambo, amba Anweba
musakuswisha wichi kwikala wayula ne kunema. Kiswishai kye,
Nkambo. Lekai tukome ne kusamisha Kyeya, kabiji twikale
nobe Yesu, “Inge Amiwa nabula kuuba bintu Lesa byo akebele
mba Amiwa mba ngube, nanchi kechi Amiwa njina Bumi mwi
Amiwa ne. Bino inge Lesa waamba kabiji ne kumwesha Bumi
Bwanji, nanchi Akya kyaambiwa ku Akyokiine.” Kiswishai
kye, Nkambo. Amiwa napana iye Mbila kwi Anweba, kabiji
ne Anweba Mwikimone, ne kuleta biumbi jikumi bya makumi,
Nkambo, nangwa, baana Benu bonse batongwejilwe jimo ku
Mamboawama. Mwi Yesu Kilishitu, Ao ye Kyambo, mu Jizhina
Janji Amiwa mo nalomba. Amena.

Amiwa namutemwa. .., Amiwa. ..
Mambo. . .patanshi watemenwe amiwa
Kabiji wapotele lupulukilo lwami

Pa Kalvali pa kichi.

251 Amiwa mbena kwipuzha jipuzho. Baanga bufuku buno
mu jije jibumba jibena kumweka muno, ja kino kipwilo
kikatampe kyawama kya bantu, nangwa ba munzubo ya bantu,
byonkabyo, mu kino kifulo kyabupopweshi, amba baitabila
na michima yabo yonse, bumi bwenu kasa bwapimwa kala
ponkapa mubyatongolwa (anweba) ja Lesa ne Baibolo, kabiji

anweba mwaketekela kyokyo, kupichila mu kutala pa bumi
bwenu, kabiji ne kumona Mupashi byo abena kwenda mwi
anweba, amba anweba mwaketekela Kyambo kyonse monka mo
Kyanembelwa, kabiji Kilama? Bushe anweba mwikiketekela nyi?
Lesa emupeshe. Lekai Aye akulame Mupashi Wanji pe anweba.

252 Kabiji ku mulunda nami pa tepu, Amiwa nakeba mba
anweba mumone papo mu jibumba bufuku buno, Amiwa
naketekela pepi nobe naite paseti wa bantu bajinga na maboko
abo peulu, amba baketekela kabiji ne kumona Baibolo, (kechi
byaamba kipwilo ne) kyaamba Baibolo, (kechi ku byaamba
nzubo ya bwenyi ne) kika kyaamba Baibolo, kabiji abo bamona
Bumi bwa Kilishitu kasa bubena kumweka Mwiakyo.

253 Anweba mwayukatu, mu moba akala kasa bakyangye
kwikala nabyakusungulwilako, na—na byagolode mwaila
kwingijisha kusungulula ne kusansansaula golode nasando.
Amiwa nalanguluka mba anweba mwikyuvwine akya. Kasa
kikyangye kuya kyakusungulwilapo, bekifumopile. Kabiji
golode kekintu kyakila mukunema bingi, ke kyanema bingi
kukila kyela kya lidi. Kabiji nanchi Amiwa naingila mwingilo
mucheche wakulamawizha, kabiji anweba mwakonsha kutwala
nakwiikyovwa monka mubusenga mubiselebwa, ne kukusa
kuboko kobe pa busenga, kabiji pano, “fyu,” ne kuputapo nobe
byonkabya, kabiji ne lukungu ne byonsetu byashala byakonsha
kutumbukapo, ne mabwe, bino golode wakila mukunema bingi
ayo ishala ponkapa. Kabiji nanchi umvwe anweba mwatola yoya
golode, ke yayula nandochi kanatu mwiyovwa ne kwiisungulula
kyabaya bingi. Kabiji monka mwaila kukingya kwa mankulo
mukuya nakuvujilakotu, kiji kyakwata pamo kabiji ne byonsetu,
kyela kyakapotwe kabiji ne bikwabotu byela bivwangakana
nakyo. Ke kyokya kingijishiwatu ponkapatu na kyagolode kabiji
ne kwikifumpula kabiji ne kwikyalula, kabiji ne kwikifumpula
ne kwikyalula, poso aye wikifumpula ne byonsetu byula
byafumako. Kabiji anweba mwayukatu amba aye wajinga
nabyonsetu byula byakonsha kufumako nyi? Aye wakonsha
kumona kipasha kyanji kasa kibena kumweka byobya.

25¢ Kabiji abyo Lesa byobyo oba na Kipwilo. Aye upuma
lufunjisho lonse lwa kipwilo, dinominesheni yense, lufunjisho
lonse lwalengwa-na bantu, poso Aye wamona Bumi Bwanji
Aye mwine umwesha mwi anweba. “Inge Amiwa nabula
kuuba mingilo ya Ba Taata, kechi mwakonsha kungitabila
Amiwa ne.” Mwamona? Inge kyatongwejilwe jimo ku Kipwilo,
Bumi bwajinga mwi Kilishitu kechi kibena kumwesha mwi
anweba ne, kechi mwakonsha kwimana ne inge anweba
kechi muji na butekanye ne, bulume, byonse bye bintu, ne
kwikanya, ne—ne bintu, ne bulesa, kabiji ne butemwe bwa
balongo, kabiji ne byonse bye bintu bikebewa. Nangwa anweba
mwakonsha kuba byepi, nangwa anweba mwakonsha kupata
byepi, nangwa mwakonsha kwinunga kubipwilo byavula byepi,

nangwa mwakonsha anweba kwibika mayona avula byepi
o mwibika anweba bene, kechi kyakonsha kwingijiwa ne.
Mpembelelai poso kyabukiine kyafika, kufuma mumuchima
wenu, anweb mwakonsha kulekela mambo, poso mumuchima
wenu mwaikala abwa butemwe bwakutemwa balongo. Kechi
oene mambo ne nangwa inge abo bakonsha kundosa myevu
kufuma kulubaji lumo, anweba mwakonsha kwalukila kukwabo
na buwame, mwamona, poso abya byonse byabulume, nangwatu
bakonsha kwaamba byepi kwi anweba.

255 Inge babika jiponda mu Kkilungi Kyanji ne kumupuma
Aye ku mutwe, waambile mba, “Pano, bambula mba Anweba
mwi Ngauzhi.” Pano jaketi wafuminepo pe Aye, kabiji umo
wamwiabo kasa akwata mukombo, waambile mba, “Ng’anyi
umo wamwiatweba wapuma Anweba? Kwaula ne kwitubula,
kulubaji lukwabo, nanchi popo tukaketekela mba Anweba mwi
Ngauzhi.” Aye kechi waasamikile kanwa Kanji ne.

256 Umvwe anweba mwauvwa ngauzhi waimana, akya
kyakonsha kwikala kyakupana mikumbu kyakubamba
kyamena akya kyakuleta anweba kyokyo, vulukai, aye kechi
ngauzhi ne. Leelo abo bafwainwa kuyuka byonsetu, kimye
anweba pomwafwainwa kwikala na wamukanwa kabiji anweba
posakwikala nalukazho lwamunda, ne bikwabotu bintu, kabiji
ne kwimubula anweba byonsetu. Ao kechi ye musango wa Lesa
wetu ne. Monai bangauzhi, talai Yesu.

257 Talai aye Paulo, kimye aye wakonsheshe kupuma awa
mpofu, kabiji lekai akya kyakupuminako kopa kifume mu
kyalo, “Amiwa naketekela wataile bulume bwanji bwa kupuma
mpofu.”

258 Yesu, Ao wakonsha kusangula bafwa, nangwa byonkabyo
waambile mba. . . Mushilikale wapendwa washipila mu kilungi
Kyanji, kabiji ne mukukwata ne kumushipila ne kumushinga pa
kilunga Kyanji, kabiji ne mupuma Aye ku mutwe wanji, kasa
mateshi azhokoloka Aye, waambile mba, “Aula ne kwitubula
ng’anyi waji kukupuma Obewa.” Kabiji kechi waasamikile
kanwa Kanji ne.

259 Kechi mutale abe bonse bamingilo baji na byubilo
byabongozhi ne. Bino vulukai, babena kwambatu, dola
wabubela wambatu mba kuji wakine kuntu kumo. Umvwe
anweba mwamona ake kabubngwe katatula kukoma ne kuya
kulutwe, nobe byonka byokyaambiwa “kalafuti wakonsha
kuya kulutwe na byabubile monka mumaboko anji,” vulukaitu
mba, kuji Kipwilo kicheche kya Lesa kuntu kumo, kyakiine ke
Mupashi Wazhila wayula, wabukishinka, akyo ke kwendesha
aya ndandalashi. Kechi mutale pa kabungwe kakatampe ne.

260 Kipwilo kikatampe bingi kyaamba mu Baibolo kukila nkulo
ya kipwilo kya Efisesa? Kabiji kimye Paulo byo apichile kunundu
ya Efisesa, ne kwiya ku kino kipwilo, kwajinga bantu twelufu.

Abyo ibyo. Kabiji bonse bajingatu bantu bawama, babijikilenga
ne kwikala na kimye kyawama, bino kechi batambwile Mupashi
Wazhila ne. Paulo waambile mba, “Anweba kechi mwatambule
Mupashi Wazhila kufuma kimye kyo mwaitabijile nenyi?”

Baambile mba, “Kika, atweba kechi twayukapo mba kuji ne
bya Mupashi Wazhila ne.”

261 Aye waambile mba, “Nanchi anweba mwabatizhilwe byepi?”
Inge kechi kyaletelepo lupusano ne, kika kyo aambile ku kyokya
kipwilo?

262 Baambile mba, “Atweba twabatizhilwe kala ku muntu
umo mukatampe ao waikalapo pantanda, Yoano Mubatishi,
ao wabatizhile Nkambo yetu. Bushe kyokyo kechi kyabatizha
bulongo nenyi?”

263 Aye waambile mba, “Ine, mwane. Anweba mwafwainwa
kintu kikwabo.” Kabiji byo baumvwine bibye. . . Waambile mba,
“Yoano wabatizhile mu lulapilo, kechi mu lulekelo lwa mambo
ne, ne kwamba mba anweba mwafwainwa ku ketekela mwi
Aye kwiya, amba, ye Yesu.” Kabiji byo baumvwine bibye, ba

Abo balondejilenga Kinembelo.

264 Mwayukatu, mu kwipana kwetu lukeelo luno, Mosesa
walondejile kipasha kyamusango aye yeamwene monka Mwiulu,
kabiji wapopele tente wakwimenako. Kimye Solomoni kyo
ashimikile tempo, aye (kika kyo aubile?) walondejile kipasha
kyamusango wakwa Mosesa, kupichila mu tente, mukulama
mulaini wa Kinembelo.

265 Kabiji Lesa kimye kyo aishile ku Tempo Wanji mu moba
akupelako, awe Tempo, ke Mupashi Wazhila, “mubiji Anweba
ye mwanengezhezha jimo Amiwa,” Mupashi Wazhila waponene
pa Juba ja Pentekositi, mbila yajinga, “Lapilai, anweba
bonse, kabiji ne kubatizhiwa mu Jizhina ja Yesu Kilishitu
mululekelo lwa mambo, kabiji anweba mukatambula wabupetu
Mupashi Wazhila. Mambo mulaye walailwa kwi anweba ne ku
baana benu, kabiji ne kubonse banji kwalepa, ne bonse mo
bavujila Nkambo Lesa wetu bo aketa.” Inge anweba mubena
kukeba kwita wa mwingilo wenu dokotala, Dokotala Shimona
Petelo wanembele ndondolwelo, ndondolwelo ya Peenape. Akyo
kyokyonka kibuka misongo.

266 T.ekai abye byazozomenatu pabyamichi byaesekelenga, na
dinominesheni, mukufikizhatu bintu bimo mujishinda jikwabo,
ao oenemambo abo kyobakonsha kwikela. .. Mwayukatu, inge
anweba kechi mwakonsha kubikapo ne...anweba mubikapo
byavula byakulondolola, anweba mwakonsha...na bulembe
bwavula bingi, mwakonsha kwipaya mulwazhi wenu. Inge
anweba kechi mwakonsha kubikapo byavula ne, anweba. ..
kechi mwakonsha byamuchi ne, inge anweba kechi, kechi kisa

kukonsha kwingila kyawama ku mulwazhi wenu ne. Dokotala
wenu wayuka mwakunemba ndondolwelo.

267 Kabiji Kilishitu, aye Mupashi Wazhila, ye Munembeshi
Wandondolwelo, kabiji Aye Wikinembele. Kechi mubikepo
Kukyokya ne nangwa kufumyapo Kukyokya ne, anweba
tambulaitu Muchi byonka byoaji aye. Ke Lubuko bwa byonse.
Lesa emupeshe. Anweba mwamutemwa Aye nyi? Amena.

Amiwa namutemwa Aye, Amiwa. . .[Kafwapo
bijipo pa tepu ne—Waku.]

Mambo Aye ye mutanshi wantemenwe amiwa

Kabiji wapotele lupulukilo lwami

Pa Kalvali pa kichi.

268 Pano kimye akyo atweba kyo tubena kunyinyita, pano
alulukai ne kwiimuna maboko na bomwalamakana nabo. Oo,
aye kekang’enda ne aye, ubena kupita.

Amiwa namutemwa Aye, Amiwa...(...7...
akyo kikatampe.)

Mambo Aye ye mutanshi wantemenwe amiwa

Kabiji wapotele. . .lupulukilo

(Iyai kuno mu mulaini. Ee, nakusachila, mulongo wami.)

Amiwa namutemwa Aye, Amiwa namutemwa
Aye

Mambo Aye ye mutanshi wantemenwe amiwa

Kabiji wapotele lupulukilo lwami

Pa Kalvali pa kichi.

Amiwa namutemwa Aye,
Twayai tumwimbe pano.

Amiwa namutemwa Aye

Mambo Aye ye mutanshi wantemenwe amiwa
Kabiji wapotele lupulukilo lwami

Pa Kalvali pa kichi.

269 Pano twayai tukunyike mitwe yetu, zhizhibalai, suntulai
maboko enu ne mawi enu kwi Lesa, abyo Amiwa byo mbena
kwimupana kwi kafunga. Atweba tuji bingi na lusekelo pa
kutanwa nenu kuno. Atweba kechi twi dinominesheni ne.
Atweba kechi tujipo na mizhilo ne kanatu butemwe, kafwako
mafunjisho a bantu ne kanatu Kilishitu, kafwako buuku ne
kanatu Baibolo. Kafwako bumembala ne; kanatu lumvwang’ano
lwa bupopweshi kupichila mu Mashi akwa Yesu Kilishitu ao
witutokesha kufuma ku bumbulwa Iwitabilo bonse.

270 Kijitu bulongo, bonse pamo.
Amiwa. .., Amiwa. ..

Mambo Aye ye mutanshi wantemenwe. . .

Kijitu bulongo, kafunga. Anweba mwinengezha nyi? Lesa
emupeshe.

Kabiji. .. @

Kayukilo ka kuvuzha

Luusa lonse luji kubene. Awe buuku mwakonsha ku mupulita
ku kya kupulitako kya pa nzubo pakuuba mba anweba bene
mwakonsha kumwingijisha nangwa kupaanwa, kyatuutu, nobe jishinda
ja kunsampwilamo Mambo awama a Yesu Kilishitu. Awe buuku kechi
wakupotesha ne, kulengamo avula, kutumwa palubesha, kufiwa mu
makopyuta, kututululwa mu milaka ikwabo ne, nangwa kwingijisha
mukumwenamo mali kwakubula kuswisha kwanembwa kufuma kuba
Voice Of God Recordings®.

Pakukeba kuyukilapo bikwabo nangwatu mabuuku akwabo, mwane
tumai pa:

